
گۆڤارێكی وەرزی، رۆشنبیری و زمانەوانییە، کە )دەزگای زمانەوانیی کوردی - زانکۆی   

جیهان( دەریدەکات و لە کاتی پێویستدا پاشکۆی دەبێت. پەیامی سەرەکی کارکردنە لە پێناو 

دارشتنی سیاسەتی زمانیی بۆ هەرێمی کوردستان.

ئــامــانــج لــە دەرکـــردنـــی ئــەم گــۆڤــارە، هــەوڵــدانــە بــۆ داڕشــتــنــی ســیــاســەت و پــانــدانــانــی زمــانــیــی بۆ 

هەرێمی کوردستان و ئاشناکردنی خوێنەری کوردە بە پر�سی زماننا�سی و سیاسەت و پاندانانی 

زمـــان لــە هــەرێــمــی کــوردســتــان، هـــەروەهـــا دەمــانــەوێــت هـــاوکـــاری دامـــودەزگـــا پــەیــوەنــدیــدارەکــان 

پـــەروەردە و میدیا لە  بیانییەکان لە  بین، ســەبــارەت بە چۆنیەتی مامەڵەکردن لەگەڵ زمانە 

کــۆمــەڵــگــەی کــوردیــیــدا. گــۆڤــاری زمــانــەوانــی ئامانجییەتی کــۆمــەڵــگــە لــە ئــەرکــی تـــاک و کــۆمــەڵ 

لــەوە دەکەینەوە  بکاتەوە، هاوکات جەخت  لە زمانی کــوردی هۆشیار  پارێزگاری  بە  بەرامبەر 

کە خوێندن بە زمانی دایک/زگماک و وەک شیری دایک بۆ منداڵ پێویستە و کاردەکەین بۆ 

چەسپاندنی ئەم بنەما نێودەوڵەتییە.

گۆڤاری زمانەوانی بە ئەرکی خۆی دەزانێت، کە کۆمەڵگە بە پێکهاتەی زمانی کوردی، شێوەزار 

و زار و بـــن-زارەکـــانـــی زمــانــی کــــوردی ئــاشــنــا بــکــات و ڕای پــســپــۆڕان و زمــانــنــاســان ســـەبـــارەت بە 

پر�سی زمان لە هەرێمی کوردستان کۆبکاتەوە و هەوڵی فراوانکردنی گەنجینەی زمانەوانی لە 

هەرێمی کوردستان بــدات، بە شێوەیەک کە بتوانرێت زۆرترین وشــەی کــوردی بخرێتەوە ناو 

پرۆگرامەکانی خوێندن و میدیا و ڕەوتی رۆشنبیرییەوە. گۆڤاری زمانەوانی وەک وەرزنامەیەکی 

ئــەکــادیــمــی و زمــانــەوانــیــی، گـــێـــڕانـــەوەی شــکــۆمــەنــدی بــۆ زمــانــی کــــوردی لــە هــەرێــمــی کــوردســتــان 

کـــردووەتـــە ئــەرکــی بــنــەڕەتــی خـــۆی و هــەوڵــی فــراوانــتــر دەدات بــۆ روونـــکـــردنـــەوەی زیــاتــری پرسە 

پــەیــوەنــدیــدارەکــان بــە سیاسەتی زمـــان؛ مافی زمــانــەوانــی، ئەلفبێی کـــوردی، زمــانــی ســتــانــدارد و 

زمانی فەرمی و نیشتمانی لە هەرێمی کوردستان.

گۆڤارەکە دەبێتە سەکۆی بابەت و بڵاوکراوە ئەکادیمییەکان لەسەر سیاسەت و پاندانانی 

زمان و هەوڵی دروستکرنی هەماهەنگی لەگەڵ ناوەندە زمانەوانییە ناوخۆیی و جیهانییەکان 

دەدات سەبارەت بە سیاسەت و پاندانانی زمانیی بۆ هەرێمی کوردستان.

گۆڤاری زمانەوانی

سەروتار

وەرگێڕان وەكو ئامرازی 

گۆڕانی كۆمەڵایەتی

پ.د. ئومێد رفیق فتاح
سەرۆکی زانکۆی جیهان-سلێمانی  

وەرگێڕان تەنها پڕۆسەی گواستنەوەی تێكست نییە لە زمانێكەوە بۆ زمانێكی   

تر، بەڵكو زیاتر لە ڕەهەندێک و بوارێک لەخۆدەگرێت. وەرگێڕان لە بنەڕەتدا دەكرێت 

كۆمەڵایەتی  گەورەی  گۆڕانكاریی  ڕێگەیەوە  لە  كە  پێناسەبكرێت،  شۆڕشێک  وەكو 

گۆڕانە  وەرگێڕانەوە  ڕێگەی  لە  دروستدەكات.  ئابووری  و  پەروەردەیی  و  سیا�سی  و 

كۆمەڵایەتی و سیا�سی و ئەدەبییەكان لە كولتوورێكەوە ڕۆدەچێتەناو كولتوورێكی نوێ، 

لە ڕێگەی ڕۆمانێک كە وەردەگێڕێتەسەر زمانێكی میللەتێک تا ڕێگەی لە سەر چیرۆک و 

ڕێبازی ئەدەبی و بیركردنەوەی سیا�سی و كۆمەڵایەتیی كۆمەڵگەیەک دروستدەبێت. لە 
ڕێگەی وەرگێڕانی شاكارێكی فەلسەفییەوە ڕێبازە فەلسەفییەكان دەناسرێن و ڕەخنەی 

فەلسەفی سەرهەڵدەدات، پرسیاری كۆمەڵگەكان بە تەواوی ئاڕاستەكانیان دەگۆڕێن.

بۆئەوەی بە ئاسانی لە سەر گرنگیی وەرگێڕان قسەبكەین لە جیهانی ئیسامیدا سەردەمی 

ئەدەبیاتی  تایبەتی  بە  ڕۆژئاوایی  ئەدەبیاتی  ڕووی  بە  بوو  كرانەوە  سەردەمی  عەبا�سی، 

فەلسەفەی یۆنانی، بۆیە ئەگەر بڕوانینە ئەو سەردەمە زۆرترین گفتۆگۆی فەلسەفی 

و ڕەوتی فیكریی جیاواز لە فیكری ئیسامیدا دروستدەبێت بە شێوەیەكی ڕاستەوخۆ 

لە ژێر كاریگەریی فەلسەفەی یۆنانیدا. مێژووی ئەدەبیاتی كوردی ئەگەر دابەشبكرێت 

بە سەر زەمەنی مێژووییدا، لە هەر سەردەمێكدا لە ژێر كاریگەریی گەورەی ئەدەبیاتی 

لە  ڕویداوە.  كۆمەڵگەدا  لە  كۆمەڵایەتی  گەشەی  چونكە  گەشەیكردووە،  جیهانیدا 

ئەدەبیاتی  كاریگەریی  ژێر  لە  سەردەمێكدا  لە  كوردی  ئەدەبیاتی  وەرگێڕانەوە  ڕێگەی 
ڕۆژئاوا و ڕێبازە ئەدەبییە ڕەخنەییەكاندا توانیویەتی گەشەبكات.



.........................................................................................................................................................................................................................................................

6

ژمارە 7ـی زستانی 2025

گۆڤاری زمانەوانی

وەرگێڕان تەنها لە فۆڕمی نوسراودا كاریگەری نییە، بەڵكو ئەدەبیاتی بینراو و بیستراو 

زیاتر كاریگەری لە سەر ڕەوتی كۆمەڵگە و گەشەی كۆمەڵایەتی دادەنێت، سەردەمانێک 
ڕەفتارە  لاتینی،  ئەمریكای  دراماكانی  زنجیرە  كاریگەریی  ژێر  لە  كوردی  كۆمەڵگەی 

كۆمەڵایەتییەكانی لە ڕێگەی لاساییكردنەوەوە بە تەواوی لە ژێر كاریگەریی ئەدەبیاتی 

ناوی  ناوی منداڵەكانیان وەكو  لە خێزانەكان  تەنانەت بەشێک  ئەمریكای لاتینی بوو، 

كارەكتەری ناو دراماكان دەنا. لە سەردەمی ئێستادا درامای كۆری و توركی بە تەواوی 

و  كولتووری  لایەنی  سەر  لە  كاریگەرییان  زۆر  ڕادەیەكی  تا  و  داگیركردووە  شاشەكانی 

تەنها  فەرمانەكەی  وەرگێڕان  بۆیە  دروستكردووە،  كوردی  كۆمەڵگەی  كۆمەڵایەتیی 

گواستنەوەی تێكست نییە، بەڵكو تێگەیشتنی پەروەردەیی و كۆمەڵایەتی دەگۆڕێت.

دۆسیەی ئەم ژمارەیەی گۆڤاری زمانەوانی جارێكی تر گۆشەیەكی تری بەسەركردووەتەوە، 

وەرگێڕان  نەرێنییەكانی  و  ئەرێنی  لایەنە  دەتوانێت  ڕاستەوخۆ  شێوەیەكی  بە  كە 

دەتوانێت  بگێڕێت،  گشتگیرەكەی  ڕۆڵە  دەتوانێت  لەوەی  جگە  وەرگێڕان  بخاتەڕوو. 

بۆ  بێت  گرنگ  سەرچاوەیەكی  داتاشینەوە،  تەنانەت  و  وشە  پشكنینی  ڕێگەی  لە 

دەوڵەمەندكردنی زمانی كوردی. لە ئێستادا لە كوردستان جگە لەوەی خانەی وەرگێڕان 

و هەوڵە كەسییەكان زۆرن، بەڵام هێشتا پێویستی بە پشتگیرییە، بۆیە لە رێگەی ئەم 

سەروتارەوە رایدەگەیەنین، لە زانکۆی جیهان-سلێمانی، کار بۆ ئەوە دەکەین، ساڵانە 

لە  و رێز  بکەین  لیژنەیەکەوە خەڵات  لە رێگەی  باشترین وەرگێڕی کورد  بۆنەیەکدا  لە 

قەڵەمەکەی بگرین.



مێزگرد

و  کوردستان  لە  وەرگێڕان  پڕۆسەی  پەرەسەندنی  پر�سی  بە  سەبارەت   
بە  هەبووە،  کوردیی  زمانی  بەهێز_هێشتنەوەی  لەسەر  کاریگەریی  چۆن  داخۆ 
موحسین  زمانەوە؟  فەرمییبوونی  و  ڕاگەیاندن  و  پەروەردە  ڕووی  لە  تایبەتیی 
کوردى،  بۆ  دى  زمانەکانى  لە  وەرگێڕان  بێگومان  وایە  پێی  عومەر  ئەحمەد 
سەرچاوەیەکە بۆ دەوڵەمەندى و دەوڵەمەندبوون و پێشکەوتن و گۆڕان لە زمانى 
ڕێگەى  کۆنترین  و  یەکەمین  یان  هۆکار  یەکەمین  وەرگێڕان  لەبەرئەوەى  وەرگر. 
پەیوەندى نێوان فەرهەنگەکان و ئەدەبەکان و شارستانییەکانە. وەرگێڕان لە زۆر 
زووەوە لە مێژووى مرۆڤایەتى، ئەو لایەنە بووە بەشدارى لە بنیاتنانى فەرهەنگەکان 

و دەوڵەمەندکردنیان هەبووە. 

سەبارەت تا چەند وەرگێڕان ڕۆڵى هەبووە لە بەهێزکردن و بەهێزهێشتنەوەى   
زمانى کوردى، من پێموایە زمانى کوردى بە وەرگێڕان دەوڵەمەند دەبێ و خۆى نوێ 
دەکاتەوە و زیاتر بەرەو ئاییندە دەچێ و دەتوانێ زیاتریش پێداویستی مرۆڤى کوردى 

زمانى کوردی بە وەرگێڕان 
دەوڵەمەند دەبێت و خۆى 

نوێدەکاتەوە

* پسپۆڕى ئه ده بى گشتیی و به راوردكاری، به شى كوردى و به شى فرانسى، كۆلیژى زمان، زاكۆى سه ڵاحه دین
* بەکالۆریۆس لە به شى كوردیى كۆلێژى په روه رده ، له  زانكۆى به غدا خوێندووە.

* دیپلۆمى )DEA( )ماسته ر( له  به شى ئه ده بى گشتى و به راوردكارى زانكۆى سۆربۆن به  ده ست ده هێنێ. نامه ى 
ماستره كه ى بریتییه  له  )وێنه ى كورد لاى گه ریده  فرانسییه كان له  نیوه ى یه كه مى سه ده ى نۆزده م(.

* پله ى دكتۆرا له  ئه ده بى گشتى و به راوردكارى، له  به شى ئه ده بى گشتى و به راوردكارى زانكۆى سۆربۆن 
)سۆربۆنى نوێ پاریسى سێ( به ده ست ده هێنێ. تێزى دكتۆراكه ى به  ناونیشانى )گه ریده  فرانسییه كان له  كوردستان 

له  سه ده ى حه ڤده  و هه ژده  و نۆزده (یه .

موحسین ئەحمەد عومەر: 

لە  جیاواز  فەرهەنگى  ئەویترى  ئەویتر،  ناسینی  بۆ  ڕێگەیەکیشە  هەروەها  بکا،  دابین 
کورد، ئەویترى شارستانى و کەسایەتى و بیرى جیاواز لە هى کورد. ئەم هەنگاوانەش 
ناو فەرهەنگى کوردى،  لە  پێکردووە، وەرگێڕان  نیە دەستی  ئەوەندە زۆر  ناو کورد،  لە 
و  سەرەتا  ماوەیەش  ئەم  ساڵێکە،  پەنجا  و  سەد  بۆ  سەد  مێژووەکەى  ئەوپەڕەکەى 
لە سەردەمى  تەنیا  لەناو کورد  بەڵام وەرگێڕان  تێدایە.  بووژانەوە�سی  و  گەشەسەندن 
بووژانەوە کاریگەرییەکەى بەربڵاوبووە، واتە لەم پەنجا ساڵەى دوایى بە هۆى زۆربوونى 
زۆرى  کاریگەرى  وەرگێڕان  بێگومان  پێکراوە.  هەستی  نوێبوونەوەیە  ئەم  وەرگێران، 
هەیە لەسەر پەروەردە و بە فەرمیبوونى یان بە فەرمیکردنى زمان، بە تایبەتى لەسەر 
لەخۆى  جیاوازەکان  دنیا  وەرگێڕانەوە  ڕێگەى  لە  ئێمە  خوێنەرى  چۆن،  یەکەمییان، 
دەنا�سێ، بیرى جیاواز و شێوازى جیاواز و هەتا ژیانى جیاوازیش دەنا�سێ. وەرگێڕان واتە 
هێنانى جیهانێکى جیاواز بۆ ناو فەرهەنگى خۆت، بێگومان، لەم پەیوەندییە تێکەڵاوى 
سەبارەت  بەڵام  دەبێ.  دروست  وەرگرەوە  زمانى  لەناو  زۆرتر  خۆناسینی  و  موتوربە  و 
بە فەرمیبوونى زمان بە کاریگەرى وەرگێڕان، پێموایە هێشتا ئەم قورساییە، بێگومان 

هەیە، بەڵام هێشتا زۆر هەستی پێناکرێ.  

ئاستەنگ و دەرفەتەکان لە وەرگێڕانی شێوەزارەکانی زمانی  هەروەها لەمەڕ   
چین؟  فارسیی  و  تورکیی  عەرەبیی،  ئینگلیزیی،  وەک  جیهانییەکانی  زمانە  بۆ  کوردیی 
هەیە؟  کوردیی  زمانی  پاراستنی  لەسەر  کاریگەریی  چۆن  پڕۆسەیە  ئەم  هەروەها 
دەرفەتەکان  و  ئاستەنگ  بێگومان  کە  بەوەدا  ئاماژەی  عومەر  ئەحمەد  موحسین 
زۆرن، ئەمەش بە پلەى یەکەم پەیوەندى بە زمانى کوردى و هەڵکەوتى زمانى کوردییەوە 
نیە  زمانێک  هیچ  وەک  کوردى  زمانى  هەڵکەوتى  جیهان.  لەناو  و  کوردستان  لە  هەیە 
کورد  هێشتا  کۆمەڵایەتى.  ژیانى  و  فەرهەنگى  و  سیا�سی  ڕووى  لە  تایبەتى  بە  دنیا،  لە 
یەکگرتووى  زمانى  وەک  و  بن  کۆک  لەسەرى  هەموو  نیە  کوردى  یەکگرتووى  زمانێکى 
خۆیان بە کارى بهێنن، هەڵبەت لە پاڵ بەکارهێنانى زارەکان خۆیان، چۆن لە ڕوانگەى 
دى  زارەکانى  نادا  ئەوە  ماناى  ئەمە  ڕێککەون  زمان  یەک  لەسەر  کورد  ئەگەر  منەوە، 
بە  پێویستییان  ئەوانیش  کوردین،  زمانى  هەر  ئەوانیش  نەخێر  بخرێ،  پشتگوێ  دەبێ 
لە  زار  دوو  یەک  نموونە  بۆ  وایکردووە،  هەڵکەوتەش  ئەم  هەر  خزمەتە.  و  پشتگیرى 
بۆ  فرسەتەى  ئەو  پێچەوانەوە،  بە  دى  هەندێکى  کراوە،  خزمەتى  وەرگێرانەوە  ڕووى 
نەلواوە، وەک بۆ نموونە هەورامى، زارەکانى خوارووى کوردستان وەک لەک و کەڵهوڕ 

و گۆران و هى دى. 

   بەڵام بە گشتی وەرگێرانى پێچەوانە، لە زارەکانى کوردى بۆ زمانە بێگانەکان، 
لەناو کورد زۆر سستە، هۆکارى ئەمەش کۆمەڵێک هۆیە، وەک ئەو کێشە و هەڵکەوتە 

کردوون،  سنووردار  هەوڵەکانى  و  تواناکان  کە  دەژیێ،  تێیدا  خۆى  کورد  سیاسییەى 
بەڵام  باکوور،  کوردى  و  ناوەند  کوردى  زارەکانى  لە  هەیە  وەرگێڕان  هەندێ  بێگومان 
هەیە،  حکومەت  پشتگیرى  بە  پێویستی  بوارە  ئەم  نیە.  ڕێژەیە  و  ئاست  بەو  دیسان 
دەبێ ببێتە پرۆژەى حکومەت، وەک چۆن لەناو میللەتانى دنیا، بە تایبەتى لە جیهانى 
زۆر شوێنی  و  ئەمریکا  و  ژاپۆن، ڕووسیا  ئەلمانیا،  و  لە فرەنسا  نموونە  بۆ  ئازاد، وەک 
خۆیان  وڵاتان  لە  واتە  پێچەوانەیە،  وەرگێڕانى  پرۆسەى  پشت  لە  خۆى  دەوڵەت  دى، 
لە چوارچێوەى پەیوەندى دیپلۆما�سی و فەرهەنگى لەگەڵ دنیا، فەرهەنگ و ئەدەب 
بیگانەکان،  زمانە  بۆ  وەریدەگێڕن  دەناسێنن،  خۆیان  زانستی  و  بیر  سەرچاوەکانى  و 
لەناو کورد، لەوانەیە لەسەر ئاستێکى زۆر سادە ئەمە هەبێ،ـ بەڵام نەمزانیوە بووبیتە 

پڕۆژەیەکى بە پان و نەخشە. 

" وەرگێڕان لە زمانەکانى تر بۆ کوردی، 
سەرچاوەیەکە بۆ دەوڵەمەندیى و دەوڵەمەندبوون

 و پێشکەوتن و گۆڕان لە زمانى وەرگر``

لەمەڕ پرسیاری داخۆ هەرێمی کوردستان چۆن دەتوانێت سیاسەتی زمانیی دابڕێژێت، 
و  شێوەزارەکان  پاراستنی  بۆ  تایبەتیی  بە  بکات،  وەرگێڕان  پڕۆسەی  پاڵپشتیی  کە 
ئەو  خستەسەر  تیشکی  عومەر  ئەحمەد  موحسین  فرەزمانیی؟  دۆخی  بەهێزکردنی 
ڕاستییەى لەناو کورد بایەخدان بە وەرگێران و گرنگیدان بە زمان، نابێ هەر تەنیا لە 
سەر ئاستی کەسیی و توێژى ڕۆشنبیران و وەرگێڕان و ئەدیبان بێ، بەڵکو دەبێ، ئەم بوارە 
ببێتە پڕۆژەى حکومەت، دەبێ دامەزراوە فەرمییە کوردییەکان بایەخ بەم بابەتە بدەن. 
بۆ نموونە هەر هیچ نەبێ وەرگێڕان و لە نێوان زارە کوردییەکان خۆیان بە شێوەیەکى 
تر،  وەزارەکانى  و  ڕۆشنبیرى  وەزارەتى  پەروەردە،  وەزارەتى  نموونە  بۆ  هەبێ،  بەردەوام 
هەموو پشگیرى لەم بوارە بکەن و سەرمایەیەکى تایبەتى بۆ ئەم بابەتانە دیارى بکەن، 
نەک وەک ئێستە هەوڵەکان لە ئاستی تاکەکەسیی و چەند کەسێکەوە قەتیس بی و 
مەزنى  کەسایەتییەکى  سییەکان،  و  بیستەکان  لە  نموونە،  بۆ  بدەن.  خۆیان  بە  درێژە 
وەک پیرەمێردى شاعیر ئەدەبى هەورامی بۆ کوردى ناوەند وەرگێراوە، پاشان نووسەران 
و شاعیرانى پێشەنگى ساڵانى حەفتاکان و هەشتاکانى سەدەى بیستەم ئەم کارەیان 
نەبۆتە  بەڵام  هەیە،  بەردەوامى  بە  کورد  لەناو  پڕۆژەیە  ئەم  ئێستەش  کردووە،  زۆر 

پرۆژەى حکومەت و دامەزراوەکانى. 

ئایندەی  داڕشتنی  لە  دەستکرد  زیرەکیی  و  تەکنەلۆژیا  ڕۆڵی  چۆنیەتی  پر�سی  لەمەڕ 
بەهێزکردنی  لەسەر  کاریگەرییەکی  چ  هەروەها  کوردستاندا،  هەرێمی  لە  وەرگێڕان 
ئاڵوگۆڕی کولتووریی دەبێت؟ موحسین ئەحمەد عومەر دەڵێت من زیرەکى  و  زمان 
دەزانم،  پێویست  بە  زۆر  کوردى  زمانى  بۆ  ئاییندە  لە  ڕوو  پرۆژەیەکى  وەک  دەستکرد 
نوێ  تەکنۆلۆژیاى  بەڵکو  دەستکرد(  )ژیرى  دەستکرد  زیرەکى  بۆ  تەنیا  هەر  نەک 
دەتوانێ  نوێیە  تەکنۆلۆژیا  ئەم  کوردى،  زمانى  ئاییندەى  بۆ  گرنگە  زۆر  یارمەتیدەرێکى 
بە  و  دى  زمانەکانى  بۆ  کوردى  بە  دەنگیی  وەرگێڕانى  ئەلیکترۆنى،  وەرگێڕانى  بوارى  لە 
پیچەوانەشەوە، هەڵەچنی، دروستکردنى بانکى زمانەوانى، وەک چۆن ئێستا لە زمانە 
پێشکەوتوەکانى وەک فرەن�سی و ئینگلیزى و ئەلمانى و ژاپۆنى و هى دى هەیە، دەبێ لە 
زمانى کوردیش هەبێ، ئەم بوارەش هەر تەنیا نابێ لە ئاستی کەسەکان بێ، بەڵکو دەبێ 
تەندروستی،  پەروەردە،  ڕۆشنیبرى،  وەزارەتى  وەک  کوردى  گرنگەکانى  دامەزراوە  زیاتر 
دامەزراوەکانى دى، بایەخ بەم بوارە بدەن. بێگومان ئەمڕۆ تەکنۆلۆژیا زۆر یارمەتیدەرە 
تایبەتى  بوارى  بۆ  لەوانەیە  و  تەکنیکە  وەک  تەنیا  وەرگێڕانە  ئەم  بەڵام  وەرگێڕان،  لە 
سوودى سەرەتایى هەبێ و پێویستیش بێ، بەڵام لە بوارى ئەدەب و داهێنان لە وەرگێڕانى 
ئەدەبى، لەوانەیە زۆر سوودى نەبێ، چۆن وەرگێڕانى ئەدەبى هەمووى لەسەر بنچینە 
و زەمینەى جوانینا�سی و شێوازى ئەدەبى زمان خۆیەتى، واتە هەموو جیهانى ئەدەب 
وەرگێڕانى  یان  دەستکرد،  زیرەکى  ڕەنگ  دەبەستێ،  هونەرى  شێوازى  و  زمان  بە  پشت 
ئەلیکترۆنى بۆ ئەم بوارە سوودى نەبێ، چونکە ئەمە پەیوەندى بە هونەر و داڕشتن و 
بیرەوە هەیە نەک تەکنیکێکى ڕاستەوخۆ، بۆیە ئەم بوارە دە�سێ بۆ ژیانى کۆمەڵایەتى 

و بوارەکانى دى زۆر پێویست بێ.

" وەرگێڕان کاریگەرى زۆرى هەیە لەسەر پەروەردە و 
بەفەرمییبوونى یان بەفەرمییکردنى زمان``

هــاوکــات ســەبــارەت بـــەوەی داخـــۆ پــڕۆســەی وەرگێڕان لــە هـــەرێمی کــوردســتــانــدا چۆن 
کوردستان؟  کولتووریی  و  فەرهەنگیی  ناسنامەی  بەهێزکردنی  هــۆی  ببێتە  دەکرێت 
مــوحــسین ئــەحــمــەد عــومــەر وتــی هـــەروەکـــو لــە وەڵامــــى پــرســیــارەکــانــى پێــشــوو بــــا�سی ئــەم 
ــــورد و کـــوردســـتـــان، ئێمە  ــــرد، بـــۆ بــــەهێزکــــردنــــى نــاســنــامــەى فـــەرهـــەنگـــى کـ ـــەم کـ ــــاردەیــ دیـ
ئــەدیــبــان و  تــوێــژى وەرگێر و  ئـــاستی  لــە ســەر  پێویستیمان بــەوەیــە وەرگێڕان هــەر تەنیا 

نووسەران نەمێنێتەوە، بەڵکو دەبێ حکومەت و دامەزراوە حکومییەکان لەم بارەیەوە 
پڕۆژە و نەخشەیان هەبی، دەبێ وەرگێڕانى پێچەوانە لە کوردى بۆ زمانانى بێگانە ببێتە 
پرۆژەیەکى درێژخایەن و بە بەردەوامى ئەم بوارە بە پێی تواناى ئابوورى وڵات بایەخى پێ 
بدرێ، وەک چۆن بۆ نموونە لە فرەنسا هەیە، خەڵکى فــرەن�سی، یان دەتــوانین بڵین لە 
فرەنسا دوو بوارى وەرگێڕان هەیە، یەکێکێان ئەو بوارەیە کە خەڵک بۆ خۆى ئەدەبیاتى 
نــاوەوە  بـــازاڕ و بەرهەمهێنانى فــەرهــەنگــى  پــێــداویــستی  بــۆ زمانەکەیان وەردەگێڕن،  دنیا 
دابین دەکــەن، ئەمەیان دەسەڵاتى حکومەتى تێدا نیە، بەڵکو دەزگاکانى بڵاوکردنەوە 
و دامــەزراوە فەرهەنگییە سەربەخۆیەکان ئەم کارە دەکــەن، بەڵام حکومەتى فــرەن�سی 
لە ڕێگــاى دەزگایەکى تر کە ســەر بە وەزارەتـــى دەرەوەیـــە، لە ڕیگەى وەرگێڕە بیانییەکان 
خــۆیــان، بــە پشتگیرى دارایـــى ئــەدەبــى فـــرەن�سی بــۆ زمــانــە بیگانەکان وەردەگێڕدرێ، ئەم 
بوارەش، زۆر بە 'هێزە و ساڵانە لەوانەیە ملیۆنان دۆلار لم بوارەوە خەرج بکرێ. لەوانەیە 
حکومەتى کوردى وەک حکومەتى فرەن�سی ئەو توانایەى نەبێ، بەڵام دەکرێ حکومەتى 
کوردستان و دامەزراوەکانى بە پێی تواناى خۆیان پڕۆژەى لەم جۆرەیان هەبی، ئەمەش 

ڕێگەیەکى خۆناساندنى فەرهەنگییە لە نێو کۆمەڵێک رێگەى دى. 

_____________________________________
 تێبینیی:

بە هۆی یەکانەبوونەوەی )ڕێنو�سی کوردی(یەوە، گۆڤاری زمانەوانی ڕێز لە هەموو بۆچوونە جیاوازەکان 
دەگرێت و بەشداریی ئەم مامۆستا بەڕێزە وەک خۆی و بەبێ هیچ دەستکارییەکی ڕێنوسیی بڵاودەکاتەوە، 

.نوسەری بەڕێز، خۆی لە شێوازی ڕێنوسەکەی بەرپرسە

گۆڤاری زمانەوانیی

هێما ئەحمەد هەمزە مامۆستای یاریدەدەر لە زانکۆی ڕاپەڕین بە�سی ئینگلیزیی 
پێی وایە پەرەسەندنی پڕۆسەی وەرگێڕان لە کوردستان کاریگەرییەکی بەرچاوی لە سەر 
ڕاگەیاندن،  پەروەردە،  ڕووی  لە  تایبەتیی  بە  هەبووە،  کوردیی  زمانی  بەهێزکردنەوەی 
خوێنەرانەوە،  بە  کوردییەکان  وشەی  ناساندنەوەی  دووبارە  و  زمانەوانیی  فێربوونی 
دەوڵەمەند  سەرچاوەیەکی  بە  بووە  کوردیی  زمانی  بۆ  توێژینەوەکان  و  کتێب  وەرگێڕانی 
و  قوتابیان  بۆ  تایبەتیی  بە  زانیاریی،  دەستخستنی  بۆ  زیاتر  ڕێگەی  دابینکردنی  بۆ 
خوێندکاران. هەروەها وەرگێڕان دەتوانێت یارمەتیی پەرەپێدانی پەروەردەی زمان بدات، 
بە تایبەتیی لە قوتابخانەکان و زانکۆکان، لە ڕۆژگاری ئەمڕۆماندا، کە کۆمەڵێک وشەی 
جیا جیا لە ڕێگەی تەکنەلۆژیاوە هەتوونەتە ناو زمانی کوردییەوە، لە ڕیگەی وەرگێڕانەوە 
دەکرێت خوێندکاران ئاشنابکرێن بە جێگرەوەی ئەو وشە بیانییانە بە وشەی کوردیی. 

بۆ زمانی کوردیی دەتوانێت  تەلەڤیزیۆن  بەرنامەکانی ڕادیۆ و  بڵێین وەرگێڕانی  دەکرێت 
لە  بۆ  بەردەوامیی بەکارهێنانی زمان  ببێتە ڕێگەیەک  ئاستی ڕاگەیاندن بەرزبکاتەوە و 
میدیاکاندا. هەرچەندە بە داخەوە بەشێک لە میدیاکان لە ڕووی وەرگێڕانەوە کەمێک 
کوردیی  گونجاوی  وشەی  هەوڵنادەن  لەبەرئەوەیە  من-  ڕای  –بە  ئەوەیش  لاوازن، 

وەرگێڕان بۆ زمانی کوردی 
دەتوانێت ئاستی زمان 

بەرزبکاتەوە

* مامۆستای یاریدەدەر لە بەشی ئینگلیزی-کۆلێژی پەروەردە- زانکۆی ڕاپەڕین.
* بەکالۆریۆس لە زمان و ئەدەبی ئینگلیزیی لە کۆلێژی ئادابی زانکۆی کۆیە.

* خاوەنی بڕاوانامەی ماستەر لە زانکۆی کوردستان-هەولیر لە بواری ڕۆمانی مۆدیرن.
* کاندیدی دکتۆرا لە بواری رەخنەی ئەدەبییدا لە زانکۆی سەڵاحەدین لە کۆلێژی ئاداب، بەشی زمانی ئینگلیزیی

* خاوەنی چوار کتیبی وەڕگێردراو بۆ زمانی کوردیی و چەندین توێژینەوەیشی نووسیوە. 

هێما ئەحمەد هەمزە: 

کولتووریی  بەرھەمە  وەرگێڕانی  بەکاربهێنن.  بیانییەکان  وشە  بۆ  جێگرەوەیەک  وەک 
جیهان  بە  کوردیی  کولتووری  دەتوانێت  دیکە  زمانەکانی  بۆ  کوردیی  ئەدەبییەکانی  و 
بناسێنێت. ئەوەیش لە ڕێگەی میدیاوە دەکرێت، بۆیە پێشنیازم ئەوەیە بۆ کەناڵەکانی 
ڕاگەیاندن، کە وەرگێرانەکە تەنها لە زمانی بیانیی بۆ زمانی کوردیی نەبێت، بەڵکو ئەو 
دەتوانێت  دیکە. وەرگێڕان  زمانی  دراما کوردییانەی هەیە وەربگێردرێنەسەر  و  بەرنامە 
کە  ئەوانەی  تایبەتیی  بە  بدات،  کوردیی  جیاوازەکانی  شێوەزارە  پاراستنی  یارمەتیی 
ناسنامەی  بەهێزکردنی  هۆی   دەبێتە  ئەوەیش  سەرە.  لە  لەناوچوونیان  مەترسیی 

فەرهەنگیی و کولتووریی کوردستان.

وەرگێڕانی  له  دەرەفەتانەی  و  ئاستەنگ  ئەو  پر�سی  بە  سەبارەت  هەروەها 
شێوەزارەکانی زمانى كوردیى بۆ زمانه جیهانييەكانى وەک ئینگلیزیی، عەرەبیی، توركیی، 
فارسیی چین و ئەم پڕۆسە چۆن كاریگەریی له سەر پاراستنی زمانى كوردیى هەيه؟ هێما 
ئەحمەد هەمزە ئاماژە بەوە دەدات کە لە کاتی وەرگێڕانی شێوەزارەکانی زمانی کوردیی 
ئینگلیزیی، عەرەبیی، تورکیی و فارسیی وەرگێڕ ڕووبەڕووی  بۆ زمانە جیهانییەکان وەک 
بەرچاوی  کاریگەرییەکی  دەکرێت  ئاستەنگانەیش  ئەم  دەبیتەوە،  ئاستەنگ  چەندین 
وەرگێڕێک  وەک  ئاستەنگانەی  لەو  یەکێک  هەبێت.  کوردیی  زمانی  پاراستنی  سەر  لە 
کەمیی  بووە.   وەرگێڕان  بواری  پسپۆڕانی  و  سەرچاوە  کەمیی  ڕووبەڕوویبوومەتەوە، 
کەسانی پسپۆڕ لە بواری وەرگێڕانی زمانی کوردیی بۆ زمانەکانی دیکە و بە پێچەوانەوە 
ڕێنوێنییبکرێم.  و  ئاڕاستە  شارەزاوە  کەسێکی  لایەن  لە  نەتوانم  ئەوەی  هۆی  بە  بوو 
ئەزموون  خۆمەوە  هەڵەکانی  ڕێگەی  لە  تەنها  و  بڕوات  زۆرم  کاتێکی  وایکرد  ئەوەیش 
فێردەکرێن.  وەرگێرانەوە  پسپۆڕانی  لایەن  لە  ئەکادیمیی  بە  ئەوانەی  کەمن  وەربگرم. 
یان  بێت،  پڕۆژەکان  بۆ  دارایی  سەرچاوەی  چ  سەرچاوەکانە،  کەمیی  دیکە  هۆکارێکی 
نەبوونی  و  کوردییدا  زمانی  لە  شێوەزارەکان  جیاوازیی  بێت.  ئەکادیمیی  سەرچاوەی 
خاڵبەندیی  و  ڕێزمان  نەبوونی  ئاستەگەکان.  لە  دیکەیە  یەکێکی  جێگیر  شێوەزارێکی 
هۆی  دەبنە  کەموکووڕییانە  ئەو  ئاستەنگەکان.  لە  دیکەیە  یەکێکی  یەکگرتوو 
کەمکردنەوەی بەرهەمە وەرگێردراوەکان، ئەوەیش ئاستەنگ بۆ بەرەوپێشبردنی زمانی 
و فەرهەنگیی  کولتووریی  ئاڵوگۆری  وەرگێڕان  بە کەمبوونەوەی  کوردیی دروستدەکات. 
نییە،  وشەکان  گواستنەوەی  تەنیا  وەرگێڕان  کەمدەبێتەوە.  نەتەوانەیش  ئەو  نێوان 
بەڵکو گواستنەوەی مەبەست، ناوەڕۆک و کولتوورە لە نێوان دوو زماندا. بە هەبوونی 

ئاستەنگ ئەو ئاڵوگۆڕەیش کۆتاییدێت. 

لە وەڵامی ئەو پرسیارەی داخۆ هەرێمی كوردستان چۆن دەتوانێت سياسەتی 
پاراستنی  بۆ  تایبەتیی  بە  بكات،  وەرگێڕان  پڕۆسەی  پاڵپشتیی  كه  دابڕێژيت،  زمانیی 
لەوە کرد  با�سی  ئەحمەد هەمزە،  بەهێزکردنی دۆخی فرەزمانیی؟ هێما  و  شێوەزارەكان 
لە  پاڵپشتیی  کە  دابڕێژێت،  کاریگەر  زمانێکی  سیاسەتی  دەتوانێت  کوردستان  هەرێمی 

پڕۆسەی وەرگێڕان و بەهێزکردنی دۆخی فرەزمانیی و پاراستنی شێوەزارەکان بکات. 

" وەرگێڕانی کتێب و توێژینەوەکان بۆ زمانی کوردی
 بووە بە سەرچاوەیەکی دەوڵەمەند بۆ دابینکردنی 

ڕێگەی زیاتر بۆ دەستخستنی زانیاری``

ڕێگاکان  لە  یەکێک  ئەنجامبدرێت.  ڕێگایەک  چەند  بە  دەتوانێت  ئەمەیش   
بریتییە لە دامەزراندنی دامودەستگای تایبەت بە وەرگێڕان و ڕیکخستنەوەی یاساکانی 
وەرگێڕان لە هەرێمی کوردستان. نەوەک وەکو ئێستای کوردستان کە پێناچێت یاسایەکی 
یەکگرتوو هەبێت بۆ دەستگاکانی وەرگێڕان بە تایبەتییش بۆ   وەرگێڕانی کتێب،  هەواڵی 
میدیاکان و بەرھەمە کولتوورییەکان بۆ زمانەکانی دیکە و بە پێچەوانەوە. دابینکردنی 
بودجەی پێویست بۆ پڕۆژەکانی وەرگێڕان، بە تایبەتیی بۆ وەرگێڕانی بەرھەمە کولتووریی 
بێت  یەکیک  دەکرێت  پێچەوانەوە  بە  و  دیکە  زمانەکانی  بۆ  کوردیی  ئەدەبییەکانی  و 
لەوەی  دەکات  دەستکراوە  دەستگاکان  و  وەرگێڕان  دارایی  سەرچاوەی  هۆکارەکان.  لە 
بەرهەمی کوالێتیی باش بەرهەمبهێنن. زیادکردنی وانەی زمان و شێوەزارە  جیاوازەکان 
سۆرانیی،  وەک  ناوخۆیییەکان  شێوەزارە  تایبەتیی  بە  زانکۆکان،  و  قوتابخانەکان  لە 
کورمانجیی، زازاکیی. هەروەها زمانەکانی دیکەی وەک عەرەبیی، تورکیی و ئینگلیزیی. ئەوە 
خوێندکاران و وەرگێڕانی داهاتوو لە تەمەنێکی زووەوە ئاشنادەکات بەو فرەجۆرییەی 
لە شێوەزارەکانی زمانی کوردیی و زمانەکانی دیکەدا هەیە.  دابینکردنی کۆر�سی تایبەت 
دوبارە  کاربکەن  بوارەدا  لەم  دەیانەوێت  کە  کەسانەی  ئەو  بۆ  وەرگێڕان  ڕاهێنانی  بۆ 
یارمەتیی داڕشتنی سیستمێکی یەکگرتووی زمانی کوردیی بدات. دەتوانرێت پڕۆژەیەک 
تایبەتیی  بە  پاراستنی شێوەزارە جیاوازەکانی کوردیی،  و  بۆ دیکۆمێنتکردن  دابمەزرێت 
کۆرسانەوە  ئەو  ڕێگەی  لە  ئەوەیش  سەرە،  لە  لەناوچوونیان  مەترسیی  کە  ئەوانەی 
دەکرێت، کە بۆ وەرگێڕان دابیندەکرێت. بەکارهێنانی شێوەزارە جیاوازەکان لە میدیادا 
نێوان  لە  زانیاریی  ئاڵوگۆری  لە  ئاسانکارییدەکات  و  بەرەوپێشچوونە  لەو  هاوکاردەبێت 

دەتوانێت  کوردستان  هەرێمی  گەورە.  کوردستانی  بەیەکبەستنەوەی  و  شێوەزارەکان 
بە  وەرگێڕان،  پڕۆسەی  پشتگیرییکردنی  و  زمان   کاریگەری   سیاسەتێکی  داڕشتنی  بە 

شێوەیەکی گەورە شێوەزارەکان و دەپارێزێت و فرەزمانیی بەرەوپێشدەبات. 

ئايندەى  دارشتنی  له  دەستکرد  زيرەكیی  و  تەکنەلۆژیا  ڕۆڵی  بە  سەبارەت 
زمان  بەهێزکردنی  سەر  لە  كاريگەرییەکی  چ  داخۆ  كوردستاندا،  هەرێمی  له  وەرگێڕان 
ئەوەی  خستەسەر  تیشکی  هەمزە  ئەحمەد  هێما  دەبێت؟  كولتووریى  ئاڵوگۆڕی  و 
پەرەپێدانی  لە  گرنگ  زۆر  ڕۆڵێکی  دەتوانن   )AI( دەستکرد  زیرەکیی  و  تەکنەلۆژیا  کە 
زمان  بەهێزکردنی  لە  تایبەتیی  بە  بگێڕن،  کوردستاندا  هەرێمی  لە  وەرگێڕان  پیشەی 
ئەو  هەیە.  پەرەپێدان  بە  پێویستی  وەرگێڕان  ئامڕازەکانی  کولتووریی.  ئاڵوگۆڕی  و 
یارمەتیی خەڵک بدات، کە  ئامڕازە ئەلکترۆنییەکانی وەرگێڕان دەتوانێت  پەرەپێدانەی 
بە شێوەیەکی خێرا و کارامە نوسینەکان وەربگێڕن.  دابینکردنی سەرچاوەی سەرهێڵ 
خێرا  شێوەیەکی  بە  کە  بدات،  خەڵک  یارمەتیی  دەتوانێت  کوردیی  زمانی  وەرگێڕانی  بۆ 
و کارامە نوسینەکان وەربگێڕن و کاتێکی زۆریان بۆ بگەڕێتەوە. زیرەکیی دەستکرد، کە 
ژمارەیەکی  لایەن  لە  ئەمڕۆدا  ڕۆژگاری  لە  تەکنەلۆژیادا  بواری  لە  نوێیە  پەرەپێدانێکی 
خێرادەکات  وەرگێڕان  پڕۆسەی  دەستکرد  زیرەکیی  بەکاردەهێنرێت.  خەڵکەوە  زۆری 
بە  کوردیی  زمانی  کەسانەی  ئەو  بۆ  هەروەها  بەرزدەکاتەوە.  وەرگێڕانەکان  کوالێتیی  و 
بە زانیارییەکان  ئاسانیی دەستیان  بە  ببێتە ڕێگەیەک بۆئەوەی  نازانن دەکرێت  باشیی 
زیاد  هەبێت،  وەرگێڕان  سەر  لە  نەرێنیی  کاریگەریی  دەکرێت  ئەوەیشدا  لەگەڵ  بگات. 
زمانی  پەنگخواردنەوەی  هۆی  دەبێتە  دەستکرد  زیرەکیی  بەکارهێننانی  پێویست  لە 
کوردیی بە هۆی ئەوەی تەنها ئەو وشانە بەکاردەهێنرێت، کە لە میدیا و پاتفۆڕمەکاندا 
هەیە، یان هەندێک جار بە هۆی ئەوەی بە تەواویی زیرەکیی دەستکرد لە کوردستان 
ئەنجامبدات و وەرگێڕانێکی  ناڕێک وەرگێڕانەکە  بە شێوازێکی  پەرەیپێنەدراوە دەکرێت 

ئەکادیمییانە نەبێت. 

هەرێمی  لە  وەرگێڕان  پڕۆسەی  وایە  پێی  هەمزە  ئەحمەد  هێما  هەروەها 
کولتووریی  و  فەرهەنگیی  ناسنامەی  بەهێزکردنی  هۆی  ببێتە  دەتوانێت  کوردستاندا 
بە  پێویستی  و  دێرینە  کولتوورێکی  و  فەرهەنگ  خاوەنی  کوردستان  کوردستان. 
شێوەیەک  چەند  بە  ئەمەیش  دیکە.  گەلانی  بە  ئاشاناکردنیەتی  و  بەرەوپێشبردن 
دەتوانێت ڕوبدات. وەرگێڕان دەتوانێت یارمەتیی پاراستنی زمانی کوردیی بدات، بە تایبەتیی 
نوسینەکانی  و  ئەدەبیات  وەرگێڕانی  دەوروبەر.  زمانەکانی  کاریگەرییەکانی  بەرانبەر  لە 
دیکە بۆ زمانی کوردیی دەتوانێت ئاستی زمان بەرزبکاتەوە  و  سەرچاوەی دەوڵەمەند 
ئەدەبییەکانی  و  کولتووریی  بەرهەمە  وەرگێڕانی  دابینبکات.  توێژینەوە  و  خوێندن  بۆ 

کوردیی بۆ زمانەکانی دیکە دەتوانێت کولتووری کوردیی بە جیهان بناسێنێت و ڕێگە بە 
خەڵکی دیکە بدات کە زیاتر لە مێژوو، کولتوور و هەستی نەتەوەیی کوردەکان تێبگەن، 
ئەوەیش خالێکی جەوهەرییە بۆ میللەتی کورد، وەک میللەتێکی چەوساوە پێویستی بە 

ناساندن هەیە.

" وەرگێڕان تەنیا گواستنەوەی وشەکان نییە،
 بەڵکو گواستنەوەی مەبەست، ناوەڕۆک و کولتوورە 

لە نێوان دوو زماندا``

کوردستان  جیاوازەکانی  هەرێمە  نێوان  هاوئاهەنگیی  یارمەتیی  دەتوانێت  وەرگێڕان 
بدات، بە تایبەتیی لە ڕووی زمان و کولتوورەوە. ئەمەیش دەتوانێت بەهێزکردنی هەستی 
کوردیان  دوژمنان  بەرزبکاتەوە.  کوردەکاندا  نێوان  لە  نەتەوەیی  ناسنامەی  و  یەکێتیی 
دابەش کردووە بەڵام وەرگێڕان دەکرێت دەرچەیەک بێت بۆ دوبارە بەیەکگەیاندنەوەی 
هەرێمەکان و دروستکردنەوەی کوردستانی گەورە. پڕۆسەی وەرگێڕان دەتوانێت ڕۆڵێکی 
بە  بگێڕێت،  کوردستاندا  کولتووریی  و  فەرهەنگیی  ناسنامەی  بەهێزکردنی  لە  گرنگ 
تایبەتیی لە کاتێکدا کە کوردەکان لە هەوڵی پاراستنی ناسنامە و کولتووری خۆیاندان 

لە ژێر کاریگەرییە جیهانیی و نەتەوەییەکاندا. 

لــە وەڵامــــی پــرســیــاری چـــۆن پــەرەســەنــدنــی پــرۆســەی وەرگێڕان لــە کــوردســتــانــدا   
کاریگەری لەسەر بەهێزهێشتنەوەی زمانی کوردی هەبووە بەتایبەتی لەڕووی پەروەردە 
و ڕاگــەیــانــدن و فــەرمــیــبــوونــی زمـــانـــەوە؟ ئــــاوات ئــەحــمــەد ســوڵــتــان، بــەمــجــۆرە دوا: ئەمە 
ــاڵـــۆزە و گــریــمــانــەی پـــەنهـــانـــی زۆر تـــێـــدایـــە؛ بـــە تــایــبــەتــی لـــە پـــەیـــوەنـــدیـــدا بە  پــرســیــارێکــی ئـ
دەســتــەواژەی 'بــەهێزهێــشتــنــەوەی زمانی کــوردی' لێرەدا گریمانەکراوە کە زمانی کــوردی 
بــــەهێزە و قــســەکــردنــەکــە بــە ئــاڕاســتــەی چــۆنــێتی 'بـــەهێزهێـــشتـــنـــەوەی' دا کێـــش دەکـــات. 
مــن لــەگــەڵ ڕەوتـــی پــرســیــارەکــەدا نـــاڕۆم و ئــــاواهی وەریـــدەگـــرم: ئــایــا وەرگێڕان دەتــوانێــت 
زمــان پێشبخات؟ پاشانیش قسەیەک لە بــارەی کاریگەریی وەرگێڕان لەسەر سیستمی 
پەروەردە دەکەم، دواتر لە گۆشەنیگایەکی دیکەوە سەیری پرسیارەکە دەکەم، واتە وا 
کاری لەگەڵ دەکەم مەبەستی لە پەروەردەکردن و پێشخستنی زمانی ستاندارد بێت. لە 
وەڵامێکی ڕاستەوخۆدا دەڵێم: بەڵێ! وەرگێڕان ئامڕازێكی زۆر کارایە بۆ پێشخستنی زمان. 
ئەگەر وردی�سی بکەمەوە، دەڵێم کاریگەریی وەرگێڕان لەسەر زمان لە چەند ڕێگایەکەوە 

دەبێت. 

وەرگێڕان دەتوانێت زەمینەی 
یەکخستنی وشە و زاراوە 

کوردییەکان خۆش بکات

* نوسەر و وەرگێڕ.
* ئەندامی دەستەی نوسەرانی گۆڤاری 'نما'

* ٩٤ کتێبی لە بوارەکانی فەلسەفە، دەرونشیکاری، هزری سیاسیدا وەرگێڕاوە.
* گۆشەی 'کەشتییەکەی سیسیوس' لە کوردستانی نوێ دەنوسێت.

ئاوات ئەحمەد سوڵتان: 

1. لــەگــەڵ هــەمــوو وەرگێڕانـــێـــکـــدا چــەنــد وشــەیــەکــی نـــوێ، یــاخــود چــەنــد بەکارهێنانێکی 
نــوێــی وشـــەکـــان، ژمـــارەیـــەک دەســـتـــەواژە و داڕشـــــتنی نـــوێ لــە زمــانــە لـــێـــوەرگێڕدراوەکـــەوە 
دێــتــە نــاو زمــانــە بــۆ وەرگێڕدراوەکــــــــە.  بــەهــۆی مــامــەڵــەکــردن لــەگــەڵ ئــەم وشــە تــازانــەوە، 
زمــــان دەتـــوانێـــت مــامــەڵــەی لــەگــەڵ وشـــە و بــونــیــادە ڕســتــەیــیــەکــانــی خــۆشــیــدا بگــۆڕێــت، 
شێوازی نــوێتر بدۆزێتەوە بۆ بنیادنان و دروستکردنی وشە و ڕستە و گـــوزارشتی زیاتر. 
واتـــە وەرگێڕان ڕاســتــەوخــۆ دەبێــتــە هـــۆی دەوڵــەمــەنــدبــوونــی زمــــان، زمــانیــش هــەتــا زیــاتــر 
دەوڵەمەند ببێت و دەستی بەسەر کایە جۆراوجۆرەکاندا بشکێت، زیاتر دەتوانین وەک 

زمانێکی بەهێز سەیری بکەین.

2. تێگەیشتن و چۆنێتی مامەڵەکردن لەگەڵ ڕێزمان و ڕێساکانی زماندا پێشدەکەون 
و فــــــراوانتر دەبـــنـــەوە، بــونــیــادی ڕســتــەکــان و ڕســتــەســازیــی مــرۆنــەتــی زیــاتــر وەردەگــــــرن و 
تێڕوانیــنــمــان بــۆ پێکهاتە زمــانیــیــەکــان بــەریــن دەبێــتــەوە. ئــەمــەش خــۆی لــە خــۆیــدا مانای 
ئـــەوەیـــە کــاریــگــەریــی وەرگێڕان ڕاســـتـــەوخـــۆ لـــەســـەر ڕێـــزمـــان و یــاســاکــانــی و شــێــوازەکــانــی 
کارکردنی ڕەنگ دەداتەوە. زمان دەتوانێت لاسایی تەرزە بیانییەکان بکاتەوە و ڕێزمانەکەی 
خۆی پێشبخات. دەمەوێت لێرەدا ســەرنجی خوێنەر بۆ هەڵەیەکی گــەورە ڕابکێشم: لە 
دروستبوونی دەوڵەتی عیراقەوە هەوڵ درا ڕێزمانی کوردیی بەپێی یاسا و ڕێساکانی زمانی 
عــەرەبــی پێــش بخرێت. ئەمە کــارێکــی سەخت بــوو، چونکە ئــەم دوو زمانە ســەر بە دوو 
ئەسڵی جیاوازن و جیاوازییەکانی نێوانیان لەوە زیاترە کە بتوانرێت پێکەوە بسازێنرێن. 
بەڵام ئەم کارە تاقەتپڕوکێنە کرا و تا ڕادەیەکی باشیش سەرکەوتوو بوو. بەڵام لەدوای 
ساڵی 1٩٩1 ەوە ڕووکرایە زمانی فار�سی و زمانەکەمان کەوتە ژێر کاریگەریی ئەو زمانەوە؛ 
ئـــیتر ئــەو کـــارە چــاکــانــەی لــەژێــر کــاریــگــەریــی زمــانــی عــەرەبــیــدا کـــرابـــوون، هــێــواش هێواش 
کــاڵــبــوونــەوە. بــەڵام ئــەمیــش زۆری نەخایاند و لــە دوای ســاڵی 2000 ەوە کــە ژمــارەیــەکــی 
زۆری کــورد لە هەندەران جێگیر ببوون، کاریگەری زمانە ئەوروپاییەکانیان هێنایە ناو 
زمانی کوردییەوە. ئەمانە خۆیان لە خۆیاندا هــەوڵی چاکن، بــەڵام دوو کێشەی گرنگی 
هەیە: یەکەمیان جگە لە هەوڵەکەی سەرەتا لەگەڵ زمانی عەرەبیدا، کە بە شێوەیەکی 
سیستماتیکی ئەنجامدرا و تا ڕادەیەکی زۆر زمانێکی ستانداردی بەرهەمهێنا، هەوڵەکانی 
دیکە، تاکەکەسین و لە سایەی ئەکادیمیایەک یان دامەزاوەیەکی تایبەتی زماندا نییە و 
هەریەکەی بە جۆرێک و بە ئاڕاستەیەکدا کاردەکات، بەجۆرێک لەبری ئەوەی خزمەتی 
یــەکتریــی بــکــەن، زۆرجــــار دەبــنــە هــۆی ســڕیــنــەوەی یــەکتریــی. ســەرەنــجــامــەکــە�سی ئــەوەیــە 
کە لە ئێستادا جــۆرە ئــاژاوەیــەک لە زمانی کــوردیــدا هاتۆتە ئــاراوە کە زەحمەتە بتوانین 

وەسفی 'بەهێز' بدەینە پاڵی. گەرچی لە زۆر ڕووشەوە گەشەی کردووە.

ــاوتــــن. خــــوێــــنــــدنــــەوەی کــتێــبــە  ــا و شــــارەزایــــیــــەکــــانــــی نـــــــوسین و ئــــاخــ 3. پێــــشــــکــــەوتنی تــــوانــ
وەرگێڕدراوەکـــان خوێنەرەکان هوشیاردەکات و فێری شێوازە جۆراوجۆر و جیاجیاکانی 
گوزارشتکردنیان دەکــات. هەروەها تا ڕادەیەکی زۆریش لە پەتای زمانی 'پەتی' ڕزگارمان 
دەکات. چونکە زانستە نوێیەکانی زمان دەمێکە ئەوەیان سەلماندووە کە زمانە پەتییەکان 
زمانی بەهێز و پێشکەوتوو نین، بەڵکو باشترین و بەهێزترین زمان ئەوەیە کە دەتوانێت 
ــکـــەوە وەربـــگـــرێـــت و بــیــخــاتــە نــــاو سیــســتــمــە زمــانیــیــەکــەی  وشــــەی نــــوێ لـــە زمــانــەکــانــی دیـ
خۆیەوە. لێرەدا نوسینێکم دێتەوە یاد کە لە نــاوەڕاستی هەشتاکانی سەدەی ڕابــردوودا 
ئێمە لەژێر کاریگەریی سیاسەتدا، شــەڕی زمانی  )ئەوکاتەی  بە عەرەبی بڵاوکــراوەتــەوە 
کوردی پەتیمان دەکرد(، جابری دەڵێت: "ئەگەر زمانی عەرەبی فەسیحت دەوێت، بڕۆ 
بۆ بادییە و ماوەیەک لای شوانێک بمێنەرەوە، ئەو پاراوترین و پەتیترین زمانی عەرەبیت 
فێردەکات. بەڵام دوایی کە دەگەڕێیتەوە بۆ شار یەک کێشەی بچووکت دەبێت: خەڵک 

بە زەحمەت لێت تێدەگەن.'

" لەگەڵ هەموو وەرگێڕانێکدا چەند 
وشەیەک و ژمارەیەک دەستەواژە و داڕشتنی

 نوێ لە زمانە لێوەرگێڕدراوەکەوە دێتە 
ناو زمانە بۆ وەرگێڕدراوەکە``

بـــوونـــی هـــاومـــانـــاکـــانـــەوە، فــەرهــەنــگــە دوو زمــانیــیــەکــان  پــێــویــستی  بـــەهـــۆی وەرگێڕان و   .4
ــــاراوە، گــــەرچی مـــەبـــەستی ســـەرەتـــای ئـــەم فــەرهــەنگــانــە ئــاســانترکــردنــی کــاری  هــاتــوونــەتــە ئـ
بــەڵام لە کۆتاییدا کارلێکی نێوان زمانەکان بوونەتە هــۆی پێشخــســتنی  بــووە،  وەرگێڕان 
زمــانــی کــــوردی و گــەشــانــدنــەوە و تــەقــانــدنــەوەی لایــەنــە دەسکــاریــنــەکــراوەکــانــی. بــەهــۆی 
پێناسە و  تا ڕادەیەکی باش توانراوە بۆشاییەکان پڕبکرێنەوە،  ئەمجۆرە فەرهەنگەوە، 

ناساندنی نوێ و نموونەی بەکارهێنان و زۆر شتی دیکە بهێنرێتە ناو زمانی کوردییەوە.

٥. وێـــرای هــەمــوو شتــێــکیــش، ئـــەوە ڕاســتیــیــەکــی حــاشــاهــەڵــنــەگــرە کــە زمــانــی کـــوردی فرە 
دیالێکتە، وەرگێڕان دەتوانێت لێکیان نزیک بکاتەوە و فۆرمەکانی بەکارهێنانیان یەک 
بخات و بە شێوەیەکی یەکگرتوو لە هونەر و زانست و ئەدەب و کاروباری بەڕێوەبردندا 
بەکاریانبهێنن. بەوەش لە دوور مەودادا دەلاقەی نێوان دیالێکتەکان تەسکتر دەبێتەوە 
و لــێــکــتــێــگــەیــشــتنی ئـــاڵـــوگـــۆڕ ئــــاســــانتر دەبێـــــت و ڕێگـــــای دروســـتـــکـــردنـــی زمـــانـــی ســتــانــدارد 
ئــاڵــوگــۆڕی تێکستەکان  ئــاســانتر دەکـــات. کــارێکــی خــراپیــش نییە لــەنــێــوان دیالێکتەکاندا 

بکرێت، وەک چۆن داستانی مەم و زینی خانی و هۆنراوەکانی مەولەوی و چەند کارێکی 
دیکە، سوودێکی زۆریان بەخشیوە و بواری ڕەخساندووە هەمووان پەیوەندیی لەگەڵ 

کەلەپوری هاوبە�سی خۆیاندا بگرن.

هەرچی سەبارەت بە پر�سی وەرگێڕان و پەروەردەوەیە، ئاوات ئەحمەد سوڵتان   
ئــامــاژەی بـــەوەدا کــە گومانی تێدا نیــیــە، وەرگێڕان لــە زمانەکانی تـــرەوە بــۆ زمــانــی کــوردی 
کــاریــگــەریــیــەکــی زۆری لــەســەر پــرۆســەی پـــــەروەردە و فێرکـــــردن هــەیــە؛ چــونــکــە وەرگێڕان 
وەک پــردێــک وەهــایــە کــە لێوە زانین و زانــیــاری، شــارەزایــیــەکــان لەنێوان کەلتوورەکاندا 
دەگــوێــزرێــتــەوە و پــەیــوەنــدیــی نێوانیان بــەهێزتــر دەکـــات. وەرگێڕان ئاشنامان دەکـــات بە 
شێوازە جۆراوجۆرەکانی پەروەردە لە کەلتوورەکانی دیکەدا، بەرچاومان ڕوون دەکاتەوە 
بۆ فراوانکردنەوە و پێشخستن و گۆڕینی سیستمی پەروەردەی لای خۆمان، پڕکردنەوەی 
بۆشاییەکانی، ڕاستکردنەوەی هەڵەکانی، دۆزینەوەی شێوازی تازە و سوودوەرگرتن لەو 

ئەنجامانەی کەلتورەکانی دیکە لەم بوارەدا پێی گەیشتوون. 

جگە لەوانەش کارلێکی خێراتــر و خێراتــری نێوان کەلتوورەکان و ئابوورییەکانی 
ئــەم جیهــانــەی تێیدا دەژیـــن، خــۆی بــووەتــە هــۆی ئــەوەی زیاتر پێویستیمان بە وەرگێڕان 
لــە ئێستا وەرگێڕ چەندین ڕۆڵی هەیە:  بێــت؛ فــەرامــۆشــکــردنــی باجێکی قـــور�سی دەبێـــت. 
وەرگێڕ تــوێــژەرە، نــوســەرە، نــێــوەنــدگیری نێوان کەلتورییەکانە. لە ڕێگــای ئـــەوەوە فرەیی 
و هەمەجۆریی لە بیرکردنەوە و پەیوەندیگرتن لەگەڵ ئەونیتردا دەپارێزرێت، دەتوانین 
دەســتــمــان بگــاتــە زانــیــاری و هــزر و بــەرهــەمــی هــونــەریــی وەهـــا کــە بــە ڕێگـــای دیــکــە بۆمان 

فەراهەم نەدەبوو.

ــیــــاواز و نــــوێ لــــەوەی  ــێــــداویــــستی جــ لـــە ڕێگــــــای وەرگێڕانــــــــــــەوە دەتـــــــــوانین مـــــادە و پــ
بۆ  ئـــارەزوو  و  ئاسانکاریی  فــەراهــەم بکەین،  نــەوە نوێیەکان  بۆ  لەبەردەستماندا هەیە 
فێربوونی زمانەکانی تر لایان بــەهێز دەکــات و گەشەی پێدەکات. وادەکــات لەپاڵ زمانی 
ــارەزای ســیــحــری زمــانــەکــانــی دیــکــەش ببن. فــەرهــەنگــی وشــەکــانــیــان فــــراوانتر  ــ دایـــکـــدا، شـ
دەبێــــت، ئاشنا دەبـــن بــە ڕێــزمــان و شــێــوازی مــامــەڵــەکــردنــی کــەلــتــورەکــانــی دیــکــە لەگەڵ 
زمــانــەکــانــیــانــدا و ســـوودیـــان لێ وەردەگـــــرن بــۆ خــزمــەتــکــردنــی زمــانــەکــەی خــۆیــان. کاتیک 
پرۆگرامەکانی خوێندن ئاوێتە دەکرێن لەگەڵ پڕۆژە و لێکۆڵینەوە و کارە ئەکادیمییەکانی 
زمانەکانی دیکە، ڕێگــا دەکرێتەوە بــەرەو بەشداریکردن لە زانین و زانیاری جیهانییدا و 

بواری کرانەوە بەسەریاندا بۆ جەماوەرێکی بەرینتر فەراهەم دەبێت.

بــۆ کــەلــتــورێکــی تــا ڕادەیـــــەک داخـــــراوی وەک ئــێــمــە، وەرگێڕان دەرگـــامـــان لــەســەر 
دەکــاتــەوە بەسەر دنــیــادا، بــواری کرانەوەمان بۆ فــەراهــەم دەکــات، وادەکـــات سیستمی 
ــــە هـــــۆی ئــــــــەوەی نـــــەوەکـــــان فێری  ــتـ ــ ــــاریـــــی بـــکـــەیـــن، ئــــــــەوەش دەبێـ ــــتکـ پــــــــەروەردەمــــــــان دەسـ
بیرکــردنــەوەی ڕەخنەیی ببن، پرسیار بکەن، گومان لــەو چەمک و بیرکــردنــەوانــە بکەن 
کە بەردەوام وەک هەقیقەت خراوەتە مێشکی نەوە یەک لەدوای یەکەکانەوە. بەکورتی 

وادەکات کە تێبگەین جگە لەم شێوازەی بیرکردنەوەی ئێمە، شێوازی دیکەش هەن.

" وەرگێڕان لە زمانەکانی ترەوە بۆ زمانی کوردی 

کاریگەرییەکی زۆری لەسەر پرۆسەی پەروەردە
 و فێرکردن هەیە``

ئێستا ئەگەر پرسیارەکە بە شێوەیەکی دیکە ببینم: ئایا وەرگێڕان چ کاریگەرییەکی 
هەیە لەسەر پــەروەردەکــردن و ڕاگەیاندنی زمانی فەرمی؟ واتە مەسەلەکە پەیوەندیی 
ـــەو زمــــانــــەی کــــە هــــەمــــوو زارە  ــانــــی ســــتــــانــــدارد، ئــ ــانــــی فـــەرمـــیـــیـــەوە هــــەیــــە! واتــــــە زمــ بــــە زمــ
جۆراوجۆرەکانی زمانەکە لێی تێدەگەن! ئێستا بە با�سی مانای 'پەروەردە' و 'ڕاگەیاندن' و 
'فەرمیبوونی زمان' ڕووندەبێتەوە. هۆی ئەمە چیە؟ شێوازی داڕشتنی پرسیارەکە )وەک 
لەسەرەوە ئاماژەم پێدا( دەبێتە هۆی بەدحاڵیبوونی لەمجۆرە. لەگەڵ ئەوەشدا هێشتا 
هــــەردوو دەســـتـــەواژەی 'پــەرەســەنــدنــی پــرۆســەی وەرگێڕان' و 'بــەهێزهێــشتــنــەوەی زمانی 
کــوردی' جۆرە شڵەژانێک بۆ خودی وەرگر دروست دەکــەن. جگە لە هەموو ئەمانەش 
داوا  و  نییە  ئێمە زمانی ستانداردمان  پێماندەڵێت کە  پرسیارەکە  تێگەیشتنەدا،  لــەم 
دەکات بــزانین پرۆسەی وەرگێڕان چەند هاوکاریی دەکات لە دروستکردنی ئەو زمانەدا. 
ئــەمــەش دیــســان مــەســەلــەکــە ئــاڵــۆزتــر دەکـــــات. لـــەم هـــەوڵـــەی دووهــەمــمــدا پــرســیــارەکــە 
ئـــاوا لــێــکــدەدەمــەوە: تــا چــەنــد وەرگێڕان کــاریــگــەریــی هــەیــە لــەســەر ســەرڕێــخــســتنی زمانی 

ستاندارد؟

بــەر لــە هــەمــوو شتێک وەرگێڕان ڕۆلــێکــی ســــەرەکیی هەیە لــە لێکنزیککردنەوەی 
ــــەوەدا کـــە پێی دەوتـــرێـــت زمـــانـــی ســتــانــدارد،  زارەکــــــان دا و کـــۆکـــردنـــەوەیـــان لـــە ســـایـــەی ئــ
نــــەک هــــەر ئــــەوەنــــدە، بـــەڵکـــو زمـــانـــە جـــۆراوجـــۆرەکـــانیـــش لـــە یــــەکتریــــی نــزیــک دەخــــاتــــەوە. 
دیالێکتەکان دەبێتە هــۆی لاوازکــردنــی  و  زار  پەرەپێدانی  و  بەپێچەوانەوە خزمەتکردن 
زمانی ستاندارد. وەرگێڕان یاریدەدەرێکی گەورەیە بۆ مشتوماڵکردن و داڕشتنی یاسا و 

باراندنی  ڕێسا تۆکمەکانی زمــان، بۆ تەقاندنەوەی، کەشفکردنی شوێنە پەنهانەکان و 
زاراوە و وشەی نوێ بەسەریدا. دەرگــای وەها لە زمان دەکاتەوە کە پێشتر هەم پەییان 
پێنەبرابوو، هەم کڵۆمیش درابوون. لە ماوەی �سێ دەهەی ڕابــردوودا بە لێشاو زاراوەی 
زانستی و تەکنەلۆجی و فەلسەفی، لە پاڵیشیاندا ئەدەبی و هونەریی هاتوونەتە ناو زمانی 

کوردییەوە.

وەرگێڕان شتێکی دیکەش دەکات کە بەهۆی نەبوونی ئەکادیمیایەکی دانپێدانراو، 
زانکۆیەک کە کارەکانی زمان ڕابپەڕێنێت، لای ئێمەی کورد نەکراوە یاخود بە نیوەناچڵی 
دیکۆمێنتە  کاتێک  بەکارهێنانەکان.  چەسپاندنی  زاراوەکـــان،  یەکخستنی  ئەنجامدراوە: 
فەرمییەکان، یاساکان، زانیارییە پزیشکییەکان، ڕێبازە ئەدەبی و هونەرەکان، قوتابخانە 
فــەلــســەفــیــیــەکــان بـــە ڕێکـــوپـــێکـــی و بـــە بـــەرنـــامـــە دەهــــێنرێــــنــــە ســــەر زمـــانـــی کـــــــوردی، ئـــەوە 
زاراوەکانیان دەچەسپێن و جێگای خۆیان دەگــرن. ئەمە تا چەند لای ئێمە ڕوویــداوە، 
ئەوەیان پرسێکی دیکەیە. بەڵام ئەگەر ئاوڕێک لــەدواوە بدەینەوە، دەبیــنین کۆی یاسا 
و ڕێــســاکــانــی زمـــانـــی عـــەرەبـــی، ڕێـــبـــازە ئـــەدەبـــی و هــزریــیــەکــان، هـــەوڵـــە زانــســتیــیــەکــان؛ بە 
شێوەیەک لە شێوەکان بەرهەمی وەرگێڕانی تێکستە فەلسەفی و زانستییەکانی یۆنانە، 
لــەو ســەردەمــەدا کە هەندێک بە ســەردەمــی زێــڕینی نــاودەبــەن. هەڵگەڕانەوە لــەو ڕەوتــە 
کــارمــەنــدانــی، سوتاندنی کتێبەکان و شــاربــەدەرکــردنــی  و ڕیــســواکــردنــی بەیتولحیکمە و 
بیرمەندەکان؛ سەرەکیترین هۆی داڕوخانی ئەو شارستانێتییە مەزنە بوون کە لە سەدە 

تاریکەکانی خۆراوادا پرشنگی دەدا.

هەروەها لەمەڕ پرسیاری ئەو ئاستەنگ و دەرفەتانەی لە وەرگێڕانی شێوەزارەکانی 
زمانی کــوردی بۆ زمانە جیهانییەکانی وەک ئیــنگــلیزی، عــەرەبــی، تورکی، و فــار�سی چین و 
ئــەم پرۆسەیە چــۆن کــاریــگــەری لــەســەر پــاراســتنی زمــانــی کـــوردی هــەیــە؟ ئـــاوات ئەحمەد 
ــــی  ســوڵــتــان، رایــگــەیــانــد: ئــەمیــش دیــســان پــرســیــارێکــی ئـــاڵـــۆزە! ئــایــا مــەبــەســت لــە وەرگێڕانـ
دەق و بەرهەمی شێوەزارە جۆراوجۆرەکانی زمانی کوردییە بۆ زمانەکانی دیکە؟ یاخود 
مەبەست لە وەرگێڕانە لە زمانە جیهانییەکانەوە بۆ شێوەزارە جیاجیاکان؟ هەرچۆنێک 
بێــت، دەمــەوێــت پرسیارەکە بــە گــشتی وەربــگــرم و بــاس لــەو قــۆرتــانــە بکەم دێنە ڕێگــای 
وەرگێڕان لە زمانە بیانییەکانەوە بۆ زمانی دایک )واتە زمانی کوردی(. بێگومان بۆ زمانێکی 
کەم خزمەتکراوی وەک زمانی کوردی کە لەناکاو بەڕووی جیهاندا کراوەتەوە؛ قۆرت و 
تەگەرەی زۆر هــەن، وەرگێڕان لەم حاڵەی زمانی کوردیدا دووچــاری گیروگـــرفتی گەورە 

دەبێتەوە کە ڕەنگە زمانەوانی بن، یاخود تەکنیکی یان کەلتوریی و شارستانیی بن. 

1. قـــۆرتـــی زمـــــان: بـــەوپێـــیـــەی ئــــامــــڕازی ســـەرەکـــی وەرگێڕان زمـــانـــە، یــــەکــــەمین قـــــۆرت کە 
بــەرەنگــاری دەبیــنــەوە قــۆرتــە لــەنــاو زمــانــدا؛ لــە زمانەکانی دیــکــەدا کۆمەڵێک وشــە هەن 
ــتـــە جـــۆرێـــک لـــە جــۆرەکــانــی  قـــابـــیلی وەرگێڕان نین؛ هــــەر هــەوڵــێــک بـــۆ وەرگێڕانـــــیـــــان دەبێـ
گاڵتەجاڕی، وەک ئەوەی هەندێک هەوڵیان دا ئۆتۆمۆبیل بە 'گەڕێن' بهێننە سەر زمانی 
ئــەقڵی  'ئەستۆبەست' یەکێکی تر بە هەموو  بە  کـــوردی، یاخود یەکێک بۆینباخی کــرد 
خۆیەوە کردوویەتی بە 'کلکەوانە'. نموونەی دیکەش زۆرن. دەبیــنین لە زمانی خەڵکدا 
وشەی ئۆتۆمۆبیل بوو بە ئوتومبێل، کە بەبڕوای من جێگای خۆی کردۆتەوە و بووە بە 
وشەیەکی کوردی، گەرچی ئەسڵەکەی کوردی نییە. زیندوێتی زمانیش لەمەدایە. جاری 
وا هەیە گرفتەکە لەناو خودی زمانەکەدایە و هۆی ناسیونالیستانە و سیاسییانە لە 
پشتییەوە ڕادەوەستێت، وەک هەردوو وشەی خوێندکار و قوتابی، یان ژن و ئافرەت، 
کە دەزانین چ گەڕەلاوژەیەکیان ناوەتەوە. لەکاتێکدا ئەگەر ئەکادیمیایەکی پسپۆڕ ئەم 
کارەی بکردایە، ڕەنگ بوو وەها بیری لێبکردایەتەوە: قوتابی کە وشەیەکی کوردی وەک 
هــەر وشەیەکی دیکەی زمانەکە، گــەرچی ئەسڵەکەی دەچێتەوە ســەر زمانی عەرەبی؛ 
بــۆ قــۆنــاغــەکــانــی ســەرەتــایــی و ئــامــادەیــی بــەکــاربهــێنرێــت، واتـــە وەک هــاومــانــای )pupil(ی 
 )student( ی عەرەبی؛ وشەی خوێندکاریش بکرایە بە هاومانای)ئینگلیزی یان )طالب
یـــان )تــلــمــیــذ(. دەکــــرا بــڵــێین وشـــەی ئــافــرەت نـــاوی جـــۆرە و ژنیـــش نـــاوی وەزیــفــەیــە. هــۆی 
هەموو ئەمانە ئەوەیە هەوڵەکان تاکەکەسین و تاکەکەسەکانیش بە زۆری پسپۆڕ نین.

"کارلێکی خێراتر و خێراتری نێوان کەلتوورەکان و 
ئابوورییەکانی ئەم جیهانەی تێیدا دەژین، خۆی بووەتە 

هۆی ئەوەی زیاتر پێویستیمان بە وەرگێڕان بێت؛ 
فەرامۆشکردنی باجێکی قورسی دەبێت``

ئــەگــەر فــارســەکــان و ئیــنگــلیزەکــان و وڵاتــەکــانــی دیکە بــەهــەمــان ئەقڵییەتی ئێمە 
بیریــــان بــکــردایــەتــەوە، ئێستا حـــاڵی زمــانــەکــانــی ئــەوانیــش وەک زمــانــی ئێمە دەبــــوو. یانی! 
ئەگەر زمان ئامڕازی لێکتێگەیشتن بێت، ئەوا دەپرسم، ئالیا 'بیستۆک' کوردییە یاخود 
'تــەلــەفــون'؟ ئــەگــەر هـــەروا ســــەرپێی ڕاپــرسیــیــەک لــەگــەڵ ســەدکــەســدا بــکــەیــن، دەبێــت 
چەندیان بزانن مەبەست لە وشەی بیستۆک تەلەفونە؟ تۆ سەرنج بدە؛ خەڵکی کورد 
یــان کــردووە   )surprise( خۆڕسکانە و بێ هیچ ماندووبوونێک چەند بە جوانی وشــەی
بە سوپرایز! هەتا ئەم ئەقڵییەتە ناسیونالیستانەیە تووڕ نەدەین و پێ لەوە نەنێین کە 

زمانی زیندوو زۆر بە ئاسانی جێگەی وشــەی زمانەکانی دیکە لەخۆیدا دەکــاتــەوە؛ ئەم 
هەراو هوریایە دەمێنێت. بە بڕوای من ئاسۆکە ڕوون نییە، چونکە ئاماژەکان بۆ ئەوە 
دەچــن نەک واز لەم ئەقڵییەتە ناهێنین، بەڵکو بە پێچەوانەی ئاڕاستەکەوە خەریکی 

پەروەردەکردن و گەشەپێدانی ئەقڵییەتی ناوچەگەرێتیشین.

ــــرفتی جـــیـــاوازیـــیـــە ڕێـــزمـــانیـــیـــەکـــانیـــش هــەیــە.  هــــەر لـــە پـــەیـــوەنـــدیـــدا بـــە زمــــانــــەوە، گــ
زمــانــەکــان لــە بونیاد و بەکارهێنانی کــات و ڕیــزبــەنــدی وشــەکــانــدا لــە یــەکتریــی جــیــاوازن، 
بۆیە زۆرجــار وەرگێڕانـــی دەقـــاودەق گــرفتی گــەورە دەنێــتــەوە. لەپاڵ ئەمەشدا گوزارشتە 
ئــیــدیــۆمــیــیــەکــانیــش گــرفــتــێکــی دیــکــەیــە، چــونــکــە زمـــانـــەکـــان بـــەشـــێـــوازی تــایــبــەتــی خــۆیــان 
ئیدیۆمەکان دروست دەکەن و مانایان پێدەبەخشن و بەکاریاندەهێنن، گوێزانەوەیان 
وەک خــۆیــان و بــێ تێگەیشتن لــە بەستێنەکە )ئــەمــە وشــەیــەکــە لــەم ســاڵانــەی دوایــیــدا 
وەک هــاومــانــای 'context' ی ئیـــنگـــلیزی بــەکــاردێــت و خــەریــکــە بــە بــــا�سی جــێــگــەی خــۆی 
دەگرێت( کارەساتی گەورە دەنێتەوە. بۆ نموونە لە زمانی ئیسپانیدا بۆ ئاماژەکردن بۆ 
بارانی بەخوڕ دەوترێت 'مەسینە دەبارێت' ئەمە ناتوانرێت وەک خۆی بکرێت بە کوردی، 

بەڵام لە کوردیدا ئیدیۆمی هاومانای ئەمەمان هەیە: 'بە کوندە ئاو دەکەنە خوارەوە'

ــاوەڕ و بــەهــا  ــ 2.بـــەربـــەســـتـــە کــەلــتــوریــیــەکــان: زمـــانـــەکـــان ڕیــشــەیــان لـــەنـــاو دابـــونـــەریـــت و بـ
کۆمەڵگاییەکاندا داکــوتــاوە، بۆیە زۆرجـــار گــوێــزانــەوەی هەندێک هــزر و ئایدیا، یاخود 
دابونەریتەکان، یان نوکتە و قۆشمەیی لە زمانە بیانییەکانەوە بۆ زمانی کوردی ئاسان 
نیــیــە، جــا هۆیەکەی نامۆیی ئــەو هــزر و نەریتانە بێــت بــە کەلتوری کــــوردەواری، یاخود 
نــاســازی و نەگونجانیان بێــت، یــان نەبوونی ئــەو جــۆرە مومارەسانە بێــت لای خۆمان؛ 
ئەمەش وادەکات وەرگێڕ ناچار ببێت بیانسازێنێت و دەسکارییان بکات؛ چونکە ئەگەر 
وا نەکات ئەوە ڕەنگە بەدحاڵیبوونی لێ بکەوێتەوە؛ کە ئەوەش دەکات ڕەنگە جیاوازییە 
وردەکـــانـــی نــێــوان کــەلــتــورەکــان بــفــەوتێــت و دەرنــەکــەوێــت. بــە پــێــچــەوانــەشــەوە هەندێک 
نــەریــت و مــامــەڵــە و هــەڵــســوکــەوت و قــۆشــمــەیــی کــــوردەواریــــی بــە ئــاســانــی نــاگــوێــزرێــنــەوە 
بــۆ زمــانــەکــانــی دیــکــە. لــەپــاڵ ئــەمــەشــدا گــەمــەی زمـــانـــەوانـــی و یــاریــکــردن بــە وشـــەکـــان و 
هونەرەکانی ڕەوانــبێژیــی جیاوازیی زۆر لەنێوان کەلتورەکاندا دروســت دەکــەن. سەیری 
مــۆز دەفڕێت.  تێدەپەڕێت، میوە وەک  تیر  کــات وەک  بکە:  ئینگلیزییە  بەکارهێنانە  ئــەم 
ڕەنــگــە بـــە�سی یەکەمی ئیدیۆمەکە نامۆ نــەبێــت، بــەڵام ئــەی بـــە�سی دووهــەمــیــان؟ ئەمە 
بەکارهێنانێکی قۆشمەیە بۆ ئەوەی لەگەڵ تێپەڕینی خێرای کاتدا، سروشتی شتەکانیش 

دەگۆڕێت.



.........................................................................................................................................................................................................................................................

29

ژمارە 7ـی زستانی 2025

گۆڤاری زمانەوانی

جاری وا هەیە کەلوپەلەکان و خۆراک و پۆشاک و مومارەسە کۆمەڵایەتییەکان تایبەتن 
بە کەلتورێکی دیاریکراو و هاومانا و هاوشێوەکانیان لە زمان و کەلتوری کوردەوارییدا 
دەستــنــاکــەون، ئــەمــەش دیــســان کێشەیەکی دیکە دروســـت دەکـــات، یــان وەرگێڕ ناچار 

دەکات وەک خۆی بیانهێڵێتەوە، یان ڕاڤەیان بکات.

لەگەڵ  کــە  زاراوە  و  دینییە و هەندێک دەق  بەربەستەکە  هــەیــە  جـــاری واش   
دینی کوردەواریی )ئیسام( دا ناسازێت، دووچاری گرفت دەبێتەوە، بۆ نموونە کتێبێکی 
ــــدا بـــۆ ســەر  ــیـ ــ ــــودا' یـــە، لــەکــاتــی وەرگێڕانـ ــینز کـــە نــاونیــشــانــەکــەی 'وەهمی خـ ــ ڕیـــچـــارد دۆکــ
زمانی کــوردی، وەرگێڕەکــە بوێریی ئەوەی نەبووە )بێگومان ناهەقی�سی نییە( وەک خۆی 
لــەوەی وەرگێڕانــەکــەش سەرکەوتوو  دایبنێتەوە، کــردوویــەتــی بە 'وەهمێک' ئەمە جگە 
بـــەرامـــبـــەر  ڕووەوە  زۆر  لــــە  ئیــــــــسام  دینی  هــــەیــــە،  لێرەدا  زۆر  ــیـــەکـــی  ــیـــاریـ هـــەستـ ــیــــە.  نیــ
ئـــازادی ڕادەربــڕیــن و مۆدێلە سەیر و سەمەرەکانی  گوزارشتەکانی یەکسانی ڕەگـــەزی و 
ڕەفتارکردن، زۆر هەستیارە و زۆرجار وەرگێڕ گیردەخوات بەدەستیانەوە. جگە لەوەش 
زاراوە و چەمکە دینییەکان لە کەلتور و زمانە غەیرە موسوڵمانەکاندا مانای جیاوازیان 
هەیە، بۆ نموونە وشەی 'Prayer' لە زمانی ئینگلیزیدا مانای 'نوێژ' دەگەیەنێت؛ بەڵام 
هەر ئەوەندە نییە، بەڵکو مانای نزاکردن، گوزارشتکردن لە سوپاسگوزاریی، پاڕانەوە، 
هیواخواستنیش دەگەیەنێت؛ بەڵام لە زمانی کوردیدا وشەی 'نوێژ' ئەو مانایانەی نییە.

" ئەم زیرەکییە دەستکردە، دەتوانێت شۆڕشێک لە 
هەموو کایەکانی بیرکردنەوەدا بەرپا بکات. ئێمەیش 
دەتوانین بەکاریبهێنین بۆ پاراستنی زمانی کوردی و 
پێشخستنی، بەوەی وابکەین زمانەکەشمان بتوانێت 

ئەو زیرەکییە بەکاربهێنێت. ``

ــازاڕ. زۆربــــەی زمــانــەکــان دوو جـــۆرە زمــانــیــان هــەیــە،  3. کێــشــەی زمــانــی فــەرمــی و زمــانــی بــ
ئـــەوەی تریشیان  بــەکــاردێــت،  کــاروبــارە ڕەسمی و جدییەکاندا  لــە  و  یەکێکیان فەرمییە 
زمانێکی سانــگ )ئیــنگــلیزی( یان جڵفە )عەرەبی( یە، بۆ نموونە. لە زمانی کوردیدا ئەو 
زمــانــەی پێی دەنــوســرێــت هــەمــان ئــەو زمــانــەیــە کــە قــســە�سی پــێــدەکــرێــت، ئــەگــەر زۆر لە 
لــەو جیاکارییە هەیە، بــەڵام هێڵی  خۆمان بکەین دەتـــوانین بڵیین لای خۆشمان بڕێک 
نێوانی هـــەردوو زمــانــەکــە زۆر بــاریــکــە، لەکاتێکدا بــۆ زمــانــی عــەرەبــی یــان ئیــنگــلیزی وەهــا 

نییە. تێکستەکان لەبەکارهێنانی ئەو دوو زمانە لەپاڵ یەکترییدا مەبەست و ئاماژە و 
خــواستی تایبەتیان هەیە و گوێزانەوەیان بۆ زمانی کــوردی، زۆرجــار ئەو بۆن و بەرامە 

ڕەسەنەی پێوە نامێنێت.

4. زمانی جەستە و ڕەنگەکان: جووڵە جەستەییەکان و هێماکان و ئاماژە جەستەییەکان 
لە زمانەکاندا مانای جۆراوجۆریان هەیە، ئەمەش خۆی کێشەیەکی دیکەیە و زۆرجار 
وەرگێڕ بەدەستیانەوە دادەمینێت. بەهەمانشێوە مانا و ئاماژەی ڕەنگەکانیش لەنێوان 
کــەلــتــورەکــانــدا گــــۆڕاون، بــۆ نــمــوونــە لــە هــەنــدێــک کــەلــتــوری ڕۆژهـــەڵاتـــی دووردا، لەکاتی 
پرسە و لەدەستدانی ئازیزاندا، پۆشاکی سپی دەپۆشن. بەڵام هەموو ماناکان وەک ئەمە 

ڕوون نین و زۆرجار کیشە بۆ وەرگێڕان دروست دەکەن.

ــــۆ هــــــەرێمی کـــوردســـتـــان چــۆن  ئـــــاوات ئــەحــمــەد ســوڵــتــان ســــەبــــارەت بـــــەوەی داخـ
دەتوانێت سیاسەتی زمانی دابڕێژێت کە پاڵپشتی پرۆسەی وەرگێڕان بکــات، بەتایبەتی 
بۆ پاراستنی شێوەزارەکان و بەهێزکردنی دۆخی فرەزمانی؟ وتی: بۆ مەسەلەی پاراستنی 
نـــازانـــم!  کـــورتـــی وەڵام دەدەمـــــــــەوە و دەڵــــێــــم:  بـــە  فـــرەزمـــانـــی زۆر  شــــێــــوەزارەکــــان و دۆخی 
ڕاستییەکەی مــن خــۆم لــەگــەڵ سیاسەتێکی زمــانــدا نیم کــە ئــەم کــارە بکـــات؛ بــە بــڕوای 
من هــەر هەوڵێکی لەمجۆرە بە زیانی زمانی ستاندارد دەکــەوێــتــەوە، کۆتاییەکەی بەوە 
دەگـــات شــێــوەزارەکــان نــا، بــەڵکــو زمــانــە کوردییەکانمان هــەبێــت؛ ئــەمــەش لــەپــاڵ بوونی 
سیاسەتێکدا کە پشتیوانی لێ بکات، لە کۆتاییدا ژمارەیەک وردە گەلمان دەبێت کە وردە 

وردە گومان دەکەین هەموویان لەژێر ناونیشانی یەکگرتووی 'کورد' دا کۆبکەینەوە.

بــەڵام بۆ سیاسەتی زمــان و وەرگێڕان قسەیەک دەکــەم. سیاسەتی زمــان چیە؟ 
بریتییە لــە کــۆی ئــەو یاسا و ڕێسایانەی بــۆ کــۆنترۆڵــکــردنــی زمــانــەکــان لــەنــاو کــۆمــەڵگــادا 
دانراون، شێوازەکانی بازاڕگەرمیکردن بۆ زمانەکان و پارێزگاریلێکردنیان و ڕێکخستنیان 
لەناو سیستمی پــەروەردە و فەرمانگەکانی حکومەت و یاسا و دەستور و دیکۆمێنەتە 
فەرمییەکان و کــاروبــار و بـــازاڕدا دەکـــات، ئــیــدارەی هەمەجۆریی زمــانــەکــان و فــرەڕەنگــی 
و پەیوەندیگرتن و کــارلــێکــی کـــارا لــەنــێــوان زار و زمــانــەکــانــدا دەدات و کــۆتــا ئــامــانــجی�سی 

پاراستن و گەشەپێدان و فروانکردنەوەی شونا�سی کەلتورییە.

من وەها سەیری مانای سیاسەتی زمان ناکەم کە لە پەیوەندییە نێودەوڵەتییەکانی 
نــێــوان زمــانــە جــۆراوجــۆرەکــانــدا کـــارا بێـــت، واتـــە شــێــوازەکــانــی مــامــەڵــەکــردن بێــت لەگەڵ 
جـــیـــاوازیـــی نــێــوانــیــان و چـــوارچـــیـــوەی فـــەرمـــی و بــنــەمــا ئــاڕاســتــەکــەرەکــانــی حکـــومـــەت بۆ 

بەکارهێنانی زمانەکان و پێشخستنیان لەناو پەیوەندییەکی ئاڵوگۆڕدا. ئەمە وەک ئەوە 
وایـــە مریشک هێلکەی قــاز بکـــات. بــەڵکــو وەهـــا بیری لــێــدەکــەمــەوە کــە دەبێـــت چ جــۆرە 

سیاسەتێک پێڕەو بکرێت بۆ برەو پێدانی وەرگێڕان لەچوارچێوەی هەرێم خۆیدا.

" زیرەکی دەستکرد دەتوانێت یاریدەدەرێکی
 باش بێت بۆ وتنەوە و دووبارەکردنەوەی

 دەنگە کوردییەکان، تێکستەکان بۆ ئەوانەی
 خەریکن فێری کوردی دەبن ``

لەبەر ڕۆشنایی ئەم پێناسە و ڕوونکردنەوەیەدا، کامەیە ئەو سیاسەتەی زمان 
کە پشتیوانی لە پرۆسەی وەرگێڕان دەکــات؟ بەر لە هەموو شتێک و پێش ئەوەی هیچ 
قــســەیــەک بــکــەم، دەڵــێــم وەرگێڕان پیــشــەیــە، پیشەیەکی هــونــەریــیــە! واتـــە ئــەو کەسەی 
وەرگێڕان دەکـــــات کــــاردەکــــات، دەشـــبێـــت بــەرهــەمــی کـــارەکـــەی خـــۆی دەستــبــکــەوێــتــەوە، 
پێویستە بــە کــارەکــەی بـــژی. ئێستا لــەم جــێگــایــەی جیهــانــدا نــەک هــەر وەرگێڕان بەڵکو 
ڕەو�سی کایەی ڕۆشنبیریی بە گشتی خراپە و ئەوانەی کاری تێدادەکەن بەهۆیەوە نابن بە 
خاوەنی ئابورییەکی بەهێز. ئەوانەی لەم کایەیەدا چالاکن، لەڕووی ئابورییەوە ناتوانن 
ــتـــگێڕ. لـــەم ڕەوشـــــەدا بیرکــــردنــــەوە لــە ســیــاســەتــی زمــان  بــگــەنــە ئــــاستی فــرۆشــیــارێکــی دەسـ
دەچێتە خانەی زیندەخەون و خەیاڵپڵاوەوە. لێرەدا من ئەمە لەپێشچاو ناگرم و خەون 

بە سیاسەتێکی سەرکەوتووی زمانەوە دەبینم:

بــــەر لـــەهـــەمـــوو شـــت دەبێــــــت بـــڕیـــار لـــەســـەر ئـــــەوە بـــدرێـــت کـــامـــەیـــە ئــــەو زمـــانـــەی 
هەموومان کۆدەکاتەوە؟ بەڕاست! ئایا ئێمە زمانێکمان هەیە کە ناوی زمانی کوردی بێت؟ 
کە دەڵێیت زمانی کوردی مەبەستت لە چییە؟ )حەزم لە بەکارهێنانی کرمانجەکان نییە( 
ئایا بادینانییە؟ سۆرانییە؟ هەورامییە؟ هەریەکە لەم دیالێکتانەش کۆپی جۆراوجۆریان 
لـــە بـــاکـــور و بـــاشـــور و خـــۆرهـــەڵات و خــــــۆراوای کـــوردســـتـــان هـــەیـــە. ئـــەگـــەر تـــەنهـــا بــاشــور 
وەربــگــرم، ئــەرکــە گرنگەکە ئــەمــەیــە: پێــش ئـــەوەی سیاسەتی زمــانــت هــەبێــت، پێویستە 
زمانت هەبێت. کەواتە یەکەمین کار کە بکرێت بۆ داڕشتنی سیاسەتی زمان، پێویستە 
بــڕیــار بــدەیــت لـــەوەی زمــانــی کـــوردی کــامــەیــە و تــۆ کــار لــەســەر چی دەکــەیــت. تــا ئــەم کــارە 
نەکەیت، قسەکردن لەسەر سیاسەتی زمان مانایەکی نیە. دەبێت بناغەی سیاسەتی 
زمان ئەمە بێت: ئایا زمانێکی ستانداردمان هەبێت، یان گەشە بە دیالێکتەکان بدەین 
و لێگەڕێن هەریەکەیان ببن بە زمانی سەربەخۆی خۆیان. دەبێت بشزانیت بۆچی بڕیار 

لە یەکێکیان دەدەیت! سیاسەتی زمان لە جێگایەکی بێ شوناس و ئاڵای دانپێدانراوی 
وەک ئێمەدا، سیاسەتی خزمەتکردنی هەموو زمانەکان و زارەکان نیە، بەڵکو سیاسەتی 
زمانێکی یەکخراوی یەکگرتووە کە بیکەین بە شونا�سی خۆمان. ئەمە یەکەمین ئیشە 
کە بکرێت. هەتا ئەم کارە ئەنجام نەدرێت، هەموو بیرکردنەوەیەک لە سیاسەتی زمان، 

خۆماندووکردن زیاتر هیچی لێ ناکەوێتەوە. 

پاشان دەبێت وەڵامی ئەم پرسیارە بداتەوە: بۆچی پێویستیمان بە وەرگێڕانــە؟ کامانەن 
ئــەو کــایــانــەی دەبێـــت هانی وەرگێڕان بــدرێــت تێــیــانــدا )بــۆ نموونە پــــەروەردە، دیکــۆمــێــنتی 
ـــاری حکـــومـــەتـــداریـــی، مــیــدیــا، هــــزری مـــۆدێـــرن ... هـــتـــد(. هــــەروەهــــا چــۆن  یـــاســـایـــی، کــــاروبـ
بــدەیــن چالاکییەکانی وەرگێڕان  هــەوڵ  و  بگرین  دیــکــەدا  زمانەکانی  لــەگــەڵ  پەیوەندیی 

لەوانەوە بۆ کوردی و لە کوردیشەوە بۆ ئەو زمانانە گەشە پێبدەین.

یانی، سیاسەتی زمان چەند لایەنێکی هەیە:

یەکەم: دەستنیشانکردنی ڕەوشەکە، واتە ئەو زمانەی دەبێت بە شێوەیەکی نیشتمانی 
و فەرمی بناسرێت. 

دووهەم: کێشانی هێڵکارییەک بۆ جۆری ئەو دەقانەی کاریان لەسەر دەکرێت.

سێهــەم: دەستنیشانکردنی بنەماکانی ڕێزمان و زاراوەســـازی و دانانی فەرهەنگەکان و 
سیستمەکانی نوسین.

چـــــوارەم: )لـــە هـــەر �سێ خــاڵــەکــەی دیــکــە گـــرنـــگترە( بـــڕیـــاردان لــەســەر ئــــەوەی کــێ ئــەرکــی 
فێرکردنی زمان لە ئەستۆ وەردەگرێت و چۆن سوود لە زمان و زارەکانی دیکە وەربگیرێت. 
ئەگەر ئەم  کارە ئەنجام بدرێت، ئەوە نەک بەتەنها پاڵپشتیی وەرگێڕان دەکــات، بەڵکو 

پشتیوانیی لە سەرجەمی کایەی ڕۆشنبیری و پەروەردە دەکات.

لــەمــەڕ ڕۆڵی تــەکــنــەلــۆجــیــا و زیـــرەکـــی دەســتــکــرد لــە داڕشـــــتنی ئــایــنــدەی وەرگێڕان 
لــە هـــــەرێمی کــوردســتــانــدا و چــۆنــیــەتــی ئـــەو کــاریــگــەریــیــەی لــەســەر بـــەهێزکـــردنـــی زمــــان و 
ئاڵوگۆڕی کولتووری دەبێــت، ئــاوات ئەحمەد سوڵتان جــەختی لــەوەکــردەوە کە زیرەکی 
لە ڕێگــای کۆمپیوتەرەوە،  دەستکرد بەو مانایەی لاساییکردنەوەی زیرەکی مــرۆڤ بێت 
تا لە ڕێگــای پرۆگرامەکانییەوە وەک مــرۆڤ بیربکــاتــەوە و وەڵامــی پرسیارەکان بداتەوە و 
گرفتەکان چارەسەر بکات، شتێکی نوێیە و بۆ ئێمەش جارێ زووە لەوبارەیەوە بدوێین 

)گـــــەرچی پێـــشـــکـــەوتنی تــەکــنــەلــۆجــیــای زانــیــاریــی ئـــەوەنـــدە خێرایـــــە کــە تــەنــانــەت دەوڵــەتــە 
خۆراواییەکانیش خەریکە فریای ناکەون(.

هەرچۆنێک بێـــت، ئــەم زیرەکییە دەســتــکــردە، دەتــوانێــت شــۆڕشــێــک لــە هەموو 
کــایــەکــانــی بیرکــــردنــــەوەدا بــەرپــا بکــــات. دەتـــوانێـــت خێراتــــر و وردتــــر کـــارەکـــان ڕابــپــەڕێــنێــت. 
ئێمە چــۆن ســـوودی لێ وەربــگــریــن؟ دەتــــوانین بــەکــاریبهــێــنین بــۆ پــاراســتنی زمــانــی کـــوردی و 
پێشخستنی، بەوەی وابکەین زمانەکەشمان بتوانێت ئەو زیرەکییە بەکاربهێنێت. ئەمە 
چــۆن بــکــەیــن؟ مــن شتــێکــی ئــەوتــۆ لــەمــە نــازانــم، بـــەڵام دەتــوانــم بڵێم دانــانــی بــەرنــامــە لە 
گوگڵ ترانسلەیت، کارێکی بــاش بــوو، ئــەوەی سەرنجمداوە هــەردوو زاراوەی سۆرانی و 

کرمانجی تێدایە، دەتوانرێت هەورامی�سی بۆ زیادبکرێت.

دەتوانرێت گرنگی بدرێت بە ویکیپیدیا و هەوڵ بدرێت هەرچی زانیاریی هەیە، بە 
کــۆن و نوێوە لــەو ماڵپەڕەدا دابنرێـــت. دەشێــت کتێبە کوردییەکان بە تایبەتی ئەوانەی 
پێــــش ســــەردەمــــی ئـــینـــتـــەرنێـــت هــــەبــــوون، و دەستــــنــــوس و بـــەڵـــگـــەنـــامـــەکـــان بــخــرێــنــە نــاو 
ئینتەرنێتەوە، تا کاتێک گوگڵینی بۆ دەکــرێــت، بە ئاسانی بــەردەســت بــکــەون. زۆر شت 

هەیە بکرێت، من هەر ئەوەندەی لێ دەزانم.

"دروستکردنی ماکینەی ئەلیکترۆنی دەتوانێت 
یاریدەدەرێکی باش بێت بۆ بەراوردکردنی زارەکانی 

زمانی کوردی و خوێندنەوە و بیستنیان و ڕاڤەکردنیان و 
تێگەیشتنیان بە مەبەستی لێکنزیککردنەوەی زارەکان ``

زیرەکی دەستکرد دەتوانێت یاریدەدەرێکی باش بێت بۆ وتنەوە و دووبارەکردنەوەی 
دەنگە کوردییەکان، تێکستەکان بۆ ئەوانەی خەریکن فێری کوردی دەبن، کۆرسەکانی 
فێربـــوونـــی زمــانــی کــــوردی بــۆ ئـــەوانـــەی کــــورد نین، بڵاوکــــردنــــەوەی کــەلــتــور و فــەرهــەنگــی 
کوردی بە زمانەکانی دیکە. دروستکردنی ماکینەی ئەلیکترۆنی بۆ بەراوردکردنی زارەکانی 
زمانی کــوردی و خوێندنەوە و بیستنیان و ڕاڤەکردنیان و تێگەیشتنیان بە مەبەستی 
لێکنزیککردنەوەی زارەکان و وەک هەندێک دەڵێن موتوربەکردنیان لە یەکتریی. بەهۆی 
زیــرەکــی دەســتــکــردەوە دەتــوانــرێــت پارێزگاریی لــە کەلەپور و فــەرهــەنگــی کـــوردی بکرێت، 
بە دەنــگ و وێنە بپارێزرێن. جا زیــرەکــی دەستکرد چی نــاکــات؟ دەتــوانــرێــت دەقەکانی پێ 

ــــەراورد بــکــرێــن، هــەڵبــســەنــگــێــنــدرێــن، هــەڵــەبــڕیــی بــکــرێــن... هــتــد. ژمـــارەی  بــخــوێنرێــتــەوە، بـ
بیاندۆزێتەوە،  ئاسانی  بە  تا هەرکەس بیەوێت  ئەلەکترۆنی جیهانی بدرێن بە دەقەکان 
فـــۆلکـــلـــۆری کــــۆن، هـــونـــەر و مـــوزیـــک و هـــەمـــوو شتـــێکـــی دیــکــە بـــۆ نـــەوەکـــانـــی داهـــاتـــوو بە 
زیــنــدوویــی بــپــارێــزرێــن. بــە کــورتــی بــە دیــجــیــتــاڵــکــردن و دروســتــکــردنــی داتـــابـــەیـــزی تــایــبــەت 
و مــاکــیــنــەی گــــەڕان و پــشــکــنین کــە هــەمــوو کــەلــتــورەکــان هــەیــانــە کـــورد نـــەبێـــت، زیــرەکــی 

دەستکرد دەتوانێت زۆر هاوکار بێت.

هـــەروەهـــا ســـەبـــارەت بــــەوەی داخــــۆ پـــرۆســـەی وەرگێڕان لــە هـــــەرێمی کــوردســتــان 
دەکـــرێـــت بــبێــتــە هــــۆی بـــەهێزکـــردنـــی نــاســنــامــەی فـــەرهـــەنگـــی و کـــولـــتـــووری کـــوردســـتـــان؟ 
ئــاوات ئەحمەد سوڵتان، رایگەیاند: وەرگێڕان بۆ پــاراســتنی شــونــا�سی کەلتوری کــوردی 
زۆر گرنگە و دەتوانێت ببێتە نێوەندی پەیوەندیکردن و ئاڵوگۆڕکردنی زانیاریی لەگەڵ 
کەلتورەکانی دیکەدا. جگە لەوەش لە دوای ساڵی 1٩٩1 ەوە ژمارەیەکی زۆری کورد لە 
تاراوگە دەژیــن و بەشێک لە منداڵ و نەوەکانیان کــوردی نازانن، وەرگێڕانـــی کەلەپوری 
کوردی بۆ ئەو زمانانە یارمەتیدەرە بۆ ئەوەی ئاگاداری شوناس و کەلتوری خۆیان ببن، 

ئەوەش دەبێتە هۆی ئەوەی پێویستێکی بەتین لەگەڵ نەتەوەکەیان بگرن.

یــەکــخــســتنی وشــــە و زاراوە  تـــریـــشـــەوە وەرگێڕان دەتــــوانێــــت زەمـــیـــنـــەی  لـــەلایـــەکـــی 
ــتـــە هـــۆی  ــبێـ بـ نــــــاو زمـــــانـــــەکـــــەوە و  ــتـــە  ــنێـ ــێـ نــــــوێ بهـ کــــوردیــــیــــەکــــان خــــــۆش بکـــــــــات، زاراوەی 
دەوڵــەمــەنــدکــردنــی، بــۆ نــمــوونــە زاراوە تەکنیکی و دەقـــە زانــســتیــیــەکــان بگــۆڕدرێــنــە سەر 

زمانی کوردی، ئاسۆکانی دەبیتە هۆی دەوڵەمەندتر کردنی فەرهەنگی کوردی. 

بــە کــورتــی وەرگێڕان دەتــوانێــت ببێتە خــوێنــبــەری گـــەورەی ژیــانــی کــەلــتــوری و فەرهەنگی 
کوردی و یاریدەی گەشەکردنی بدات و دەرگای گوتاری جیهانیی لێ بکاتەوە. 

_______________________________________

تێبینیی:
بە هۆی یەکانەبوونەوەی )ڕێنو�سی کوردی(یەوە، گۆڤاری زمانەوانی ڕێز لە هەموو بۆچوونە جیاوازەکان 
دەگرێت و بەشداریی ئەم مامۆستا بەڕێزە وەک خۆی و بەبێ هیچ دەستکارییەکی ڕێنوسیی بڵاودەکاتەوە، 

نوسەری بەڕێز، خۆی لە شێوازی ڕێنوسەکەی بەرپرسە.

گۆڤاری زمانەوانیی



وتار

  زانيارى هه موو ئه و ڕاستی و ئەندێشانە دەگرێتەوە کە له  مێشكدا دەپارێزرێن. 
شــوێنی ســروشتی بۆ پاراستنی زانيارى مێشكه . چەندین پێڕه و و ئــامێرى ترى ده ستكرد 
هه ن به هۆيانه وه  زانيارى تۆمار دەکرێت و ده پارێزێت، وه ك نووسین، ئامێری تۆماركردنى 

ده نگ و كۆمپيوته ر... هتد. 
 Touch پێکەتن – Hearing بیستن – Sight زانیاری لە ڕێی پێنج هه سته كانەوە) بینین 

– بۆن Smell – تام Taste(. دەچنە ناو مێشكه وه .

 

بواری وەرگێڕان

* له شاری كۆیه  له دایك بووه . 
* به كالۆریۆسی له زمان و ئه ده بی كوردیی له  زانكۆی به غداد به    پلەی یه كه م ته واوكردووه . 

* له  زانكۆكانی مۆسكۆ و له نده ن خوێندوویه تی و بڕوانامه ی به كالۆریۆس و دبلۆم و ماجستێر و دكتۆرای 
وه رگرتووه .

* پله ی پڕۆفیسۆریی وه رگرتووه ، یه كه م كه سه  پله ی پرۆفیسۆری له  زمانی كوردیدا به ده ستبێنێت.
* دكتۆرای دووه می له  مێژوودا وه رگرتووه .

* پڕۆفیسۆری زمانه وانییه  له زانكۆی به غداد و پرۆفیسۆری وانه بێژە له  زانكۆكانی سه ڵاحه ددین و سلێمانی و 
كۆیه  و گه رمیان و ڕاپه ڕین.

د. وریا عمر امین

هه ر زانياريێك بێ ئەم پێنج هەستە بچێتە ناو مێشك  ، گوایا له ڕێى هەستی شه شه مەوەیە 
هــیچی  زانــســت  ئێستا  تــا  کــە  پەڕەسایکۆڵۆجیا،  بـــواری  ئەمەیان دەچێتە   .Sixth Sense

بێگومانی لە بارەوە پێشکەش نەکردووە
 زانــیــاری تــه نــيــا لــه  ڕێــى زمـــانـــه وه  لــه  مێــشــكــه وه  ده رده هـــــــێنرێ. هـــه ر سيسته مێك زانــيــارى 
پــێ بگــوێــزرێــتــه وه  بــه  سيسته مى لێك گــه يــشتن نــاو دەبـــرێ.  هـــه ر زمــانــه ش سيسته مێكى 
سه ربه خۆی لێك گه يشتنە. هه ر زانيارييه ك له  زمانێكەوە بخريته  سەر زمانێكى تر به ر 

چه مكى وه رگێڕان ده كه وێ.

 

و  زانــــســــت  ــێــــدانــــى  پــــه ره پــ و  پێشخـــــــــستن  ــــه   لـ گێڕاوە  ســـــــــەرەکیی  ڕۆڵی  وه رگیڕان   
پــەیــوه نــدیــیــە مــرۆییــیــەکــان. بــە هــۆیــەوە ئـــەزمـــوون  و ده ســـكـــه وت و هـــزری میللەتان لێك 

موتوربه  ده كرێن و ئاوێتەی یەکتر دەبن و یەکتر تەواو دەکەن.
 وه رگێران زانستە و هونه ره . وەڕگێڕ، جگه  له وه ى دەبێ شاره زا ییی ته واوى له و زمانانەدا  
هه بێ كه  لێيه وه  و بۆى وه رده گێڕێ، ده بــێ شـــاره زاى تـــه واوی�سی لــە و بابه تەدا  هه بێ كه  
وه رى ده گێڕێ . چونكه  هه ر بابه ته ى چەمک و فه رهه نگ و زمانی تايبه تیی خۆى هه يه . 
زاراوە هەیە لە چەند بوارێکدا بەکار دەهێنرێ، بە واتا و چەمکی جیاواز. يا هه ر بابه ته ى 
چه ن ڕێبازێکی جياوازى هه يه  بۆ شيكردنه وه . ڕێبازەکان هەمان زاراوه  بۆ چەمکی جیاواز 
به كار ده هــێنن. گه ر وه رگێڕ شــاره زاى ڕێبازەکان نه بێ کارەکەی كه موكوڕيى تێدەکەوێ. 

وه رگێران له  زمانێكه وه  بۆ زمانێكى تر گه لێ جۆرى هه يه  باوترينيان ئه مانه ن:
1 - وەرگێڕانـــی دەقی Literal Translation لــەم جــۆرە وەرگێڕانــــەدا دەقێک لە زمانێکەوە 

دەخرێتە سەر زمانێکی تر وەک خۆی بێ زیاد و کەم.
2 - وه رگێرانى لێكدانه وه یي Explanatory Translation له م جۆره  وه رگێڕانه دا تێكستێ 
له  زمانێكه وه  ده خرێته  سه ر زمانێكى تر به شێوه يێكى فراوان بۆ ڕوونكردنه وه ى لايه نه  

ـــه  ده �سێ له   شــاراوه كــانــى بــه  ده ربــڕێنــێكــى ســووك و ڕه وان و بــێ گــرێ. ئــه م جـــۆره  وه رگێرانــ
هه مان زمانه وه  بۆ سه ر هه مان زمان بێ. وه ك تێكستێكى كۆن، به  هه مان زمان ڕوون 
بكرێته وه  یا لێكدانه وه ى شيعرێكى کۆن بە هەمان زمان. وەک ڕاڤەکردنی شیعرەکانی 

نالى، خانى، مه له وى، جه زيرى، به  زمانى كوردیی سەردەم.
ــــه دا  لـــه م جـــۆره  وه رگێرانــ  Summary translation بــە خــەســتــکــردنــەوەوە  3 – وەرگێڕان 
کــڕۆکــی بــاســه كــه  بــه  خـــه ستی ده خــرێــتــه  ســه ر زمانێكى تــر. هــه ر به شێكى دەقــەکــە  كــار له  
مه به ست و واتا سەرەکییەکەی نه كات لاده برێ. ڕۆمانه كانى تۆلستۆى و ڤيكتۆر هۆگۆ 
و گه لێ له  نووسه ره  مه زنه كانى جیهان به م جۆره  وه رگێرانه دا خراونه ته  سه ر گه لێ زمانانى 

تر.
وه رگێرانــــــــه دا   جــــۆره   لــــه م   Translation with Inspiration خـــورپـــه وه  بـــه   -وه رگێران   4  
 Skylark وه رگێر بۆچوون و ئه ندێشه ی تری تێهەڵکێش دەکــات. بۆ نموونه  هه ڵبه ستی 
ی شاعیرى مەزنی سه ده ى نۆزده مى ئينگلیز شيلی  Shelley بۆته  سه رچاوه ى ئيلهام بۆ 
شاعیرى مه زنى كورد)گۆران( بۆ دانانى شيعره كه ى "بۆ بولبول" كه  بريتييه  له  ناوەرۆکی 
شيعره كه ى شــيلى و ئــه و ئه ندێشه یەی گــۆران زیــادی کــردووە . )ســه يــرى ديوانى گــۆران 

چاپى 1٩80 به غدا ل 103 بكه (.

"هه ر زانيارييه ك له  زمانێكەوە بخريتەسەر
زمانێكى تر به ر چه مكى وه رگێڕان ده كه وێت ``

٥ - وه رگێڕانى ڕاسته وخۆيى Simultaneous Translationله م جۆره  وه رگێڕانه  یەکێ به  
زمانێ قسه  ده كات وه رگێڕ یەکسەر هه ر به  قسه  چى ئه بيستێ ده ي خاته  سه ر زمانێكى 

تر بۆئه وه ى گوێگران يا ئاماده بووان كه  زمانى قسه ره كه  نازانن لێی بگه ن. ئه م جۆره  
وەرگێڕانە له  بوارى دبلۆما�سي و کۆنفڕانسەکاندا زۆر باوه . 

6 - وەرگێڕانی شیعری Poetic Translation وه رگێڕانى  شيعر لە زمانێكه وه  بۆ سه ر 
زمانێكى تر دوو ئه رك ئەنجام دەدات. يه كه م گواستنه وه ى واتاكه ، دووه م كردنى 

به  شيعر. له مەدا وه رگێڕه كه  ده بێ شاعیر بێ و شاره زاى یاساکان و كێش و قافيه ى 
ئه و زمانه  بێ كه  شيعره كه ى وه رده گێڕێتە  سه ر. بۆ ئه م جۆره  وه رگێڕانه . ئه م پارچه  

شيعره ى شاعیرى مه زنى تورك )نازم حيكمه ت( وەک نموونە دەهێنمەوە كه  له لايه ن 
)كاكه ى فه لاح( ه وه  به  شيعر خراوه ته  سه ر زمانى كوردى:

جوانترين ده ريا، ئه و ده ريايه يه
كه  تاكو ئێستا مه له ى نه ديوه

جوانترين ساوا ، .ئه و ساوايه يه
لێوى گه وره يى پێنه كه نيوه

خۆشترين ڕۆژمان ئه و ڕۆژيه  وا
به  ژينی ئێمه  ڕانه چه نيوه

جوانترين وشه ش كه  به  تۆى بڵيم
ئه وه يه  له  ده م هه ڵنه وه ريوه

_____________________________________
تێبینیی:

بە هۆی یەکانەبوونەوەی )ڕێنو�سی کوردی(یەوە، گۆڤاری زمانەوانی ڕێز لە هەموو بۆچوونە جیاوازەکان 
دەگرێت و بەشداریی ئەم مامۆستا بەڕێزە وەک خۆی و بەبێ هیچ دەستکارییەکی ڕێنوسیی بڵاودەکاتەوە، 

نوسەری بەڕێز، خۆی لە شێوازی ڕێنوسەکەی بەرپرسە.

گۆڤاری زمانەوانیی

پێشەکییەک لە بارەی مێژوو 
و گەشەسەندن و جۆرەکانی 

وەرگێڕانەوە

لاڤین یوسف حەمەڕەئوف

مێژووی وەرگێڕان لە جیهاندا

وەرگێڕان بــریــتیــیــە لـــە پــــڕۆســــەیــــەک، کـــە لـــە ڕێـــگـــەیـــەوە دەقـــێـــک لـــە زمــانــێــکــەوە 
دەگوێزرێتەوە بۆ زمانێکی تر بە پاراستنی واتا و مەبەستی دەقە سەرەکییەکە. ئەم کرداری 
ــــە ڕۆڵــێکــی گــرنــگ دەگێڕێـــــت لــە پــەیــوەنــدیــیــە نــێــودەوڵــەتیــیــەکــان و گــواستــنــەوەی  وەرگێڕانــ
زانست و کولتوور لە نێوان گەلاندا. وەرگێڕان بەردی بناغەی پردی پەیوەندییە لە نێوان 
کولتوورە جــیــاوازەکــان و ڕۆڵــێکــی ســەرەکــی دەگێڕێـــت لە گەشەسەندنی شارستانیەتدا. 
کــاری وەرگێڕان لــە ســەرەتــادا وەک چالاکییەکی مــرۆیــی بــۆ هـــەزاران ســاڵ بــەر لــە ئێستا 
دەگەڕێتەوە. دەکرێت بڵێین کە وەرگێڕان لەو کاتەوە سەریهەڵدا، کە پەیوەندی لە نێوان 
بەڵگەنامەکراو  وەرگێڕانــــی  سەرەتاکانی  دەستیپیکرد.  جــیــاوازەکــانــدا  زمانییە  کۆمەڵگە 
دەگەڕێتەوە بۆ سەردەمی کۆنی میزۆپۆتامیا )کوردستان و بەشێک لە عێراقی ئێستا( لە 
نزیکەی 3000 ساڵ پێش زایین، کاتێک کە فەرهەنگی دووزمــانــی سومەری - ئەکەدی 

دروستکرا.

 * بەکالۆریۆس لە بەشی وەرگێڕان، زانکۆی سلێمانی
 * ماستەر لە بەشی وەرگێڕان، زانکۆی چەرموو

* مامۆستای بەشی وەرگێڕان، زانکۆی جیهان_ سلێمانی

یەکێک لە کۆنترین بەڵگەنامەکانی وەرگێڕان کە تا ئێستا دۆزراوەتــــەوە، بەردی 
ڕۆزێــتــایــە کــە لــە ســاڵی 17٩٩ لــە میسر دۆزرایــــەوە و یــارمــەتیی نــوسیــنــەوەی هێرۆگــلــیــفیی 
لــەخــۆگــرتــبــوو:  ــیــــاواز  جــ زمـــانـــی  لـــە �سێ  بــــــەردە دەقــــێکــــی وەرگێڕدراوی  ئــــەم  دا.  میـــســـری 
هێرۆگــــلــــیــــفیی میــــســــری، دیـــمـــۆتـــیکـــی میــــســــری و یـــــۆنـــــانیی. لــــە ســـــەردەمـــــی کاســــیــــک و لــە 
ســەردەمــی ڕۆمـــادا، شیــســەرۆن و هـــۆراس وەک دوو وەرگێڕی بەناوبانگ نــاســراون، کە 
کــاری وەرگێڕانــــی یۆنانییان بــۆ ســەر لاتـــینی ئــەنــجــامــداوە. شیــســەرۆن تیۆرێکی وەرگێڕانـــی 
داهــێــنــا، کــە تێــیــدا جـــەختی لــە ســەر گــواستــنــەوەی واتـــای گــشتی دەکـــرد نــەک وەرگێڕانــــی 
وشە بە وشە. ئەم تیۆرە ڕێگەیەکی نوێی بۆ وەرگێڕان کردەوە، کە تا ئەمڕۆیش کاریگەری 
بــۆ نموونە:  بــەرچــاوی گێڕاوە  ئایینەکانیشدا وەرگێران ڕۆڵــێکــی  لــە بڵاوبـــوونـــەوەی  هــەیــە. 
یەکێک لــە گــرنــگتریــن وەرگێڕانـــەکـــانـــی مێژوو وەرگێڕانـــــی تــــەورات )عــەهــدی کـــۆن( بــوو لە 
عــیبری بۆ یۆنانیی، کە بە "سەپتواگینت" ناسراوە و لە ســەدەی سێیەمی پێش زاییندا 
ئەنجامدرا. پاشان لە سەدەکانی ناوەڕاستدا وەرگێڕانی ئینجیل )عەهدی نوێ( بۆ زمانە 
جــیــاوازەکــان ڕۆڵــێکــی گــرنگــی هــەبــوو لــە بڵاوبـــوونـــەوەی مەسیحیەتدا. پــاشــان وەرگێڕانــــی 
قورئان بۆ زمانەکانی تریش دەستیپێکرد. لە سەدەی نۆیەم و دەیەمی زاییندا، "خانەی 
حــیــکــمــەت" لــە بــەغــدا بـــوو بــە نــاوەنــدێکــی گــرنگــی وەرگێڕان. لــەوێــدا بــەرهــەمــە یــۆنــانــی و 
سریانی و فــار�سی و هیندییەکان بۆ ســەر زمانی عەرەبی وەرگێڕدران، بە تایبەتی دەقە 
فەلسەفی و زانستییەکانی ئەرستۆ و ئەفاتوون و ئەقلیدس و گالینوس و زانایانی تر. 

ئەم وەرگێڕانانە پاشان ڕۆڵێکی گەورەیان هەبوو لە ڕێنیسان�سی ئەوروپادا. 

مێژووی وەرگێڕان لە کوردستاندا

وەرگێڕان وەک کردارێکی کولتووری و زانستی مێژوویەکی دێرینی لە کوردستاندا 
ــــەرەڕای هــەمــوو ئـــەو ســــەختی و بــەربــەســتــانــەی لــە بــــەردەم زمـــان و کــولــتــووری  هــەیــە. سـ
کــوردیــدا هــەبــوون، وەرگێڕان توانیویەتی ڕۆڵــێکــی گرنگ لــە دەوڵــەمــەنــدکــردنــی کولتوور 
و زانـــستی کــوردیــدا بــبیــنێــت. وەرگێڕان وەک پــردێــک وابـــووە لــە نــێــوان کــولــتــووری کــوردی 
و کــولــتــوورەکــانــی دیــکــەی جیهــــان، یــارمــەتــیــدەر بـــووە لــە گــواستــنــەوەی زانــســت و هونەر 
و ئــــەدەب لــە نــێــوان زمــانــەکــانــدا. مێژووی وەرگێڕانــــــی کــــوردی پــەیــوەنــدیــیــەکــی تــونــدوتــۆڵی 
ــیـــا�سی، کــۆمــەڵایــەتــی و کـــولـــتـــووری کـــوردســـتـــانـــەوە. دابــەشــبــوونــی  ــــارودۆخی سـ ــ هــەیــە بـــە بـ
کوردستان بە ســەر چەند وڵاتێکدا، قەدەغەکردنی زمانی کــوردی لە هەندێک ناوچە 
و نەبوونی سیستەمێکی پــەروەردەیــی یەکگرتوو، کاریگەریی نەرێنییان هەبووە لە سەر 
گــەشــەکــردنــی وەرگێڕان لـــە کـــوردســـتـــانـــدا، بــــەڵام ســــــەرەڕای ئـــەم بــەربــەســتــانــە، هـــەوڵی 
بــــــەردەوام دراوە بــۆ وەرگێڕان و گـــواستـــنـــەوەی بــەرهــەمــە جیهــانیــیــەکــان بــۆ ســـەر زمــانــی 

ــــی دەقــە  کـــوردی. ســەرەتــاکــانــی وەرگێڕان لــە کــوردســتــان زیــاتــر پــەیــوەستــبــوون بــە وەرگێڕانـ
ــــاوەڕاستی ســەدەی  ئایینییەکان، بــە تایبەتی قــورئــان، تــەفــسیر و حــەدیــس. پــاشــان لــە نـ
بیــســتــەمــدا، وەرگێڕان بـــەرەو بــوارەکــانــی ســیــاســەت، کــۆمــەڵــنــا�سی و زانــســت هــەنگــاویــنــا. 
ــــەدەی بیـــســـتـــەمـــدا، بـــە تــایــبــەتــی دوای شـــۆڕشـــەکـــان و بــزوتــنــەوە  لـــە نـــیـــوەی دووەمــــــی ســ
کــوردەکــان  لە هۆشیارکردنەوەی  گــرنــگتری گێڕا  کــورد، وەرگێڕان ڕۆڵــێکــی  سیاسییەکانی 
و نــاســانــدنــی بیروبـــۆچـــوونـــە نــوێــیــەکــان. دوای ســــاڵی 1٩٩1 و دامـــەزرانـــدنـــی حکــومــەتــی 
هــەرێمی کوردستان لە باشووری کوردستان، بەستێنێکی باشتر بۆ وەرگێڕان ڕەخسا و 
گەشەسەندنێکی بەرچاو لەم بوارەدا بەدیهات. هاوکات لەگەڵ پێشکەوتنی تەکنەلۆژیا 
و باشتربوونی هۆکارەکانی پەیوەندیی، وەرگێڕانــی کــوردی هەنگاوی نوێی نــاوە. وەرگێڕانــی 
ئــۆنایــن و وەرگێڕانــــــی بــەکــۆمــەڵ و وەرگێڕانــــــی کــۆمــپــیــوتــەری و وەرگێڕانــــــی مــیــدیــایــی بـــوارە 
ـــن، کە لە کوردستاندا گــەشــەدەکــەن. هــەروەهــا دەستگاکانی چاپ  نوێیەکانی وەرگێڕانـ
و بڵاوکــردنــەوە ڕۆڵێکی گرنگیان هەبووە لە پشتگیرییکردنی وەرگێڕان و بڵاوکــردنــەوەی 
بەرهەمە وەرگێڕدراوەکــــان. مێژووی وەرگێڕان لە کوردستان مێژوویــەکــی دەوڵەمەندە بە 
ئــەزمــوون و دەســتــکــەوت و قــوربــانــیــدان. وەرگێڕان ڕۆڵــێکــی گــرنگــی هــەبــووە لــە پــاراســتنی 
شــونــا�سی کــوردی و بــەرەوپێــشبردنــی هۆشیاریی نەتەوەیی و کولتووری کــورد. لە ڕێگەی 
وەرگێڕانەوە، کوردەکان توانیویانە ئاشنای بیری جیهانی ببن و لە هەمان کاتدا کولتوور 

و داهێنانی خۆیان بە جیهان بناسێنن.

وەرگێڕان لە کوردستان زیاتر لە سەر دەقە ئایینییەکان چڕببووەوە و دەیانویست 
پەیامە ئایینییەکان بگەیەنن. بۆ نموونە: وەرگێڕانـــی قورئان و تەفسیر و حەدیسەکان 
بۆ سەر زمانی کــوردی. هەروەها هەندێک لە بەرهەمە ئەدەبییە کاسیکییەکانی وەک 
شانامەی فیردەو�سی، خەمسەی نیزامی و بەرهەمەکانی سەعدی و حافز لە فارسییەوە 
بۆ کوردی وەرگێڕدراون. لە قۆناغی دواتردا کە دەکرێت بڵێن )سەرەتای سەدەی 20( و بە 
تایبەتی دوای جەنگی یەکەمی جیهانی و دروستبوونی دەوڵەتە نوێیەکان لە ناوچەکەدا، 
ــــۆڕا لە  ــــوردی دەســـتیـــپـــێـــکـــرد. لــــەم قـــۆنـــاغـــەدا وەرگێڕان گـ قــۆنــاغــێکــی نـــوێـــی وەرگێڕانـــــــــی کــ
وەرگێڕانی تەنها دەقە ئایینی و ئەدەبییەکانەوە بۆ وەرگێڕانی بابەتە سیا�سی و کۆمەڵایەتی 
و زانستییەکان. لە کوردستانی باشوور، یەکەم ڕۆژنامەی کوردی بە ناوی "پێشکەوتن" 
کــە لــە ســاڵی 1٩20 لــە سلێمانی دەرچـــوو، دەستی بــە بڵاوکـــردنـــەوەی وەرگێڕاوی بابەتە 
جـــۆراوجـــۆرەکـــان کـــرد. پــاشــان لــە ڕۆژهـــەڵاتـــی کــوردســتــان )ئێران(، کـــۆمـــاری کــوردســتــان 
)1٩46( کــە مــاوەیــەکــی کـــورت بـــەردەوامـــبـــوو، هـــەوڵـــدرا بــۆ دروســتــکــردنــی سیستەمێکی 

وەرگێڕان بۆ پەرەپێدانی زمانی کوردی. 



.........................................................................................................................................................................................................................................................

44

ژمارە 7ـی زستانی 2025

گۆڤاری زمانەوانی

لـــە نـــیـــوەی دووەمـــــی ســـــەدەی 20دا بـــە تــایــبــەتــی دوای جـــەنگـــی دووەمـــــی جیهـــانـــی، 
ــــی کــــوردی گــەشــەســەنــدنــی بـــەرچـــاوی بــە خــۆیــەوە بــــینی. لـــەم قــۆنــاغــەدا زۆربـــەی  وەرگێڕانــ
بـــابـــەتـــە  وەرگێڕدراوی  بــــۆ  تــــەرخــــانــــکــــرد  بـــەشـــێـــکـــیـــان  ــیــــەکــــان  کــــوردیــ ــــارە  ــــۆڤـ گـ و  ڕۆژنـــــامـــــە 
ــــەڕینی 1٩٩1 لــە کــوردســتــانــی بــاشــوور، ســەربــەخــۆیــی نیمچە  جـــۆراوجـــۆرەکـــان. دوای ڕاپـ
دەوڵەتی کوردی و دامەزراندنی حکومەتی هەرێمی کوردستان، قۆناغێکی نوێی وەرگێڕانی 
کــوردی دەستیپێکرد. لەم قۆناغەدا، وەرگێڕان گەشەسەندنێکی بەرچاوی بە خۆیەوە 
بــینی. وەک دامەزراندنی چەندین دەستگای چاپ و پەخش، کە گرنگییەکی تایبەتیان 
بە وەرگێڕان دەدا و دامەزراندنی بە�سی وەرگێڕان لە زانکۆکانی کوردستان و دامەزراندنی 
ــتـــان و هــــاوکــــات هـــەبـــوونـــی ژمـــارەیـــەکـــی زۆر لـــە گـــۆڤـــار و  ســـەنـــدیکـــای وەرگێڕانـــــــــی کـــوردسـ
ڕۆژنامەی تایبەت بە وەرگێڕان، یان گرنگیدان بە وەرگێڕان وەک گۆڤاری "وەرگێڕان"، 
لەگەڵ ئەمانەیشدا دروستــبــوونــی پــردی پەیوەندی لەگەڵ دەســتگــا و نــاوەنــدە زانــستی 
و ئەدەبییەکانی دەرەوە و هاوکاریی زۆر باش بوون لە بــەرەوپێــشبردن و گەشەسەندنی 

بواری وەرگێڕاندا. 

"وەرگێڕان لەو کاتەوە سەریهەڵدا، کە پەیوەندی لە 
نێوان کۆمەڵگە زمانییە جیاوازەکاندا دەستیپیکرد ``

جۆرەکانی وەرگێڕان لە ڕابردوودا

لە ڕابردوودا، وەرگێڕان چەندین فۆڕم و شێوازی جیاوازی بە خۆیەوە بینیوە،   
ئــەو شێوازانە کە لە خــوارەوە  کە هەریەکەیان گرنگی و تایبەتمەندیی خــۆی هــەبــووە. 
باسیاندەکەین ڕەنــگــدانــەوەی پــێــداویــســتیی مــرۆڤــایــەتــی بـــوون لــە قــۆنــاغــە جــیــاوازەکــانــی 
مێژوودا و پاڵنەری سەرەکی بوون بۆ گواستنەوەی زانست و ئایین و کولتوور و هونەر 

لە نێوان کۆمەڵگە جیاوازەکان: 

1. وەرگێڕانــی وشە بە وشە )Literal Translation(: لە سەرەتاکانی مێژووی وەرگێڕانــدا، 
ــێـــــوازەدا هـــــەوڵـــــدەدرا وشــــەکــــان بە  ــ ـــەم شـ ـــە بـــــوو. لـ ـــە بـــە وشـ ـــاو وەرگێڕانـــــــــی وشـ شــــێــــوازی بـ

شێوەیەکی ڕاستەوخۆ و بەبێ گۆڕانکاری وەربگێڕدرێن. 

2. وەرگێڕانی ئازاد )Free Translation(: لە سەردەمی ڕۆمادا وەرگێڕانی ئازاد دەستیپێکرد، 
کــە تێــیــدا وەرگێڕ ئــازادیــی زیــاتــری هــەبــوو بــۆ گونجاندنی دەق لــەگــەڵ کــولــتــووری زمانی 

ئامانجدا.

بـــوو بە  تــایــبــەت  ــــە  ئـــەم جـــۆرە وەرگێڕانــ  :)Religious Translation( ئــایــینی ــــی  3. وەرگێڕانــ
وەرگێڕانی دەقە ئایینییەکان. بۆ نموونە: وەرگێڕانەکانی کتێبی پیرۆز و قورئان.

ــــڕینی  زێـ ســــەردەمــــی  لـــە  تــایــبــەتــی  بـــە   :)Scientific Translation( زانــــــستی  وەرگێڕانـــــــــی   .4
ئیسامیدا، وەرگێڕانـــی دەقــە زانــستی و فەلسەفییەکان لە یۆنانی و لاتــینی و زمانەکانی 

ترەوە بۆ عەرەبی و پاشان لە عەرەبییەوە بۆ ئەوروپا گرنگییەکی زۆری هەبوو.

جۆرەکانی وەرگێڕان لە سەردەمی نوێدا

لە سەردەمی نوێدا، بە تایبەتی لە دەیەکانی کۆتایی سەدەی بیستەم و سەرەتای   
ســـەدەی بیــســتــویــەکــەم، وەرگێڕان گــەشــەســەنــدنــێکــی بــەرچــاوی بــە خــۆیــەوە بــینــیــوە. لە 
ژێـــر کــاریــگــەریــی بــەجیهــانیــبــوون و پێــشــکــەوتنی تــەکــنــەلــۆژیــا و پــەرەســەنــدنــی پەیوەندییە 
نــێــودەوڵــەتیــیــەکــان، جـــۆرە جــیــاوازەکــانــی وەرگێڕان ســەریــانهــەڵــداوە و گــەشــەیــانــکــردووە. 

ئەمانەی خوارەوە گرنگترین جۆرەکانی وەرگێڕانن لە سەردەمی هاوچەرخدا:

1. وەرگێڕانی دەقی )Text Translation(: جۆرەکانی وەرگێڕانی دەقی چەندین بواری جیاواز 
دەگرێتەوە، کە هەریەکەیان تایبەتمەندیی خۆی هەیە و پێویستی بە شارەزایی و توانای 
تایبەتیی وەرگێڕە. وەرگێڕانی ئەدەبی، کە بریتییە لە وەرگێڕانی بەرهەمە ئەدەبییەکان وەک 
ڕۆمان، چیرۆک، شیعر و شانۆنامە، پێویستی بە هەستێکی هونەری و توانای داهێنانە، 
نــەک تەنها واتــای وشــەکــان، بەڵکو ستایل، ڕیتم و چێژی دەقی ئەدەبییش بگــوازێــتــەوە. 
وەرگێڕانی زانستی، بۆ وەرگێڕانی بەرهەمەکانی بوارەکانی پزیشکی، ئەندازیاری و زانستە 
سروشتییەکان، تێیدا وردی و دروستی لە بەکارهێنانی زاراوە تەکنیکییەکان زۆر گرنگە. 
وەرگێڕانی یاسایی، کە تایبەتە بە بەڵگەنامە یاساییەکان وەک گرێبەست و بڕیار و ڕێسا 
و یاسا نێودەوڵەتییەکان، هەر هەڵەیەک تێیدا دەتــوانێــت کاریگەریی گــەورەی یاسایی 
هەبێت. وەرگێڕانی بازرگانی، بۆ بەڵگەنامە بازرگانییەکان وەک پڕۆپۆزەڵ و ڕاپۆرتی دارایی 
و پانی بازرگانی، کە زۆر گرنگە بۆ کۆمپانیا نێودەوڵەتییەکان. وەرگێڕانــی پەروەردەیی، 
تــایــبــەت بــە کتێبە پـــەروەردەیـــی و فێرکــاریــیــەکــان و مــەنهــەجــەکــان، کــە هــەمــوویــان بــواری 

گرنگی وەرگێڕانی دەقین لە سەردەمی نوێدا.

 :)Interpretation( ـــتــــەوخــــۆ  ڕاسـ )Oral Translation(یــــــــــــــــــــان  زارەکــــــــــی   وەرگێڕانــــــــــــی   .2
وەرگێڕانـــی زارەکـــی یــان ڕاستەوخۆ، پــڕۆســەی وەرگێڕانـــی گفتوگۆ یــان وتــاری زارەکییە بە 
شێوەیەکی ڕاستەوخۆ. ئەم جۆرە وەرگێڕانــە لە کۆنفرانس، کۆبوونەوە و دانوستاندنە 
نــێــودەوڵــەتیــیــەکــانــدا بــەکــاردێــت. جــۆرەکــانــی بــریــتین لــە وەرگێڕانــــــی ڕاســتــەوخــۆی هــاوکــات 
هــاوکــات  شــێــوەیــەکــی  بـــە  وەرگێڕ  ــێــــوازەدا،  شــ لـــەم   )Simultaneous Interpretation(

ــــە دواکــــەوتنــــێکــــی کــــەم هـــەیـــە لـــە نـــێـــوان قــســە و  لـــەگـــەڵ قـــســـەکـــەردا وەردەگێڕێـــــــــــت، واتـ
وەرگێڕانــدا. ئەم شێوازە بە تایبەتی لە کۆنفرانسە نێودەوڵەتییەکان و کۆبوونەوەکان و 
یەک   دوابـــەدوای  ڕاستەوخۆی  ئەنجامدەدرێت.  میدیاییەکاندا  ڕاستەوخۆییە  پەخشە 
تــا قسەکەر  چــاوەڕێــدەکــات  وەرگێڕ  شـــێـــوازەدا،  )Consecutive Interpretation(لــــــــــەم 
بڕێک قسە یان بەشێک تــەواوبکــات، پاشان دەســت بە وەرگێڕان دەکــات و دوابــەدوای 
 ))Whispered Interpretation قسەکەر قسەکان وەردەگێڕیـــت. وەرگێڕانـــی  چرپاندن 
ــــوازەدا، وەرگێڕ بــــە چــــرپــــە وەردەگێڕێــــــــــــــت بــــۆ یـــــەک یـــــان چــــەنــــد کـــــەس کــــە لــە  ــ ــێـ ــ ــ لـــــەم شـ
نزیکیەوە دانیشتوون. ئەم شێوازە لە کۆبوونەوە بچووکەکاندا بەکاردێت، کە زۆربەی 
بەشداربوان زمانی قسەکەر تێدەگەن، بەڵام چەند کەسێک پێویستیان بە وەرگێڕان 
هەیە. هەروەها دوانەوانی بەدوایەکداهاتوو )Relay Interpretation( لەم شێوازەدا، 
وەرگێڕان لە زمانێکەوە بۆ زمانێکی ناوەندی و پاشان لە زمانە ناوەندییەکەوە بۆ زمانی 
کۆتایی ئەنجامدەدرێت. بۆ نموونە: لە ژاپۆنییەوە بۆ ئینگلیزی و پاشان لە ئینگلیزییەوە بۆ 
کوردی. ئەم شێوازە بەکاردێت کاتێک دوانەوانی ڕاستەوخۆ لە نێوان زمانە ڕەسەنەکە 

و زمانی ئامانجدا نییە.

"وەرگێڕان توانیویەتی ڕۆڵێکی گرنگ لە دەوڵەمەندکردنی 
کولتوور و زانستی کوردیدا ببینێت ``

3. وەرگێڕانـــی میدیایی: وەرگێڕانـــی میدیایی وەک بــوارێکــی گرنگی وەرگێڕان لە سەردەمی 
نوێدا، بریتییە لە وەرگێڕانــی بەرهەمە میدیاییەکان وەک: فیلم و زنــجیرە تەلەفزیۆنی و 
دۆکیومێنتاری و بەرنامەکانی تری بینراو و بیستراو لە زمانێکەوە بۆ زمانێکی تر، کە بە 
چەند شێوازێکی سەرەکی ئەنجامدەدرێت. لەو شێوازانە: ژێرنوس )Subtitling(، تێیدا 
دیالۆگی بەرهەمەکان وەردەگێڕدرێـــــت و لە خـــوارەوەی شاشەکەدا پیــشــانــدەدرێــت، کە 
ئەمە شێوازێکی بــەرچــاو و بــاوە بۆ فیلم و زنــجیرەکــان. دۆباژ Dubbing((، کە دەنگــی 
ئەکتەرەکان بە دەنگی ئەکتەری زمانی ئامانج دەگۆڕدرێت و دیالۆگەکان وەردەگێڕدرێن و 
تۆماردەکرێنەوە، شێوازێکی زۆر باوە لە وڵاتانێکدا کە ژێرنوس کەمتر پەسەنددەکەن. 
ــــەن کـــزدەکـــرێـــت و دەنگـــی  ــــی ڕەسـ تێـــیـــدا دەنگـ  ،)Voice-over( بـــەگـــەڕانـــدنـــەوە شـــێـــوازی 
وەرگێڕدراو لە سەروو دەنگی ڕەسەنەوە دادەنرێت، شێوازێکە زۆرتر لە دۆکیومێنتاری 
 Pre-production( دەرهـــێـــنـــان  لـــە  بــــەر  وەرگێڕانــــــــــی  هــــەروەهــــا  بــــەکــــاردێــــت.  هــــەواڵــــدا  و 
Translation(، کــە سیــنــاریــۆی بــەرهــەمــێکــی مــیــدیــایــی پێـــش دەرهــێــنــان وەردەگێڕدرێـــــــت، 

بــوارەی  شێوازێکە بەکاردێت کاتێک بەرهەمێک لە زمانێکی تر بەرهەمدەهێنرێت. ئەم 
وەرگێڕان گرنگییەکی زۆری هەیە لە گواستنەوەی کولتوور، هونەر و زانیاری لە نێوان 
گەلان و کاریگەرییەکی بەرچاوی هەیە لە سەر پەروەردەکردن و ئاشنابوونی خەڵک بە 

کولتوورەکانی تر.

 )Localization( )Localization(: وەرگێڕانــی لۆکاڵایزەیشن  4. وەرگێڕانــی لۆکاڵایزەیشن 
نــاوەڕۆکــێــک بۆ  یــان  لــە وەرگێڕان و گونجاندنی بەرهەمێک، خــزمــەتگــوزاریــیــەک  بریتییە 
بازاڕێکی تایبەت، بە ڕەچاوکردنی لایەنە کولتووری و یاسایی و تەکنیکی و ستایلییەکان، 
کــە ئــــەوە دەیکـــاتـــە شــێــوازێکــی فــــــراوانتر لــە وەرگێڕانـــــــی ئــاســایــی، چــونــکــە تــەنــیــا وەرگێڕان 
نــاگــرێــتــەوە، بـــەڵکـــو گــونــجــانــدنــی هــەمــەلایــەنــەی بــەرهــەمــێــکــە بـــۆ کــولــتــوورێکــی تــایــبــەت. 
ئــەم جــۆرە وەرگێڕانــــە چەندین بــوار دەگــرێــتــەوە، یــەکــەم: لۆکاڵایزەیشنی سۆفتوێر، کە 
بریتییە لە وەرگێڕان و گونجاندنی ناونیشان و پەیام و ڕێنمایی و فایلە یارمەتیدەرەکانی 
ســۆفــتــوێــر و ئــەپــڵــیــکــەیــشــن و سیــســتــەمــە کــۆمــپــیــوتــەریــیــەکــان. دووەم: لـــۆکـــاڵایـــزەیـــشنی 
وێبــســایــت، کــە دەقی وێبــســایــتــەکــان وەردەگێڕدرێـــــــــت، فــۆڕمــاتــەکــانــی ڕێــکــکــەوت و کـــات و 
دراو و وێنە و ڕەنگەکانیش دەگۆڕدرێن بۆ گونجان لەگەڵ کولتووری بازاڕی ئامانجدا. 
سێیەم: لۆکاڵایزەیشنی گەیم، بۆ گونجاندنی یــاری )گەیم( بۆ بــازاڕی نــوێ، نەک تەنیا 
وەرگێڕانی دیالۆگ و ڕێنمایی، بەڵکو هەموارکردنی ناوەڕۆکیش بۆ گونجان لەگەڵ نۆرمە 
بــەرهــەم، کە زانــیــاری و ناونیشان و  کولتووری و یاساییەکان. چـــوارەم: لۆکاڵایزەیشنی 
ڕێنمایی بەکارهێنان و پاکەتی بەرهەمەکان وەردەگێڕدرێـــن و دەگونجێنرێن بۆ بازاڕێکی 
نوێ، کە هەموو ئەم پڕۆسانە پێویستیان بە تێگەیشتنێکی قووڵی کولتووری و شارەزایی 

لە بازاڕی ئامانجدا هەیە.

سیستەمە  بەکارهێنانی  لــە  بریتییە   :)Machine Translation( مــاشــینی  وەرگێڕانـــــی   .٥
کۆمپیوتەرییەکان بۆ وەرگێڕانــی خۆکار لە زمانێکەوە بۆ زمانێکی تر، بەبێ بوونی مرۆڤ 
یــان بــە یـــارمـــەتیی کــەم لــە مـــرۆڤـــەوە، کــە لــە چــەنــد دەیـــەی ڕابـــــردوودا گەشەسەندنێکی 
بەرچاوی بە خۆیوە بینیوە. ئەم جۆرە وەرگێڕانــە چەند شێوازێکی سەرەکی دەگرێتەوە، 
 ،)Rule-Based Machine Translation( یەکەم: وەرگێڕانی ماشینی ڕوو لە سەر ڕێزمان
کــە تێــیــدا سیستەمی وەرگێڕان لــە ســەر بــنــەمــای ڕێــســاکــانــی ڕێــزمــانــی زمـــان و فەرهەنگ 
کاردەکات و ڕێساکانی هەردوو زمانی سەرچاوە و ئامانج بەکاردێنێت. دووەم: وەرگێڕانی 
ماشینی ئاماری )Statistical Machine Translation(، کە لە سەر بنەمای شیکردنەوەی 
ئاماری دەقە وەرگێڕدراوەکانی پێشوو کاردەکات و ئەگەری وەرگێڕانــی ڕاست بۆ ڕستە و 
 Neural Machine( دەستەواژەکان دیاریدەکات. سێیەم: وەرگێڕانـــی قــووڵ یان نیوراڵ

Translation(، کە ئاستێکی پێشکەوتووتری وەرگێڕانی ماشینییە و لە سەر بنەمای تۆڕە 
دەمــاریــیــە دەســتــکــردەکــان کــاردەکــات و نــاوەڕۆکــی ڕستە و دەســتــەواژەکــان بــە شێوەیەکی 
ترانسلەیتەر.  مایکرۆسۆفت  و  ترانسلەیت  گــووگــڵ  سیستەمی  وەک  تــێــدەگــات،  بـــاشتر 
چـــوارەم: وەرگێڕانــــی مــاشــینی پشتیوانیکراو لە لایــەن مــرۆڤــەوە، کە دەقــەکــە بە مــاشین 
وەردەگێڕدرێـــــــت و پــاشــان مـــرۆڤ پــێــداچــوونــەوە و هــەمــواریــدەکــات. پێــنــجــەم: وەرگێڕانـــــی 
مرۆیی پشتیوانیکراو لە لایەن ماشینەوە، کە مرۆڤ وەرگێڕان دەکات، بەڵام لە ئامڕازی 
وەرگێڕانی کۆمپیوتەری وەک فەرهەنگی ئەلەکترۆنی و بیرگەی وەرگێڕان و پێشنیازکەری 
ـــی  ـــەرەڕای پێــشــکــەوتــنــە گــەورەکــانــی ئـــەم بــــوارە، وەرگێڕانــ وەرگێڕان کـــەڵکـــوەردەگـــرێـــت. ســ
مــاشــینی هێــشــتــا نــەگــەیــشــتــووەتــە ئــاستــێــک، کــە بــتــوانێــت بــە تــــەواوی جــێــگــەی وەرگێڕی 

مرۆیی بگرێتەوە.

"دوای شۆڕشەکان و بزوتنەوە سیاسییەکانی کورد، 
وەرگێڕان ڕۆڵێکی گرنگی گێڕا لە هۆشیارکردنەوەی 
کوردەکان و ناساندنی بیروبۆچوونە نوێیەکان ``

گرنگیی وەرگێڕان لە جیهانی هاوچەرخدا

گرنگیی وەرگێڕان لە جیهانی هاوچەرخدا لە چەندین ڕووەوە دەردەکەوێت، بە تایبەتی 
لــە بــــواری پــەیــوەنــدیــیــە نــێــودەوڵــەتیــیــەکــان و بــــازرگــــانیی جیهـــانـــی و گــەشــەســەنــدنــی زمــان 
و کــولــتــوور. لــە ڕووی پــەیــوەنــدیــیــە نــێــودەوڵــەتیــیــەکــانــەوە، وەرگێڕان پـــردی پــەیــوەنــدیــیــە 
لــە نــێــوان حکــومــەت و ڕێــکــخــراوە نــێــودەوڵــەتیــیــەکــانــدا، کــە بــەبــێ وەرگێڕان، گفتوگۆ و 
دانــوســتــانــدنــە نــێــودەوڵــەتیــیــەکــان وەک کــارەکــانــی نــەتــەوە یــەکــگــرتــووەکــان و کــۆبــوونــەوە 
وەرگێڕان  ــیــــەوە،  ــانیــ ـــانیی جیهــ ـــازرگــ بــ لـــە ڕووی  ئـــەســـتـــەمـــدەبێـــت.  زۆر  دیــپــلــۆمــاسیــیــەکــان 
ڕۆڵــێکــی گــرنــگ دەگێڕێــــت لــە پــەرەپــێــدانــی بــــازاڕی جیهــانــیــدا، کۆمپانیا نــێــودەوڵــەتیــیــەکــان 
بــۆ فــراوانــکــردنــی بــازاڕەکــانــیــان پــێــویــستــیــان بــە وەرگێڕانــــــی بــەڵــگــەنــامــەکــان و وێبــســایــت و 
بەرهەمەکان و خزمەتگوزارییەکانیان هەیە بۆ زمانەکانی وڵاتانی جۆراوجۆر. لە ڕووی 
گەشەسەندنی زمـــان و کــولــتــوورەوە، وەرگێڕان ڕۆڵــێکــی گــرنــگ دەگێڕێــــت لــە پــــاراستن و 
گەشەپێدانی زمان و کولتووری نەتەوە جیاوازەکان، لە ڕێگەی وەرگێڕانــەوە، زمانەکان 
دەوڵەمەنددەبن بە چەمک و زاراوەی نوێ و کولتوورەکان کاریگەری دەخەنەسەر یەکتر 
و بیروبــۆچــوون و داهێنانە نوێیەکان بڵاودەبــنــەوە. هــەروەهــا وەرگێڕان ڕۆڵێکی سەرەکی 

و  توێژینەوە  بەشێکی زۆری  تەکنەلۆژیادا، چونکە  و  زانــســت  گەشەسەندنی  لــە  هەیە 
دۆزیــنــەوە زانستییە نوێیەکان لــە ڕێــگــەی وەرگێڕانـــــەوە دەگــوێــزرێــنــەوە بــۆ زمانەکانی تر، 
بەمەیش زانست و زانیاری بە خێرایی بڵاودەبێتەوە و پێشدەکەوێت، کە ئەمەیش بوو 

بە هۆی پێشکەوتنی خێرای جیهان لە هەموو بوارە زانستی و تەکنەلۆژییەکاندا.

ئاڵەنگارییەکانی بەردەم وەرگێڕان

ســـــــەرەڕای گـــرنگـــی و پــێــویــســتیی وەرگێڕان لـــە جیهـــانـــی هــــاوچــــەرخــــدا، ئــــەم بــــوارە 
ڕووبەڕووی چەندین ئاڵنگاری دەبێتەوە، کە گەورەترینیان جیاوازیی کولتوورییە، چونکە 
هەندێک چەمک و دەستەواژە لە کولتوورێکدا هەیە کە لە کولتوورێکی تردا نییە یان 
بە تەواوی جیاوازە، ئەمەیش وادەکات وەرگێڕانی تەواوی مەبەست و ڕەهەندەکانی ئەو 
چەمکانە بۆ زمانێکی تر کارێکی زۆر ئەستەم بێــت. هەروەها وەرگێڕانـــی زمانە تەکنیکی 
و پسپۆڕییەکان ئاڵنگارییەکی گــەورەیــە، چونکە پێویستی بە زانیاری قــووڵ و شارەزایی 
تــایــبــەت لــە بــــوارەکــــەدا هــەیــە، بــۆ نــمــوونــە: لــە وەرگێڕانـــــــی بــابــەتــە پــزیــشکــی، ئــەنــدازیــاری 
بــوارەکــەدا  بــا�سی لە زاراوە تەکنیکییەکان و  و یاساییەکاندا، وەرگێڕ دەبێــت شــارەزایــی 
هەبێت. ئاڵنگارییەکی گرنگی تر، وەرگێڕانــی گاڵتە و تەنز و دەستەواژە ئیدیۆمییەکانە، 
کە زۆر پەیوەستن بە کولتوور و کۆنتێکستی زمانەوە و زۆر جار واتا و کاریگەرییەکەیان 
لــە وەرگێڕانــــــدا لــەدەســتــدەچــێــت. لایــەنــی ئـــــەخاقیی وەرگێڕانیــــــش ئــاڵــنگــاریــیــەکــی گرنگە، 
چونکە وەرگێڕ بەردەوام لە نێوان پابەندبوون بە دڵسۆزی بۆ دەقی سەرەکی و ڕاستگۆیی 
بــە شێوەیەکی ڕوون و تێگەیشتوو و خەمڵاندنی  تـــرەوە گەیاندنی واتــاکــە  لــە لایــەکــی  و 
بۆ زمانی ئامانج، کە ڕەنگە هەندێک گۆڕانکاریی پێویست بکات دەژی. ئاڵنگارییەکی تر 
ئەوەیە کە تەکنەلۆژیا و وەرگێڕانـــی ماشینی ســەرەڕای پێشکەوتنە بەرچاوەکەی، تاکو 
ئێستا ناتوانێت بە تەواوی جێگەی وەرگێڕانی مرۆیی بگرێتەوە، بە تایبەتی لە وەرگێڕانی 
دەقی ئەدەبی و هونەری و کولتووریدا، کە لێرەدا هەستی هونەری و تێگەیشتنی مرۆڤانە 

گرنگە.

بـــۆ خـــودی  هـــەیـــە، مێژووەکــــــەیــــــش  ـــەکــــی زۆر دوورودرێـــــــــــژی  ــیـ وەرگێڕان مێژوویــ  
سروشتی بەکۆمەڵبوونی مرۆڤەوە دەگەڕێتەوە، چونکە ئەو خاسیەتە کۆمەڵایەتییەی 
ــێـــویـــستی بـــە لــەیــەکــتــێــگــەیــشتن هـــەیـــە، کـــە خــــۆی لـــە هـــەمـــوو ســـــەروســـــەودا و  مـــــرۆڤ پـ
هامۆشۆیەکی ڕۆژانــە دەبینێتەوە؛ هەڵبەت ئەمەیش لە ڕێگەی زمانەوە دەبێــت. ئیدی 
زمــان ڕۆڵــێکــی جــەوهــەری لــە ســەرهــەڵــدان و پێشخــســتنی ژیــاریــیــەوە بینیوە و دەبینێت، 
کاتێکیش دەڵـــێین زمـــان، مەبەست لــە دەربــــڕینی خـــواستی مــرۆڤــە، واتــە لــە ڕێــی زمــانــەوە 
وەرگێڕانــــی نیاز و خـــواستی مــرۆڤ بــۆ کـــردار، ئــەوەیــش ڕاستییەکی حاشاهەڵنەگرە کە 
با�سی زمان دەکرێت، با�سی فرەزمانی دەکرێت، چونکە مرۆڤ بە فرەزمانی و کولتوور و 
شارستانیەت ناسراوە. ئینجا نێوەندی لەیەکتێگەیشتنیش لە ڕێگەی زمانی ماخۆکانی 
دەربـــڕیـــنـــەوە بــــووە، کــە لــە یــــەکتر جــیــاواز بــــوون، ئـــەو لــەیــەکــجــیــاوازیــیــەیــش پــێــویــستی بە 
زانــینی زمانی یــەکتر بــووە، ڕاستی ئەوەیە فێربــوونــی زمانی یــەکتریــش بۆ هەموو کەسێک 
بایەخی زمان  نەڕەخساوە، بۆیە وەرگێڕان ئەو ڕۆڵــە بنگەییەی بینیوە. لێرەوە هەقە بۆ 
بایەخی  ئینجا وەڵامــی پرسیاری  دینی و فەلسەفی،  بەڵگەوبەندی  بگەڕێینەوەسەر دوو 

وەرگێڕان دەستدەکەوێت. 

ڕەوشی وەرگێڕان
 لە لای ئێمە

* لە گوندی گرتک، لە دۆڵی ڕوستێی دەڤەری باڵەکایەتی لەدایکبووە.
* بە کالۆریۆسی لە قانون لە زانکۆی بەغدا وەرگرتووە.

* ئەندامی دەستەی نووسەرانی ڕۆژنامەی کوردستانی نوێ بووە.
* لە پاڵ زمانی زگماکیدا؛ زمانەکانی عەرەبی، هۆڵەندی و ئینگلیزیش دەزانێ.

* ٣٠ کتێبی لە زمانەکانی هۆڵەندی و ئینگلیزی و عەرەبییەوە وەرگێڕاون. 
* دەیان گوتار و لێکۆڵینەوەی قانونی و سیاسی و ئەدەبیشی بڵاوکردوونەتەوە.

شەفیقی حاجی خدر

یەکەم: تەورات لە سفری پێکهاتنەوە )Genesis 11:( شتێک بەو واتایە دەڵێت، گوایە 
خــــواوەنــــد لـــە تـــــر�سی یـــەکـــزمـــانیی خـــەڵکـــی ســــەر زەوی، لـــــەوەی قـــوللەیـــەک دروستـــبـــکـــەن 
لــە نهــێــنیی خــواوەنــد بــگــەن،  ترسا و دابـــەزی؛ لــە ڕێــی پەرتکردنی زمانەکەیانەوە کارێکی 
وایکرد هیچیان لە یــەکتر نەگەن، بەمە پەرتوبڵاوبوونەوە و پڕۆژەکەیان سەرینەگرت 
ــــەکتری بــــووە حــــەللەق و مــــەللەق. واتــــە زمــــان ڕۆڵـــێکـــی هــــەرە بنگەیی  و زمــانــەکــەیــان بــۆ یـ
یەکخستنی هێز و تواناکانە، کە بە خۆیەوە ماخۆکەی تەکان بە ڕەوتــی پەرەسەندووی 
ژیاریی خۆی بــدات. دواتــر بۆئەوەی ئەو خەڵکە لە یــەکتر بگــات، هەروەها بۆئەوەی لە 
دەقی خودی ئەو کتێبە دینییە بگەن، پێویستبوو وەربگێڕدرێتەسەر زمانەکەیان، دواتر 

ئەم پرسە ڕوونتردەبێتەوە.

ــــۆنـــــەوە و لــــە ســـــەرەتـــــای ســــەرهــــەڵــــدانــــی فـــەلـــســـەوە،  دووەم: هـــــەر لــــە کـــۆنـــی کـ  
سیمای نـــاوازەی جــیــاکــەرەوەی مــرۆڤ لە بــاقیی بونەوەرەکانی دیکە بــووەتــە پرسێکی پڕ 
بــارەیــەوە ئەرستۆ خاڵێکی وەرچەخێنەرە، چونکە لە دوو  لــەم  تێڕوانین.  لە مقۆمقۆ و 
پــر�سی هێنانەکایەی  نیکۆماکیانی" گەنگەشەی  ئاکاری  و  بەناوبانگی "سیاسەت  کتێبی 
دادپــــەروەری دەکــات و دەبەستێتەوە بە خاسیەتە جــیــاکــەرەوەکــەی مــرۆڤ، کە دەنگ 
و زمــانــە. ئــەو گوتەیەکی هەیە دەڵــێــت: مــرۆڤ ئاژەڵێکی سیاسییە، ئــەم سیاسیبوونەی 
لە دەنگیدا ڕەنگدەداتەوە. ئەوسا وەنەبێت دەنگ هەر لێوەدەرچوونی ڕیتمێکی دەنگی 
بێــت، ئــەو ئەمە بە دەنــگ دانــانێــت، چونکە ئاژەڵەکانیش ئــەو دەنگەیان هەیە، بەڵکو 
ئــەو دەنــگ بــە زمــان دەبــەســتێــتــەوە، بــە لای ئــەو دەنــگ زمــانــە، زمــانیــش دەربــــڕینی نیاز و 
ئــــاوەزەوە دەریــدەبــڕێــت. ئیدی کۆمەڵبوونی  بــە پاشخانێکی  خـــواستی ماخۆکەیەتی، کــە 
مــرۆڤ لــە دووتــوێــی قــــەوارەی کۆمەڵگەکەی بــە ڕەهــەنــدی کۆمەڵایەتی و سیاسییەوە، 

پێویستی بە لێتیگەیشتنی یەکدی هەیە، ئەویش هەر زمان داردەستەکەیە.

لــە وەڵامـــی ئــەو پــرســیــارە جــەوهــەریــیــەیــش، ئــاخــۆ شارستانی چــۆن هاتەکایە و   
چۆنچۆنییش بڵاوبــــووەوە و چــۆن پێــشــکــەوت، زانــســت و زانــیــاری چــۆن تــەنیــیــەوە؟ ئــەوا 
هەر زمان وەڵامەکەیەتی. دیارە هەر کاتێک با�سی بڵاوبوونەوە و دەرچوون لە بازنەیەکی 
ـــەوارەی شــارەدەوڵــەتــەکــانــی ســـەردەمـــی کــۆنیــش بێـــت، یـــان هـــەر کــاتــێــک بـــا�سی  تــەسکــی قــ
فراوانخوازی و ئیقلیمگیری و داگیرکــاری بکرێت، هەر زمان چەقی بازنەکەی دەگرێت، 
بەو واتایەی کردەی لەیەکتێگەیشتن و ئاڵوگۆڕ لە یەک یەکدی لە نێوان تیر و هۆز و 

نەتەوەکاندا بێت، کە وەرگێڕان بەردەبازیبووە.

ـــی  ـــش بــە وەرگێڕانــ ــ دیــــارە هـــەر وەک ڕێــســای لــۆژیکــی بــەرایــی شــتــەکــان، وەرگێڕانیــ  
زارەکــی دەستیپێکردووە، لێ کاتێک بۆ بەڵگەی زیندوو بگەڕێینەوە و دەقی بەردەگڵین و 
هیرۆگلیفی و دیمۆتیکی و گریکیی هەرە کۆن لیبگەڕێی و بچینەسەر دیرۆکی وەرگێڕانــی 
دەق، ئەوا مێژوو هەر دەقی دینیمان نیشاندەدات. ئەمە کردەوەیەیش بۆ �سێ سەدە بەر 

لە زایین دەگەڕێتەوە. هەر بۆ نموونە: وەرگێڕانی دەقی دینیی بودایی لە سانسکریتییەوە 
ــــەوەی بـــە ســــەر وڵاتــــانــــی ڕۆژهــــەڵاتــــی  ــــوونــ ــــر بڵاوبــ ــــینی هـــانـــەکـــان و دواتــ ــانـــی چـ بـــۆ ســــەر زمـ
دووردا. هــەروەهــا وەرگێڕانـــی تــەوارتــی عــیبری بۆ ســەر زمانی گــریــکیی کــۆن، پاشان دوای 
بڵاوبوونەوەی کریستیانێتی و ئیمپراتۆریی ڕۆمانی ناچاربوو تەوجیل )مەبەست تەورات 

و ئینجیل بە یەکەوە( وەربگێڕیتەسەر زمانی لاتینی.

"ڕەوتی گەشەکردنی سروشتییانەی زمان لە ڕێگەی 
وەرگێڕان، لە ناویشیاندا وەرگێڕانی دەقی پیرۆزی ئایینیی 

نەگەیشتە کوردستان، لەوەیش بەدتر کاریگەریی 
پێچەوانەی هەبووە ``

لێرەدا وەرگێڕان بوو ئایینەکەی بڵاوکــردەوە و لە چوارچێوەی تەسکی هــەوادارە 
بەراییەکانی پەڕاندەوە بۆ پانتاییەکی گەورەتر، لێ لەگەڵ ئەوەیشدا، وەرگێڕانی دەقی دینی 
واتای دیکەی�سی هەبوو، کە خۆی لەوەدا دەبینییەوە، دەقی زمانی دینی وەک شەقڵێک 
بە پیرۆز نەزانراوە، چونکە پیرۆزییەکە لە ناوەڕۆک و پەیامەکەیدا بووە، نەوەک شێوەی 
زمانی دەربڕین، لە بریی ئەوە وەرگێڕان پیرۆزیــی دەقەکەی بۆ زمانی وەرگێڕدراویـــش برد. 
هەر بۆ نموونە: زمانی لاتــینی تا کۆتاییەکانی سەدەکانی ناوەڕاستیش بە حــوکمی دەقە 
ئــەو کاتەی تەوجیل کرایەسەر زمانە ئەوروپییەکان،  تا  پیرۆز دەزانـــدرا،  دینییەکان بە 
ئەمەیش خۆی لە بزووتنەوەی چاکەخوازیی پرۆتستانی بینییەوە، ئەوەی لە ئاڵمان ئاڵا 
بە دەستی مارتن لۆسەر )1483-1٥46( و لە ئینگلیستانیش بە دەست ویلیەم تیندل 
)14٩4-1٥36(ەوە بوو. ئەوە بوو مارتن لۆسەر تەوجیلی لە لاتینییەوە کردە ئاڵمانی و 
ویلیەم تیندلیش بۆ سەر زمانی ئیــنگــلیزی. پاشان وەرگێڕانـــی ئەم دەقــە پیرۆزە دینییانە 
لە زمانی بنەڕەتەوە بۆ زمانەکانی دیکە، بەم جۆرە هیچ تابوویەک لە بەردەم وەرگێڕاندا 
نەما، بزووتنەوەی وەرگێڕان وایکرد زمانە نوێیەکانیش )بە شێوەیەکی ڕێژەیی( جێگەی 
بنەڕەتییەکەیش بکەون. ئاخر خۆ  تەنانەت پێش زمانە  خۆیان بگرن و گەشەبکەن، 

ئێستا زمانی لاتینی بە زمانێکی مردوو دادەندرێت.

ــــەوارت و  هـــەر بــۆ نــمــوونــە: زمــانــی عـــیبریـــی کــــۆن، کــە ئـــەو ڕۆڵــــە گــرنــگــەی لــە ڕێـــی تـ
تــەلمــود و ڕاڤــەکــردنــیــەوە هــەبــوو، زمــانــی خــەڵکــی بــــژاردە بـــوو، کـــەچی لــە بــەرانــبــەر زمــانــە 

نوێیەکان، هەر لە گریکیی کۆن دواتــر لاتــینی و پاشان زمانە هاوچەخەکانی ئەوروپایی 
نــەوەک هەر پاشەکشەدەکات، بەڵکو بەجێدەمێنێت و دەبێتە زمانێکی مــردوو، تەنیا 
تەنانەت جووەکان  لە سیناگۆکەکان و سینگی کۆمەڵە ڕاباینێکی جوو قەتیسمایەوە، 
لــە ئــەوروپــادا زمانێکی دیکەیان لــە بریی عـــیبری قسەپێدەکرد، کــە زمــانــی یـــدی�سی بــوو، 
ئەو زمانەی تێکەڵەیەک بوو لە زمانی عیبریی کۆن و زمانە ئەوروپییەکان بە تایبەتییش 
ئــاڵــمــانــی و ڕو�سی. ئـــەم دۆخـــەیـــش تــا نــــــاوەڕاستی ســــەدەی ڕابـــــردوو درێــژەیــکێــشــا، تــا ئــەو 
کــاتــەی  جــوو لە 1٩48 دەوڵــەتــی ئیسرائیلیان دروستکرد و سەرلەنوێ کەوتنەوەسەر 
بوژاندنەوەی زمانە دێرینەکەیان. کەواتە زمان وەک ئۆرگانێکی زیندوو لە جووڵەدایە، 
سەرەتا و گەشە و کۆتایی هەیە، لێ گەلۆ، کاتێک ئێمە بێین و ئەم ڕەوشە وەک پێوەرێک 
لە سەر زمانی کوردی دابنێین و پر�سی ژیاری و بڵاوبوونەوەی زانیاری لە ناو کوردەواریدا 
بــە داخـــەوە دەگەینە ئەنجامێکی پێچەوانە.  پێبپێوین، کــە هــەقی خۆشمانە وابــکــەیــن، 
لێکەوتەکە وەک ئــاواژەبــوونــەوەی زۆر شتی دیــکــەی ســیــاسیی کــــوردەواری، ئەمەشیان 

وادەکەوێتەوە. با بزانین چۆن:

ــا  جــــارێــــک لــــە پێـــــشـــــەوە، مـــشـــتـــومـــڕی لــــە ســـــەر ڕەگــــوڕیــــشــــەی کــــــوردبــــــوون، بــــە واتــ
زمانییەکەی لە پر�سی مێژووی شارستانی و ئیمپراتۆرە مەزنەکانی مێژوو، وەک سۆمەری 
یـــەکانـــەبـــووەتـــەوە، چونکە  و مــیــدی و ســاســانــی و دینـــێکـــی وەک زەردەشتی و مـــیترایـــی 
تــا زمــانــنــاســان بــە ئاسانی بــۆی بــگــەڕێــنــەوە، هــەر بۆیە  بەڵگەیەکی حاشاهەڵنەگر نیــیــە 
دەبێت ڕوو لە پر�سی خوێندن و نوسینی هاوچەرخ بکەین. زۆریش جێی داخ و کەسەرە، 
بەڵگە مێژووییەکانی بەرچاوی بێمشتومڕی نوسینی کوردی بە وەرگێڕانیشەوە لە چەند 
سەد ساڵێک تێناپەڕن، ئەویش هەر هەندێک بەڵگەی نوسراوی دەگمەن ماوەنەتەوە، 

شیعر و هۆنینەوەیش پشکی شێری بەرکەوتووە.

ــــەوە بگـــوتـــرێـــت کــاتــێــک وەرگێڕانـــــــــی تــەوجــیــل بـــۆ زمـــانـــەکـــانـــی دیـــکـــە ئــەو  دەکـــرێـــت ئـ
کــاریــگــەریــیــەی هــەبــووبێــت، ئـــەدی بـــۆچی بــۆ کـــوردی نــەیــبــووە؟ بــۆ وەڵامیــــش پێویست بە 
تێڕامانی زۆر ناکات، چونکە هــەردوو ســەدە دەبێــت تەوجیل کراوەتە کــوردی، بــەڵام لە 
مەودایەکی زۆر بەرتەسک مــاوەتــەوە، چونکە زۆرینەی کــورد مسوڵمان بــوون، نەوەک 

کریستیانی، بۆیە کاریگەرییەکەی حیسابی نەبووی بۆ دەکرێت.

ئینجا ماوەتەوە سەر قورئان. ئەوەی ڕاستی بێت ڕوانین بۆ پیرۆزێتیی قورئان لە لای 
مسوڵمانان زۆر جیاوازترە لە ڕوانینی کریستیان و جوو بۆ کتێبەکانی ئینجیل و تەورات، 
چونکە قورئان بە حوکمی چەند ئایەتێکی، کە دەقاودەقانە وەک چۆن نوسراوە، وەها 
لێکدراوەتەوە، بووە بە پەڕجوو )اعجاز(ی دینەکە و سیفەتی پیرۆزبوونی�سی وەرگرتووە، 

ــــەرام و بـــڤـــەوە، هـــەر هــیــچ نـــەبێـــت بـــۆ نــەتــەوەیــەکــی  بــۆیــە وەرگێڕانــــــــی چـــووەتـــە بـــازنـــەی حـ
مسوڵمانی وەک کــورد، کە هەمیشە ئــەوەنــدە بە دڵسۆزی دیــن و ئایۆلۆژیای دەرەوەی 
تا گەیشتووەتە ڕادەی ســادەیــی و ساویلکەیی، بە شێوەیەک  سنوورەکەی وەرگــرتــووە 
لــە جــیــاتیی ئـــەوەی بــۆ شکــۆی خــۆی بــەکــاریبهــێــنێــت، بــە پێچەوانەوە شکــۆکــەی لــە ناویدا 
تــــواوەتــــەوە، ئـــەوەنـــدە خــزمــەتــیــکــردووە، ڕێـــک پــەنــدە کــوردیــیــەکــە بــە ڕاســــت وەرگــــــەڕاوە: 

"کوچک لە ئاگر گەرمتر بووە".

"بە هۆی نەبوونی زمانێکی یەکگرتووی نووسین و 
نەبوونی ڕێنووس و قاموسێکی یەکگرتووی کوردییەوە؛ 
وەرگێڕان بواری ئەوەی نەبووە کاریگەرییەکی ئەرێنیی 

بکاتەسەر پڕۆسەی پەروەردە و فێرکردن ``

ــــارس و  ــــرەعـــــەرەب، بــــە تـــایـــبـــەتـــییـــش فــ ــــەیـ کـــاتـــێـــکیـــش ئــــاخــــێــــوەری مــســوڵــمــانــانــی غـ
تـــورک قــورئــانــیــان کــردووەتــەســەر زمــانــەکــەی خــۆیــان، یــان هــەر هیچ نــەبێــت خــۆ ئەگەر 
ـــەو ڕەوتــــــــەدا زۆر  ــــورد لـ ـــەچی کـ ــــوو، کــ ـــەوە بـ ـــەوا بـــە ڕاڤــــەکــــردنـ بـــە وەرگێڕانیــــــــــش نــــەبێــــت، ئــ
دواکــــەوتــــووە. مێژووی وەرگێڕانــــــی یــەکــەم هــــەوڵی لـــەو جـــۆرە ڕەنــگــبێــت لــە هــــەوڵی مــەلای 
گـــــەورە کـــۆنترنـــەبـــووبێـــت، بــۆیــە دەقی پیرۆز لـــە لای کـــــوردی مــســوڵــمــان، لـــە بــریــی ئـــەوەی 
بــرەو بە زمانە زگماکەکەی بــدات، بە پێچەوانەوە بــووە بە کۆسپێکی گــەورە، تەنانەت 
لــە تەعریبکردنیشدا گێڕاوە،  ڕێــی سرووتەکانی ڕۆژانـــە و هەفتانەدا، ڕۆڵی  لــە  دەقــەکــە 
لە سەرووی هەموویشیانەوە ناوەکان. نەوەک هەر ئەوەندە، دەبیــنین لە ناو کولتوورە 
دەوەڵـــەمـــەنـــدەکـــەی  ئیـــسامـــەتیـــیـــەوە، هـــەر لـــە فـــیـــقهی شـــەریـــعـــەت  و عـــیـــلمی کــــەلام و 
عەقیدەوە بگرە تا سۆفیگەرێتی و عیرفان،  کە سەرتاپایان بە زمانی عەرەبی )زمانەکەی 
و قورئان( و ئینجا زمانی فارسییەوە نوسراون، زۆر لە ناوە پڕشنگدارەکانیش ئەوانەی 
بــە عـــەلامـــە وێــنــادەکــرێــن، کــــورد بـــوونـــە، بــــەڵام بــە زمــانــی زگــمــاکــیــیــان نــەنــوســیــوە. ئەمە 
نیشانەیەکە کـــەوا دەســتپــێکــی نــوســینی کـــوردی چجـــای وەرگێڕان، ئــەو زەمینە پــتــەوەی 
نـــەبـــووە کـــە زمـــانـــە خـــواپـــێـــداوەکـــانـــی دیـــکـــەی دەوروبـــــــەر هــەیــانــبــووە. لـــەگـــەڵ ئــەوەیــشــدا 
کــۆمــەڵــە شـــاعیرێـــک لـــەم ڕێــســایــە ڕیـــزپـــەڕن، لێ خــۆ ڕێــســا حیــســابــی بــۆ دەکـــرێـــت نـــەوەک 
بــەم جــۆرە ڕەوتــی گەشەکردنی سروشتییانەی زمــان لە ڕێگەی وەرگێڕان،  ڕیزپەڕایەتی. 
لــەوەیــش بەدتر  ئــایــینی نەگەیشتە کــوردســتــان،  لــە ناویشیاندا وەرگێڕانـــــی دەقی پیرۆزی 

کاریگەریی پێچەوانەی هەبووە، هەر دەبوو کورد چاوەڕێی سەدەی نۆزدەهەم بکات، تا 
سەرەتایەکی خاوی وەرگێڕان بیتەپێشەوە، لەوێوە کەم تا کورتێک ڕۆڵی لە پەرەپێدانی 

زمانی کوردیدا هەبووە.

بـــووە، زمانانی ئــەوروپــی و زمانانی نەتەوەکانی  خاڵێکی دیــکــەی جــەوهــەری ئــەوە 
ـــەوە پــەرەیــانــســەنــدووە، هــۆکــارێکــی ســیــا�سی  ــ ــ دراوســـێـــمـــان، کــە لــە ڕێـــی نــــوسین و وەرگێڕانـ
لــە پــشــتــەوە بــــووە، ئــەویــش قـــەوارەبـــوونـــی دەوڵــــەت بــــووە، چــونــکــە ئـــەو نــەتــەوانــە لــە ڕێــی 
دامـــودەســـتگـــا دەوڵـــەتیـــیـــەکـــانـــی خـــۆیـــان، کـــە پــێــویــســت بــــوو زمـــانـــی خـــۆیـــان بـــەکـــاربهـــێنن، 
گــەشــەیــان بــە زمــانــەکــەیــان داوە، هـــەروەهـــا جــمــوجــوڵی وەرگێڕانیـــــــش لــە لای ئــــەوان بە 
شــێــوەیــەکــی ئـــاڕاســـتـــەکـــراو بـــــووە، لـــە ڕێــــی دامــــودەســــتگــــا تـــەرخـــانـــکـــراوەکـــانـــیـــانـــەوە بــــووە، 
ــــەوە لـــەم ڕووەیــــشــــەوە، کــــورد نــــەوەک هـــەر لــە پـــاش بــــووە، بــەڵکــو لــە ســەردەمــی  بــە داخـ

ئێستایشماندا ئەو بزووتنەوە ئاڕاستەدارە میرییەی بە خۆیەوە نەبینی.

کاتێک ئــەمــە  دۆخی نـــوسین بێــت، دواتــریــش هــەر ئــەم دۆزی نوسینە تـــو�سی �سێ 
بــــەڵای گـــــەورە بــــووبێــــت، کـــە نـــەبـــوونـــی زمـــانـــێکـــی یــەکــگــرتــووی نـــــوسین )وەک دەگــوتــرێــت 
یەکگرتووە؛  قاموسێکی  لــەگــەڵ  یەکگرتوو  ڕینوسێکی  نــەبــوونــی  و  زمــانــێکــی ســتــانــدارد( 
ئەوا وەرگێڕان دوو ئەوەندە و پتر  لە بەردەم ئەو سەختانگانەدا خۆی بینیوەتەوە، بۆیە 

بواری ئەوەی نەبووە  کاریگەرییەکی ئەرێنی بکاتەسەر پڕۆسەی پەروەردە و فێرکردن.

وەرگێڕان بــۆ کـــوردی لــەوەتــەی هــەیــە، بــە تایبەتییش لــەو �سێ دەیـــەی دوایــیــدا، 
کــە گــەرمــوگــوڕیــیــەکــی بــــا�سی بــە خــۆیــەوە بــینــیــوە، وێــــڕای ئاستەنگە ئــامــاژەپــێــکــراوەکــانــی، 
ــنــــەبــــووە، ئـــەویـــش بــێپــشــتــوپــەنــایــی کــــردەی  ــازیــ ــــوورداردا دەربــ ــنــ ــ لـــە دوو خـــــاڵی دیـــکـــەی ســ
وەرگێڕان، کــە وایــــکــــردووە هــەوڵــەکــان هـــەر لــە بـــازنـــەی هـــەوڵـــوتـــەقـــەلای تـــاکـــەکـــە�سی و 
میزاجیی وەرگێڕەکــــــەدا بــمــێــنێــتــەوە، نــەچــووەتــەنــاو قـــاڵبی دامـــەزراوەیـــی ئــاڕاســتــەدیــار کە 
بــوونــەوەرگێڕ هەر لە  بێــت. دووهەمیشیان چۆنیەتیی  سیاسەتێکی نەتەوەیی بزوێنەری 
دوتوێی سەلیقەدا ماوەتەوە، واتە نەبووە بە پیشە، وەرگێڕی کورد زیاتر  ئارەزوومەندە 
نەوەک پیشەمەند، سەرباری ئەوەیش، کزی خوێندنەوە و  کڵۆڵیی بازاڕی کتێب، ئیدی 
وەرگێڕان نەگەیشتووەتە تەواوی لقوپۆکەکانی زانست و زانیاری، بەڵکو تا ڕادەیەک لە 

هەر لە بازنەی تاکڕەهەندیدا دەخولێتەوە.

ڕێکخستنەوەی وەرگێڕان 
وەکو پیشە لە هەرێمی 

کوردستاندا

* بەکالۆریۆس لە فێرکردنی زمانی ئینگلیزی لە زانکۆی سەڵاحەدین، ٢٠٠٣ و دبلۆم لە هەمان پسپۆڕی لە 
پەیمانگەی ناوەندی هەولێر، ١٩٩٢.

* ماستەر لە ئەدەبی بەراورد لە زانکۆی سەلاحەدین، ٢٠٠٩.
* دکتۆرا لە زانکۆی وێسترن ئوسترالیا، ٢٠٢٠.

* لە زانکۆکانی سۆران و سەڵاحەدین و زانکۆی کوردستان - هەولێر و زانکۆی کاسۆلیکی مامۆستا بووە.
 *  زانکۆی کاسۆلیکی هەولێر - هەولێر.  

د. سیروان عەلی

لــە کــولــتــووری ئــێــمــەدا، تــاوەکــو ئێــســتــایــش وەرگێڕان ئـــــارەزووە و ســـــەرەڕای ئـــەو هــەمــوو 
بــەشــانــەی وەرگێڕان لــە زانکــۆکــانــی هــــەرێمی کــوردســتــان، بـــەڵام هێشتا نــەبــووە بــە پیشە 
و بـــازاڕی کــاری بــۆ گەنجان گــەرمــنــەکــردووە. لــە زۆربـــەی زانکـــۆ حکــومــی و ئەهلییەکاندا 
کۆلیژی زمان هەیە، بەڵام داڕشتنی پڕۆگرامەکانی خوێندن تێکهەڵکێشنەکراون و هەر 
زمــانــێــک وەکـــو بــەشــێکــی ســەربــەخــۆ بــەرنــامــە و کـــاری خــۆی ئــاڕاســتــە و جێبەجێدەکات. 
تاوەکو  پڕۆگرامەکانی خوێندندا هەبێت  نێوان  لە  هەماهەنگی  زۆر گرنگە  کاتێکدا  لە 
خوێندکار بەرهەمی جوانتری هەبێت. بۆ نموونە: بەشێک پڕۆگرامی بە�سی زمانی عەرەبی 
هەر هەمان پڕۆگرامی زانکۆی بەغدایە، لە کاتێکدا هەموومان دەزانین لە دوای دابڕانی 
هــەرێــم لــە دەســەڵاتــی دەوڵـــەت لــە ســاڵی 1٩٩1ەوە، نــەوەیــەکــی تـــەواو  نائاشنا بــە زمانی 
عەرەبی پەیدابوون، نەک ئەوەی جاران کە زمانی عەرەبی بەشێکی سەرەکیی خوێندنی 

بوو. هەمان گۆڕانکاری بۆ زمانەکانی تریش پێویستە.

ــــرەوە مـــیکـــانیزمـــی بـــەخـــشـــینی مــۆڵــەتــی وەرگێڕان پـــێـــویـــستی بـــە دامــــــــەزراوەی  لـــە لایـــەکـــی تــ
ئــــەکــــادیمی هــەیــە و دەبێـــــت ســـەرجـــەم زمـــانـــە بـــاوەکـــانـــی هـــــەرێمی کـــوردســـتـــان سیــســتــەمــی 
تایبەتیان هــەبێــت؛ هــەم هــانــدەر بــن و هــەم ئــاســانکــاری و شەفافیەت هــەبێــت تــا هانی 
گەنجان بــدەن وەرگێڕان بکەن بە پیشە و سەرچاوەی بژێوی. لە ئوسترالیا ڕێکخراوی 

NAATI هــەیــە، کــە بــە شــێــوەیــەکــی ســەرکــەوتــوو مــۆڵــەت بــە وەرگێڕی زارەکــــی و نــوســراو 
دەبەخشێت و وەکو پیشە مامەڵە لەگەڵ وەرگێڕاندا دەکات. لە زهنیەتی زۆرینەماندا، 
وەرگێڕان تەنها لە ئینگلیزی بۆ کوردی و کوردی بۆ ئینگلیزی گرنگە، لە کاتێکدا وەرگێڕان 
لە کــوردی بۆ زمانەکانی تر گرنگیی خــۆی هەیە ســەربــاری وەرگێڕان لە زمانەکانی تر بۆ 
کوردی، بۆیە پێویستە وەرگێڕان وەکو پیشە ڕێکبخرێتەوە و کۆلیژەکانی زمان و زانکۆکان 
لە ئەتەکێت و بەها ئەخاقییەکانی  مــیکــانیزمــە، ئەمە جگە  ئــەو  ببنە بەشێکی گرنگی 

وەرگێڕ، کە پێویستە پێیانەوەپابەندبێت.

"لە کولتووری ئێمەدا، تاوەکو ئێستایش وەرگێڕان 
ئارەزووە و هێشتا نەبووە بە پیشە و بازاڕی کاری بۆ 

گەنجان گەرمنەکردووە ``

ـــەک، کـــە کــــار بـــۆ بــەپیــشــەیــیــکــردنــی  ــ ـــەزراوەیـ ــ لـــە کــاتــی دەستـــبـــەکـــاربـــوونـــی هــــەر دامـ
وەرگێڕان دەکات، پێویستە زۆر بە وردی و شەفافی پشتیوانیی وەرگێڕی گەنج بکات. لە 
ڕووی ماددی و مەعنەوییەوە کارئاسانی بۆ وەرگێڕە گەنجەکان پێویستە، کە وەرگێڕان 
وەکو پیشە وەربگرن نەک ئــارەزوو تاوەکو وەرگێڕان بژێویی ژیانیان دابینبکات. کۆلیژی 
زمان لە زانکۆی سەڵاحەدین نموونەیەکی زیندووە، کە هەشت زمانی ئاسیایی و ئەوروپی 
تــێــدا دەخـــوێنرێـــت، بـــەڵام ڕیــفــۆرمــی گــــەورەی دەوێـــت تــاوەکــو ببێتە کــارخــانــەی ئــاڵــوگــۆڕی 

کولتووری و زمانەوانی.

لە لایەکی تــرەوە هاندانی ئەدەبیاتی بــەرواردکــاری هونەر و زمان و وێــژەی گەلان 
شــێــوازێکــی تــری ئــاڵــوگــۆڕی کــولــتــووری و فــەرهــەنگــی دروســتــدەکــات. وەک خــۆم هەمیشە 
هاندەری ئەدەبی بەراوردکاری بوومە، چونکە هەنگاوێکی سەرەتایی و گرنگی ئاڵوگۆڕی 
ــانـــە ڕاســـتـــەوخـــۆ کـــاریـــگـــەریـــیـــان بـــۆ ســەر  ــیـ فـــکـــری و کـــولـــتـــووریـــیـــە و کــــۆی ئــــەم گـــۆڕانکـــاریـ
پێشڤەچوونی زمان دەبێت. شاکارێکی ئەدەبی وەک "مەم و زین"ی خانی، کە تەرجەمەی 
چەندین زمــان کـــراوە، مایەی دەسخــۆشیــیــە. دوایین وەرگێڕانــــی بۆ ســەر زمانی فــارسیی 
دراو�سێ پەیامێکی کولتووریی گرنگی میللەتی کــوردە، کە "د. شێرزاد شفیع بارزانی" لە 
زانکۆی سەڵاحەدین وەریگێڕاوەتەسەر فارسییەکی پاراو. ئاڵوگۆڕی فەرهەنگی و ئەدەبی 
لەگەڵ گەلانی دراو�سێ و جیهاندا دەبێتە پردێکی مۆدێرن و ڕاستگۆیی و دۆستایەتی و 
برەودان بە بەرزکردنەوەی ئاستی زمانەوانی، بۆیە ئەرکی هەموو لایەکمانە، بە حکومەت 
و شـــارەزایـــانـــەوە، هـــەنگـــاوەکـــان خێراتــربــکــەیــن بــۆ بــەپیــشــەیــیــکــردنــی وەرگێڕان و دانــانــی 
لە ئەنجامدا دەبێــتــە خۆشکردنی  ئــەو مەبەستە، کە ئەمەیش  بۆ  میکانیزمی شەفاف 
بازاڕی وەرگێڕان و دۆزینەوەی هەلی کار بۆ هــەزاران دەرچــووی زانکۆ، کە بتوانن ئومێد 

بە ژیان، خوێندن و بڕوانامەکەیان دروستبکەن.

وەرگێڕان و تەنگژەى
 گڵۆباڵ – لۆکاڵ  

* بەشی زمان و ئەدەبیاتی زانکۆی سەلاحەدینی تەواوکردووە.
* نوسەر و وەرگێڕە لە بواری فیکر و فەلسەفە.

* لە فۆرمی کێب و نامیلکە و وتاردا، چەندین بەرهەمی نوسین و وەرگێڕانی بڵاوکردووەتەوە.
* لە پرۆژەی "نێگەتیڤ" کاردەکات کە پرۆژەیەکی فیکریی مۆدێرنە.

* لە ئێستادا، سەرقاڵی پرۆژەی دەروونشیکارییە.

وەلید عومەر

ئــەو کڵێشە بـــاوەى کــە دەڵــێــت »وەرگێڕان پــردى نــێــوان کــەلــتــورەکــانــە«, لاى ئێمە 
وەک خۆى ماوەتەوە. واتە بەو ڕاستییە سەرەتاییە خۆمان قایلکردووە کە وەرگێڕان دوو 
کەلتور, دوو ئاگایی, دوو دونیاى جیاواز دەگەیەنێت بە یەکتر. پێناسەى وەرگێڕان وەک 
بنــیــاتنراوە کە دوو کەلتورەکە  ئــەو پێشگریمانەیە  »پــردى نێوان کەلتورەکان«, لەسەر 
ــــەن کــــە شتــێــک  بـــەبـــێ هـــیـــچ خــۆتــێــکــدانــێــک دەچــــنــــە پـــەیـــوەنـــدیـــیـــەوە. دوو جـــەمـــســـەر هـ
دەبەخشنە یەکترى بەبێ ئەوەى بشڵەژێن و ئاڵوگۆڕەکە لاسەنگ ببێت. لەکاتێکدا ئەم 
ڕاستییە بەس نیە و پێویستی بەوەیە زیاتر هەڵبکۆڵرێت. بۆ نمونە, ئاخۆ هەر بەڕاستی 
وەرگێڕان بۆ ئێمە دوو کەلتورى گەیاندووە بە یــەکتر؟ ئاخۆ دوو "ئاگایی" ڕووبـــەڕووى 
یەکتر کردووەتەوە؟ ئاخۆ وەرگێڕان چۆن دەتوانێت دوو دونیا بگەیەنێت بە یەکتر کە 
هەریەکەیان جیاوازن و گەشەى تایبەتیی خۆیان هەبووە و لە زۆر ڕەهەندیشەوە "نا-

هاوکات" و ناچوونیەکن؟ یاخۆ ئەوەى لە کەلتورێکى بێگانە و زمانێکى بێگانەوە دەگاتە 
ئێمە, لە واقیعى ئێمە و ڕۆشنبیریی ئێمەدا چیی بەسەر دێت؟

ئاشکرایە پێناسەى شتەکان لەسەرەتادا بەگشتی پێناسەى سادە و سەرەتایی 
و بگرە "بێ میدیۆم"ن. بە مانایەکى تر, پێناسەى گــشتی و ئــەبــستراکتن, و هێشتا دیوى 
بەرجەستە و کۆنکرێتیی شتەکە ناخوێننەوە. لە پێناسەى وەرگێڕانــدا, میتافۆرى "پرد" 
گوزارشت لەو پێشگریمانە سادەیە دەکات کە دوو کەلتورمان هەیە لە یەک ئاستدان 
و هاوکاتن و دەتـــوانین ڕاستەوخۆ مانا لە یەکێکیانەوە بۆ ئــەویتریــان بگــوازیــنــەوە. واتە 
ئـــەو پێچەڵپێچ و گــرژیــیــە نــاوەکــیــیــانــەى هـــەرکـــام لــە کــەلــتــورەکــان و دونــیــا جــیــاوازەکــان 
ڕەچاوناکات. ئەو تایبەتمەندییە لۆکاڵى و خۆجێیانە وەرناگرێت کە دەشێت تەنگژە بۆ 
پێناسە گشتییەکە درووستـــبکـــات. دەشێـــت کەلتورێک زیــاتــر مــۆدێــرن بیــت بــــەراورد بە 
کەلتورێکى تر, بۆیە وەرگێڕانیــش لە حاڵەتیکى وادا نابێتە پردێکى ڕاستەوخۆ. یان دەقى 
سەردەمێکى تر, لە سەردەمێکى تردا وەردەگێڕدرێت و لێرەدا دوو سەردەمى ناچوونیەک 
ڕووبەڕووى یەکتر دەبنەوە. یانژى, مۆدێلێکى بیرکردنەوە دەگوازرێتەوە بۆ ناو کەلتورێکى 
تر کە هەلومەرجى مۆدێلەکە لەوێ نیە. گەر بیتو لەو جیاوازییە تەکنیکییشە بگەڕێین 
کە ئەو دەقانەى وەردەگێڕدرێن, مەرج نیە یەکسەر لە کەلتورى میواندا بخوێنرێنەوە و 
کاریگەرییەکەیان دەربکەوێت. ئەمانە و زۆر جیاوازیی تر, قەیران بۆ پێناسە باوەکەى 
وەرگێڕان درووستدەکەن. بەڵام پێدەچێت چارەى تریشمان نەبێت ئەو پێناسە گشتییە 
نــەبێــت, چونکە ئێمەى مـــرۆڤ ســەرەتــا ڕووبـــــەڕووى فــۆرمــى شــتــەکــان دەبیـــنـــەوە و ئــەوە 
دواتــرە کە ناکۆکى و تەنگژەى ناوەکییان دەردەکــەوێــت, و کۆمەڵگاى مرۆییش سەرەتا 

لەو ڕووە هاوبەش و گشتییە تێدەگات.

" بەو ڕاستییە سەرەتاییە خۆمان قایلکردووە، کە 
وەرگێڕان دوو کولتوور، دوو ئاگایی، دوو دنیاى جیاواز بە 

یەکتر دەگەیەنێت ``

پــەیــوەنــدیــی وەرگێڕان و ئــاگــایــی, لــە پــرســە گــرنــگــەکــانــە بــۆ دونـــیـــاى ئــێــمــە. ئــاگــایــی, 
درکــى هــەر کەلتورێکە کە لە کۆمەڵێک ڕەگـــەزى مێژوویـــی و کۆمەڵایەتى و مەعریفى و 
عاتفى و هتد پێکدێت و لە وەرگێڕاندا دژیەکیی ناوەکى و دواییش دەرەکیی ئەم ڕەگەزانە 
دەردەکــەویــت. وەرگێڕان خــۆى لەبنەڕەتدا, لێکدانى دوو دونــیــای جــیــاوازە کە هێشتان 
نازانین ئاکامى ئەم لێکدانە چیە و چۆن دەبێت. سەرەتا ڕووى دەرەوەى هەردوو دونیاکە 
بـــەر یــــەکترى دەکـــەوێـــت, ڕووى دەرەوەى ئـــەو دوو سیــســتــەمــەى کــە تــا ســاتــى وەرگێڕان 
خۆیشیان نازانن چییان لەباردایە. تەنانەت نازانن لە چیدا کورتدەهێنن و لە کوێشدا 

شتێکى نوێ دەئــافــرێنن. ئێمە لەو پێناسە بــاوەى وەرگێڕانـــدا, بەوەندە بڕیومانەتەوە کە 
دوو "دونـــیـــاى پـــڕ" بـــەر یــــەکترى دەکــــەون و ئــــەوەى بــەرهــەمــدێــت دەقــێکــى وەرگێڕدراوە. 
بەڵام لە میانى وەرگێڕاندا تێدەگەین دوو دونیاى پڕ بوونى نیە و وەرگێڕانیش کردەیەکى 
سەرڕاست نیە. لەو نێوانەدا کۆمەڵێک گرژى و ملمانێ هەن کە ناهێڵن دوو دونیا و 

دوو زمانى ئاراممان هەبێت.

هــەر لــە درێـــژەى ئــەو ڕاســتیــیــانــەى ســـــەرەوەدا, دەتــــوانین بــڵــێین وەرگێڕان لــە زاتــى 
خۆیدا پرسێکى ئەبەدییە. ناوى ئەو پرۆسە دینامیکییەیە کە دونیا جیاوازەکان دەخاتە 
ملمانێىەکى هەمیشەییەوە. ئەوەى کە وەرگێڕان گەیشتن بێت بە ئاشتیی کەلتورەکان 
و لــێــکــحــاڵــیــبــوونــى هــەمیــشــەیــی, خـــۆى کـــورتـــکـــردنـــەوەى پــرســەکــەیــە. هــەتــا تــەکــنــۆلــۆژیــاى 
زیـــرەکیـــش کــۆتــایــی بــە وەرگێڕان نــاهــێــنێــت, چــونــکــە وەرگێڕان بــۆ ئـــەوە نــیــە خــەڵــک زمــان 
نــازانێــت, بەڵکو بۆ ئەوەیە کەلتور خــۆى تــاقى بکــاتــەوە. زمــان خــۆى لەبەرامبەر زمانێکى 
تــردا تــاقى بکــاتــەوە. شتەکە زەروورەت نیە, زەروورەتــــى ڕووت, بــەڵکــو چێژە, ڕیسکە, یان 
وردتـــر: ئـــارەزووى سەرکێشییە. زمــان دەیــەوێــت لەڕێى وەرگێڕانــــەوە لە خــۆى دەربچێت. 
بــەڵام دوایی  شتێک لە نامۆیی ئەزموونبکات. وەرگێڕان, سەرەتا لەخۆنامۆبوونى زمانە, 
دەبێتەوە بە خودئاگایی زمان. واتە زمان دواى دەرچوونێک لە خۆى, ئاشنادەبێتەوە بە 
خـــۆى, دەگـــات بــە ئاگاییەک لــەمــەڕ خـــۆى. زمـــان بــەر لــە وەرگێڕان, زۆر خــۆى ناناسێت. 
وەرگێڕان, وەک تەجرووبەى ژیان وایە بۆ زمان. ڕەنگە مرۆڤ بە ویست یان زانیارى زۆر 
شت بزانێت, بەڵام ئەزموونى ژیان شتێکى ترە. ئەزموونى ژیان هەریەکە لەو زانیارییانە 
تاقیدەکاتەوە. دەیـــدات لــە پاڵێوگە, دیــوى نـــاوەوەى پیشانى خــۆى دەداتــــەوە, خــۆیــەتیی 
خــۆى پــێ دەناسێنێت کــە بــەر لــەوە مــت و نوستوو بـــووە. ئـــەویتر وادەکــــات, شتانێک لە 
خۆماندا بدۆزینەوە و بناسین کە هەستمان پێ نەکردووە. ئەم ئــەویترە, بۆ مرۆڤ هەر 
ژیــان خۆیەتى لە زیــمنی ئەزموونکردندا. بۆ زمــانیــش, ئــەم ئـــەویترە بریتییە لە وەرگێڕان- 
خــاڵــێــک کــە کــۆمــەڵــێــک بیریـــــارى نـــاو ســــەدەى بیــســت وردتــــر لــەســەرى دواون. کـــۆى ئــەم 

ڕستانە لەو پێناوەدا بوو بڵێین وەرگێڕان پرۆسەیەکى ئاڵۆزى خۆناسینی زمانە.

ئــەو ناکۆکى و  بــڵــێین, ئێمە هەژمارێکى ئەوتۆمان لەسەر  لــەســەرەتــاوە ویستمان 
گرژییەى پرۆسەکە نەکردووە بۆ دونیاکەى خۆمان. بۆ نمونە کاتیک دەقێکى فیکریی 
خۆرئاوایی وەردەگێڕیـــن, ئاگایی مەیلەو ســرووشــتیی ئێمە چیی بەسەردا دێت و چەندە 
ــــات؟ ئــاخــۆ ئــاگــایــیــە کــوردیــیــەکــە, تــــوو�سی  لـــەو دەقــــە تــێــدەگــات و چــۆنــچــۆنــى ویـــنـــاى دەکــ
جۆرێک لە بەدحاڵیبوون نایەت؟ وێڕاى ئەو ڕاستییەى کە هەندێجار بەدحاڵیبوونەکە, 
بەدحاڵیبوونێکى داهێنەرانەیە و شتێکى نوێى لێ دەکەوێتەوە کە لە دەقە میوانەکەدا نیە. 

تەنانەت ئەم ئاگاییە چۆنچۆنى مامەڵە لەگەڵ ئەو دەقە نوسراوانەى خۆیشیدا دەکات 
کە لەژێر کاریگەریی وەرگێڕان یاخۆ مەعریفەى خۆرئاواییدا نوسراون؟ کام لەو ڕەگەزانە 
فڕێدەداتەدەرەوە و بۆى هەرس نابێت؟ کامیشیان ڕادەکێشێتە ناو خۆیەوە و دەیکاتە 
بەشێک لە پێکهاتەى خۆى و بە تێپەڕینی کات دەبێتە بەشێک لە دونیا کوردییەکە. ئەوە 
چۆنە کافکا کە بەگشتی گوزارشت لە بیرۆکراسییەتى خۆرئاوایی دەکات, لێرە وەک هێماى 
پووچى وەردەگیرێــت؟ یان "زەردەشت"ـەکەى نیچە, لە هەموو شوێنەوارە مۆدێرنەکانى 
ناو مێژووى خۆرئاوا دادەماڵرێت و چەشنی کۆمەڵێک حیکمەت دەیخوێنینەوە. یاخۆ 
گرێى ئۆدیب, کە لانیکەم بۆ پر�سی پەروەردە چارەنووسسازە, ناگاتە ئاستێکى ڕەگەزێکى 
هۆشیارى و ئەم زەینە فڕێى دەدات و ونیدەکات. ئایا هەر پشتئەستوور بەم پرسیارانە, 

ئێمە لەبەردەم دوو دونیادا نین کە بەتەواوى وەرناگێردرێنە سەر یەکتر؟

گــشــت  ــــان  یـ لــــۆکــــاڵ,  و  گـــڵـــۆبـــاڵ  وەک  ســـــــــەرەکیی  زاراوەى  دوو  بـــــــەپێی  وەرگێڕان 

و بــــەش, دیـــســـان شـــیـــاوى تێڕامــــانــــە. وەرگێڕان, لـــە فـــــراوانتریـــــن مـــانـــاى خـــۆیـــدا, لــێــکــدانــى 

هــەردوو ڕەهەندى گڵۆباڵ و لۆکاڵە. هەر دەقێک کە لە جیهانەوە بەر کەلتورى کوردى 

دەکــەوێــت, واتــە بــەر "لــۆکــاڵ" دەکــەوێــت. وەرگێڕان, وەرگێڕانــــى پــر�سی گڵۆباڵە بۆ لۆکاڵ, 

ئــەویــش هــاوشــان بـــەو هــۆشــیــاریــیــەى کــە دەزانین شــتــاێــک دەمــێنــنــەوە مــایــەى وەرگێڕان 

نین. بۆ نمونە, هەندێک تایبەتمەندیی کەلتورى "ئــەویتر" هەن دواى وەرگێڕانیــش هەر 

وەک غــەریــبــەیــەک دەمــێنــنــەوە. هــەنــدێــک بــەهــا هـــەن, لــە پێـــش و پــــا�سی وەرگێڕانیــــشــــەوە 

وەک شتــێکــى گــەردوونــى دەمــێنــنــەوە و پێدەچێت بــەبــێ وەرگێڕانیـــــش بگەنە مرۆڤەکانى 

تــر. بـــەڵام دیـــوە گرنگەکە, ئــەو بــەرکــەوتــنــە پــڕ گــرژیــیــەى نــێــوان گڵۆباڵ و لۆکاڵە کاتێک 

ئەلبێر  بکــات. بۆ نمونە, یاخیبوون لاى  لۆکاڵ دەکەوێتە بزووتن چۆنچۆنى پەسەندى 

کامۆ یاخیبوونێکى میتافیزیکییە و ئەو پرسیارە بنەڕەتییە دێنێتەوەگۆڕێ ئاخۆ بەرگەى 

ژیــان بگرین یــان نــا؟ کــەچى ئــەم یاخیبوونە کە لە گڵۆباڵەوە دێــت و لەڕێى وەرگێڕانــــەوە 
بارگۆڕانێکى بەسەردا دێت و وەردەگــەڕێــت  ئێمە دەکەوێت  بەر کەلتورە لۆکاڵییەکەى 

بیر  یــاخى" دەخوێنێتەوە,  بۆ "یاخیبوونێکى کۆمەڵایەتى". خوێنەریکى گەنج کە "مــرۆڤى 

لــەوە دەکــاتــەوە چەندە لە خێزان یاخییە. واتــە پرسێکى میتافیزیکى لەڕێى وەرگێڕانــــەوە 

وەردەگــــەڕێــــت بـــۆ پــرســێکــى کــۆمــەڵایــەتــى. کــەلــتــورى ئــێــمــە کـــە هـــەڵـــژەنـــراوە لـــە کــەلــتــورى 

ــنــــەڕەت قــــابــــیلى قـــبـــوڵـــکـــردنـــە و  ئیـــــسامـــــى, کێـــشـــە مـــیـــتـــافیزیـــکـــیـــیـــەکـــەى نـــیـــە و ژیــــــان بــــەبــ

بۆ  لە میتافیزیکەوە  ئــەم وەرچــەرخــانــە  پاساوێک هەڵناگرێت. بۆیە  خۆکوشتنیش هیچ 

کۆمەڵگا, بە نێوانگریی وەرگێڕان ڕوودەدات کە پتر وەرگێڕانى دوو کۆنتێکستی کەلتورى 

و شارستانییە تا وەرگێڕانى سادەى دوودەق. 

وەرگێڕانــــــــى گــڵــۆبــاڵ بـــۆ لـــۆکـــاڵ, تــاقــیــکــردنــەوەى ئـــەو ڕەهـــەنـــدە نــوســتــووانــەى نــاو 

لــۆکــاڵیــشــە کــە لــەڕێــى لــۆکــاڵ خـــۆیـــەوە بــێــدارنــەبــوونــەتــەوە. ئـــەم ڕەهـــەنـــدانـــە پــێــویــستــیــان 

بــە ڕەگــەزێکــى دەرەکـــى و بێگانەیە بێــت و بیانخاتە بـــەراوردێکـــى تــاڕادەیــەک تــونــدوتیژەوە 

و لــە هــەنــدێــک حــاڵــەتیــشــدا شــوێــنــە مێژوویـــیـــە دێــریــنــەکــەى بــلــەقــێــنێــت. عـــادەتـــەن لــەم 

بەرکەوتنەدا, دوور نیە جێگۆڕکێی فۆرم و ناوەڕۆک ڕووبدات. ئەمەش پتر وەک فێلێک 

و میکانیزمێکى بەرگرى ڕوودەدات بۆ ئــەوەى دیــاردە کۆنە لۆکاڵییەکە خۆى نەگۆڕێت. 

لەم ئەگەرەدا, لۆکاڵ لە ناوەڕۆکدا خۆى بە کۆنى دەهێڵێتەوە و فۆرمێکى گڵۆباڵ دەکات 

بەسەر خۆیدا تاوەکو نەناسرێتەوە و نەگۆڕێت. کەلتورى ئێمە ئەم گەمەیە دەرهــەق 

بە مۆدێرنە و بەمۆدێرنبوون زۆر بەکاردەهێنێت. وەرگێڕان, بەمانایەکى تایبەت, بریتییە 

ــــى  لـــەم جــەنــگــە کــەلــتــوریــیــە نــاوەکــیــیــە. ســـەرەتـــا پــانــتــایــیــەکــانــى ڕۆشنــــــبیرى لــەڕێــى وەرگێڕانــ

دەقەوە بەر یەکترى دەکەون, بەڵام بڕیارە کۆمەڵگاش لە جێیەکەوە لەم گواستنەوەیە 

بەئاگابێتەوە. هەتا ئەو ساتانە�سی کە وەرگێڕان وەک شتێکى تەرفیهی )سەرگەرمکەر( 

وەردەگـــریـــن, ئــەم بـــــەراوردە کەلتورییە کــۆتــایــی نــایــەت و لــۆکــاڵ لـــەنـــاوەوە لــە کــرژبــوون و 

فراوانبوونەوەیەکى بەردەوامدایە.

" وەرگێڕان چۆن دەتوانێت دوو دنیا بە یەکتر بگەیەنێت، 
کە هەریەکەیان جیاوازن و گەشەى تایبەتیی خۆیان 

هەبووە و لە زۆر ڕەهەندیشەوە "ناهاوکات"

 و ناچوونیەکن ``

ــیـــە, وەرگێران پـــرۆســـەیـــەک نــیــە یـــەکـــجـــار ڕووبــــــــدات و ببڕێـــــتـــــەوە؛ بــەڵکــو  بــــەم پێـ
پرۆسەیەکى بەردەوامى نێوان دونیاکان و کەلتورەکانە. فشارێکە لە دەرەوەڕا کە لۆکاڵ 
توو�سی قەیران دەکات. مێژووش بۆ ئەو پرس و دیاردە و چەمکانە درووستدەکات کە لە 
لۆکاڵدا مێژوویان نیە. ئەم خاڵە خاڵێکى گرنگ و چارەنووسسازە. لۆکاڵ فریا نەکەوتووە 
بیر لە هەموو شتێک بکــاتــەوە و مێژوو بۆ هەمو شتێکیش بخوڵقێنێت و بگرە لە زۆر 
بۆیە وەرگێڕان دەتــوانێــت لەگەڵ خۆیدا جێگا و شــوێنی نوێ  نەیویستووە.  جێگەشدا 
بئافرێنێت و مێژوویەکیش لەپاڵەوە بۆ ئەو شتانە درووستبکات کە پێشتر نەبوون. ئەم 
مێژووە چــەنــدە کــارى پــێ دەکــرێــت و چــەنــدە پــیــادە دەبێـــت, شتــێکــى تــرە. ئــەم مێژووەش, 
پتر لە شێوەى گوتار, درووشـــم, گـــوزارەدا خــۆى دەردەخـــات. بۆ نمونە, هــەر کەلتورێک 

مەحکومە بەوەى مامەڵە لەگەڵ چەندین گوتارى نوێدا بکات کە ڕیشەکەى بەتەواوى 
لــە خــۆیــدا نین یــاخــۆ بـــە�سی دونــیــاى مــۆدێــرن نــاکــات. بــۆ وێــنــە, گــوتــارى فێمینیستی لەو 
گوتارانەیە کە ئێمە لە مێژووى خۆماندا بەو مانا مۆدێرنە نیمانە, بەڵام گوتارەکە لەڕێى 
وەرگێڕانەوە هاتووە. کەلتورە لۆکاڵە کوردییەکە چەندە لەگەڵ ئەم گوتارەدا ڕادێت, بەر 
بەو ڕاستییە ناگرێت کە گوتارەکە لە گڵۆباڵەوە پەڕیوەتەوە و هاتووە. پر�سی ژندۆستی لە 
مێژووى لۆکاڵدا, بە�سی ئەوە ناکات جێی گوتارى فێمیسنیستی بگریتەوە. وەرگێڕان ئەم 
زیادەیە, ئەم ئیزافە هەرسنەبووە زەقدەکاتەوە و کات و شوێنی نوێى بۆ دادەهێنێت. هەر 
ئەمەش دیوە داهێنەرەکەى وەرگێڕانە, چونکە داهێنان بە زاتى خۆى شوێن داگیرناکات, 
بــەڵکــو بــە شــێــوەیــەکــى دیــنــامــیکــى, شــوێــنیــش لــەگــەڵ خــۆیــدا دەهــێــنێــت: داهــێــنــان, خــۆى 
شــوێنی تایبەت بە خــۆى دادەهێنێت و جێیەک ناگرێت کە پێــشتر گیرابێـــت. ئەمە ئەو 

کاتەیە کە لۆکاڵ لەبەرامبەر شتی نوێدا دەستەپاچەدەبێت. 

بەشداریی وەرگێڕان لە 
بەهێزکردنی زمانی کوردییدا

 * دەرچووی بەشی زمان و ئەدەبی ئینگلیزی.
 * مامۆستای زمان و ئەدەبی ئینگلیزی لە خوێندنگە ئامادەیی و ناوەندییەکان.

* مامۆستای سەنتەری زمان لە زانکۆی سلێمانی

هیمالایا کامەران

مێژە  لە  کولتوورییەوە  گرنگی  و  دەوڵەمەند  مێژوویەکی  بە  کوردی  زمانی 
بەکارهێنانی  و  فەرمی  دانپێدانانی  بەدەستهێنانی  لە  بووەتەوە  ئاستەنگ  ڕووبەڕووی 
لە  بەڵام  کاروباری حکومەتدا،  و  و ڕاگەیاندن  پەروەردە  بواری  لە  تایبەتی  بە  بەربڵاو، 
دەیان ساڵی ڕابردوودا پڕۆسەی وەرگێڕان لە کوردستان ڕۆڵێکی سەرەکی لە بەهێزکردنی 
کردووە،  زانیاری  گواستنەوەی  بۆ  ئاسانکاری  وەرگێڕان  هەبووە.  کوردیدا  زمانی 
ئەکادیمی  دامەزراوە  لە  بوونی زمانەکەی  و  بەرزکردووەتەوە  گەشەسەندنی زمانەوانی 
وەرگێڕان  دەکات، کە چۆن  لەوە  لێکۆڵینەوە  وتارە  ئەم  و گشتییەکاندا چەسپاندووە. 
بوارى  �سێ  تیشکدەخاتەسەر  و  کردووە  کوردیدا  زمانی  بەهێزکردنی  لە  بەشداری 

سەرەتایی، کە بریتین لە: پەروەردە، میدیا و بەفەرمیکردنی زمان.

ڕۆڵی وەرگێڕان لە پەروەردەی کوردییدا

زمانی  بەهێزکردنی  لە  بەشداری  وەرگێڕان  کە  بەرچاوانەی  ڕێگە  لەو  یەکێک 
لە ڕووی مێژووییەوە زۆر جار  پەروەردەوەیە.   لە ڕێگەی سیستەمی  کوردیدا کردووە  
خوێندکاری کورد دەبوو پشت بە پەرتووکی دەرەکی ببەستێت بۆ سەرچاوەی ئەکادیمی. 



.........................................................................................................................................................................................................................................................

66

ژمارە 7ـی زستانی 2025

گۆڤاری زمانەوانی

لەوانە:  عەرەبی، فار�سی، یان تورکی، ئەمەیش بە پێی ئەو ناوچەیە جیۆپۆلەتیکییەی 
تێیدا دەژیا. ئەم بەربەستە زمانەوانییە بوو بە هۆی ئەوەی کە توانای بەشداریکردنیان 
بە تەواوی لەگەڵ بابەتەکانی ئەکادیمی بە زمانی زگماکیی خۆیان بگرن، بەڵام لەگەڵ 
لە  فێرکاری  زمانی  بە  دەبێت  دێت  تا  کوردی  زمانی  وەرگێڕان،  هەوڵەکانی  پەرەسەندنی 

قوتابخانە و زانکۆکاندا.

پەرەپێدانی کەرەستەی پەروەردەیی

کوردی،  زمانی  سەر  بۆ  تەکنیکی  و  ئەدەبی  زانستی،  کەرەستەی  وەرگێڕانی   
بەرچاو  شێوەیەکی  بە  خوێندندا  جیاوازەکانی  ئاستە  لە  خوێندنی  مەنهەجی 
دەوڵەمەندکردووە. دەستپێشخەرییە حکومی و تایبەتییەکان کاریانکردووە بۆ وەرگێڕانی 
فەلسەفە،  مێژوو،  فیزیا،  بیرکاری،  وەک  بابەتەکانی  لە  بنەڕەتی  خوێندنی  کتێبی 
دڵنیابوون لەوەی خوێندکاران بە زمانی دایکی پەروەردە وەردەگرن. ئەم پڕۆسەیە نەک 
ناو  لە  زمانەوانییش  شانازیی  بەڵکو  باشتردەکات،  تێگەیشتنێکی  بۆ  ئاسانکاری  هەر 

فێرخوازانی گەنجدا پەروەردەدەکات.

سەرەڕای ئەوەیش ئەم هەوڵانەی وەرگێڕان لە خوێندنی سەرەتایی و ناوەندی   
کوردی  زمانی  دێت  تا  کوردستان  زانکۆکانی  باڵا.  خوێندنی  دامەزراوەکانی  بۆ  تێپەڕیوە 
کۆمەڵایەتییەکاندا  زانستە  و  مرۆیی  زانستە  لە  تایبەت  بە  و  فێرکردن  میدیای  وەک 
بە زمانی کوردی زیاتر  پەیڕەودەکەن. پەرەسەندنی گۆڤار و توێژینەوە ئەکادیمییەکان 
ناوچەکەدا کردووە. هەروەها وەرگێڕان  لە پێشکەوتنی فیکری و زمانەوانیی  بەشداری 
ڕۆڵێکی گرنگی هەبووە لە دەستڕاگەیشتن بە سەرچاوە ئەکادیمییە نێودەوڵەتییەکان بۆ 
بەرهەمی  توێژینەوەکان  و دامەزراوە  زانکۆ جیهانییەکان  لە  خوێندکارانی کورد. زۆرێک 
ڕێگەی  لە  و  بەرهەمدەهێنن  دیکە  سەرەکییەکانی  زمانە  و  ئینگلیزی  زمانی  بە  زانستی 
دڵنیاییدەدات  ئەمەیش  بەردەستکراون.  بە زمانی کوردی  بەرهەمانە  ئەم  وەرگێڕانەوە 
دەتوانن  زمان  بەربەستی  سنووردارکردنی  بەبێ  کورد  زانایانی  و  خوێندکار  کە  لەوەی 

لەگەڵ گوتاری ئەکادیمیی جیهانیی هاوچەرخدا خەریک بن.

بەرزکردنەوەی توانا زمانەوانی و مەعریفییەکان

بە  خوێندن  کە  منداڵانەی  ئەو  کە  دەکەن،  لەوە  باس  توێژینەوەکان 
هەیە.  باشتریان  ئاستێکی  ئەکادیمییەوە  ڕووی  لە  وەردەگرن،  خۆیان  زگماکیی  زمانی 
توانای  کە  داوە،  کوردەکان  خوێندکارە  بە  ڕێگەی  پەروەردەیی  کەرەستەی  وەرگێڕانی 
بیرکردنەوەی ڕەخنەگرانە بە زمانی یەکەمی خۆیان پەرەپێبدەن و توانای مەعریفی و 

ئەدای ئەکادیمییان بەهێزتربکەن. سەرەڕای ئەوەیش، بەردەستبوونی وەرگێڕانی کوردی 
هاندەری خوێندەواری بووە و وشەسازیی خوێندکارانی کوردی_زمانی فراوانترکردووە، 
کە زیاتر بەشداری لە گەشەسەندنی زمانەوانیی ناوچەکەدا کردووە. جگە لەوەیش، 
زمانەوانییە  ستانداردە  فراوانکردنی  و  پاڵاوتن  لە  پەروەردەییەکان  دامەزراوە 
زمانەوانیی  ناوەندی  دامەزراندنی  لەگەڵ  بەشداربوون.  چالاکانە  کوردییەکاندا 
کوردی و بە�سی وەرگێڕان لە زانکۆ گەورەکان، زانایان کار لە سەر پەرەپێدانی زاراوەی 
مۆدێرنەکاندا.  زانستییە  پێشکەوتنە  لەگەڵ  بێت  هاوتەریب  کە  دەکەن،  هەمەلایەنە 
ئەم پڕۆسەیە نەک هەر دڵنیاییدەدات لەوەی کە زمانی کوردی لە گوتاری ئەکادیمیدا 
لە  پاراستنی کولتووری  و  بەڵکو هەستێکی قووڵتری شوناس  بمێنێتەوە،  پەیوەندیدار 

ناو خوێندکاراندا پەروەردەدەکات.

" لەگەڵ پەرەسەندنی هەوڵەکانی وەرگێڕان، زمانی 
کوردی تا دێت دەبێت بە زمانی فێرکاریی

 لە قوتابخانە و زانکۆکاندا ``

تێگەیشتنێکی  لە  مرۆڤ  زگماکیی  زمانی  بە  فێربوون  مەعریفییەکانی  سوودە 
یەکەمی  زمانی  بە  خوێندکارانەی  ئەو  کە  دەریانخستووە،  توێژینەوەکان  زیاترە.  سادە 
خۆیان دەخوێنن، توانای چارەسەرکردنی کێشەیان بەهێزترە و توانای ڕاگرتنی بیرەوەریی 
کەرەستەی  بەردەستبوونی  هەیە.  کاریگەرتریان  پەیوەندییکردنی  توانای  و  باشتر 
خوێندکارە  کە  لەوەی  دڵنیاییدەدات  وەرگێڕانەوە   ڕێگەی  لە  کە  کوردی،  پەروەردەیی 
دیکەدا  زمانەوانییەکانی  پێکهاتە  لە  هاوتەمەنەکانیان  لەگەڵ  بەراورد  بە  کوردەکان 

بێبەشنەبن.

ڕاهێنانی وەرگێڕان و پەروەردەکارانی کوردی

و  وەرگێڕ  پێویستیی  کوردی،  زمانی  پەروەردەی  گەشەی  بەردەوامبوونی  بۆ   
بەرنامەیان  زمانەوانییەکان  دامەزراوە  و  زانکۆ  دەرکەوتووە.  پیشەیی  پەروەردەکاری 
لە هونەری وەرگێڕان و خوێندنی زمانی کوردیدا خستووەتەڕوو.  تاکەکان  بۆ ڕاهێنانی 
ئەم پیشەییکردنە، بەردەوامیی بەرهەمهێنانی کەرەستەی وەرگێڕدراوی کوالیتیی بەرز 

مسۆگەردەکات و باشیی ئەکادیمی لە فێرکردن بە زمانی کوردیدا بەرەوپێشدەبات.

پەرەپێدانی  سەر  لە  سیمینار  و  شۆپ  وۆرک  وەرگێڕان،  ڕاهێنانی  لە  جگە   
وردبینیی  باشترکردنی  تیشکدەخەنەسەر  بەرنامانە  ئەم  زیاتربووە.  کوردی  زمانەوانیی 
کەرەستەی  گشتیی  کوالیتیی  بەرزکردنەوەی  و  زاراوە  ستانداردکردنی  و  وەرگێڕان 
پەروەردەیی زمانی کوردی. لە ئەنجامدا ئێستا تۆڕێکی پەرەسەندنی وەرگێڕانی پیشەیی 
لە  دەکەن  زمانەکەدا  بەردەوامی  گەشەسەندنی  لە  بەشداری  کە  هەیە،  کوردی 

چوارچێوەی ئەکادیمیدا.

کاریگەریی وەرگێڕان لە سەر پەروەردەی تایبەتمەند

بوارە  وەرگێڕانی  کوردی  زمانی  خوێندنی  پێشکەوتنەکانی  دوایین  لە  یەکێک 
تایبەتمەندەکانی وەک پزیشکی، یاسا، ئەندازیاری، تەکنەلۆژیای زانیاری بووە. وەرگێڕانی 
و  ئاواتخوازان  پزیشکانی  بە  ڕێگەی  کوردی  زمانی  سەر  بۆ  پزیشکی  خوێندنی  کتێبی 
پسپۆڕانی چاودێریی تەندروستی داوە بە زمانی زگماکیی خۆیان فێرببن و پراکتیزەبکەن، 
ئەمەیش ڕێژەی مانەوەی زیاتر و باشتر بەکارهێنانی زانیاری مسۆگەرکردووە. بە هەمان 
پێویست  تەکنیکیی  زاراوەی  بە  پیشەگەرەکانی  ئەندازیاری،  و  یاسایی  شێوە وەرگێڕانی 
پابەندکردووە، بۆئەوەی لە ژینگە کوردی_زمانەکاندا کاربکەن، گەشەسەندنی هەردوو 

ئەکادیمی و پیشەیی پەرەپێداوە.

وەرگێڕان و فراوانکردنی میدیای کوردیی

میدیا ڕۆڵێکی چارەنووسساز دەگێڕێت لە داڕشتنی گوتاری گشتی و ناسنامەی 
کەرتی  لە  وەرگێڕان  پەرەسەندنی  کوردستان  لە  زمان   ستانداردکردنی  و  کولتووری 
کردووە،  کوردی  زمانی  بە  زانیاری  بەربڵاویی  بڵاوبوونەوەی  بۆ  کارئاسانی  ڕاگەیاندن 
دیجیتاڵ  و  پەخش  ڕۆژنامەگەری،  بواری  لە  باڵادەست  زمانێکی  وەک  خۆی  پێگەی 

میدیادا بەهێزترکردووە.

وەرگێڕان لە ڕۆژنامەگەریی چاپ و دیجیتاڵییدا

گەشەی ڕۆژنامە و گۆڤار و پاتفۆڕمی هەواڵی ئۆناین بە زمانی کوردی بە هەوڵی   
بەرفراوانی وەرگێڕان پاڵپشتیکراوە. ئاژانسە هەواڵییە نێودەوڵەتییەکان و دەستگاکانی 
و  وەردەگێڕن  کوردی  زمانی  بۆ  جیهانییەکانیان  هەواڵە  دێت  تا  کوردی  ڕاگەیاندنی 
کوردزمان  ئامادەبوانی  بۆ  کولتوورییەکانیان  و  ئابووری  و  سیا�سی  گرنگە  زانیارییە 
مێژووییەکان  دەقە  و  کوردی  ئەدەبی  وەرگێڕانی  لەوەیش،  جگە  دەستەبەرکردووە. 
جگە  ئەدەبییەکانی.  نەریتە  و  زمانەکە  بۆ  بەرفراوانتر  پێزانینی  لە  بەشداریکردووە 
لەوەیش، وەرگێڕانی بەرهەمە ئەدەبییە نێودەوڵەتییەکان بۆ سەر زمانی کوردی ڕۆڵێکی 

سەرەکی لە فراوانکردنی دیمەنی فیکریی خوێنەری کورددا بینیوە. زانا و وەرگێڕانی کورد 
کۆمەڵایەتییەکان،  زانستە  و  فەلسەفە  جیهانی،  ئەدەبی  بەرهەمەکانی  وەرگێڕانی  بە 
بووە  پڕۆسەیە  ئەم  دەوڵەمەندترکردووە.  کوردزمانیان  دانیشتوانی  فیکریی  توانای 
ناو  لە  زمانەوانی  فرەچەشنیی  زیادبوونی  و  کولتووری  ئاڵوگۆڕی  پەرەپێدانی  هۆی  بە 

بازنەکانی ئەدەبی کوردیدا.

پەخش و میدیای بینراو و بیستراو

کەناڵە تەلەفزیۆنییەکان و ڕادیۆ کوردییەکان سوودێکی زۆریان لە وەرگێڕانی 
هەواڵ.  ڕاپۆرتی  و  دۆکیۆمێنتاری  فیلمی  و  فیلم  لەوانە  وەرگرتووە،  بیانی  ناوەڕۆکی 
لەگەڵ  کە  داوە،  کوردزمانەکان  بە  ڕێگەی  ژێرنوسکردن  و  دۆباژکردن  هەوڵەکانی 
لە  کوردی  زمانی  بەکارهێنانی  کاتدا  هەمان  لە  و  پەیوەندیبکەن  جیهانیدا  میدیای 
لە  بەرچاوی  ڕۆڵێکی  ئاشکراکردنە  ئەم  ئاساییبکەنەوە.  بیستراودا  و  بینراو  فۆڕمەکانی 
گشتیی  زمانەوانیی  توانای  زیادکردنی  و  نوێ  زاراوەی  ناساندنی  و  زمان  مۆدێرنکردنی 

بینەرانی کورد هەبووە.

" پڕۆسەی وەرگێڕان نەک هەر ئاسانکاری بۆ 
تێگەیشتنێکی باشتردەکات، بەڵکو پەرە بە شانازیی 
زمانەوانییش لە ناو فێرخوازانی گەنجدا دەدات ``

لە دەرەوەی میدیای تەقلیدی  پیشەسازیی فیلمی کوردییش بە هۆی هەوڵەکانی 
وەرگێڕانەوە گەشەی بە خۆیەوە بینیوە. ئێستا سینەماکارانی کورد لە ڕێگەی ناوەڕۆکی 
بەرهەمهێنانی  تەکنیکەکانی  نێودەوڵەتییەکان،  سیناریۆ  بە  دەستیان  وەرگێڕدراوەوە 
فیلم و ڕەوتە سینەماییەکان دەگات. ئەم پێشهاتە بووە بە هۆی بەرهەمهێنانی فیلمی 
کوردیی کوالیتیی بەرز، کە ڕەنگدانەوەی هەردوو تەوەری ناوخۆیی و جیهانییە، ئەمەیش 
نوێنەرایەتیی کولتووری کوردی زیاتر بەهێزتردەکات، ڕاستە هێشتا لە ئاستێکی جیهانیدا 

نین، بەڵام تا ڕادەیەکی باش دڵخۆشکەرن.

سۆشیال_میدیا و وەرگێڕانی دیجیتاڵیی

ناوەڕۆکی  وەرگێڕانی  سۆشیال_میدیا،  پاتفۆڕمەکانی  سەرهەڵدانی  لەگەڵ   
دیارەکانی  کەسە  فراوانترکردووە.  کوردی  زمانی  بە  دەستڕاگەیشتن  زیاتر  ئۆناین 

جیهانییەکان،  ڕەوتە  گەیاندنی  بۆ  چالاکوانان  و  پەروەردەکاران  سۆشیال_میدیا، 
دۆزینەوە زانستییەکان و پێشهاتە سیاسییەکان بە کۆمەڵگە کوردزمانەکان، وەرگێڕانیان 
بەکارهێناوە. هەروەها ئامڕازەکانی وەرگێڕانی ئۆتۆماتیکی و پڕۆسێ�سی زمان بە زیرەکیی 
دەستکرد کاریانکردووە لە دەستڕاگەیشتن بە ناوەڕۆکی کوردی لە سەردەمی دیجیتاڵیدا.

ڕۆڵی وەرگێڕان لە بەفەرمییکردنی زمانی کوردییدا

بەفەرمییکردنی زمانی کوردیی ئامانجێکی لەمێژینەی زمانناسان و داڕێژەرانی 
بە  هەبووە  هەوڵەدا  لەم  بەرچاوی  ڕۆڵێکی  وەرگێڕان  پڕۆسەی  بووە.  کورد  سیاسەتی 
دڵنیابوون لەوەی کە زمانی کوردیی نەک تەنیا لە پەیوەندییەکانی ڕۆژانەدا، بەڵکو لە 

چوارچێوەی حکومیی و یاساییشدا بەکاردێت.

وەرگێڕان لە کاروباری حکومیی و یاسایی

و  کوردستان  هەرێمی  لە  فەرمی  زمانی  وەک  کوردی  زمانی  پەسەندکردنی 
سیاسەتە  و  یاساییەکان  بەڵگەنامە  وەرگێڕانی  کورد،  ئیدارەی  دیکەی  ناوچەکانی 
حکومییەکان و نامەنو�سی فەرمی بە پێویست زانیوە. ئەم پڕۆسەیە شەرعیەتی زمانی 
دامەزراوە  کە  لەوەی  دڵنیاییدەدات  پتەوترکردووە،  فەرمی  زمانێکی  وەک  کوردی 
حکومییەکان بە زمانی کوردی کاردەکەن و هاوڵاتیان دەتوانن بە زمانی زگماکیی خۆیان 

دەستیان بە زانیاریی یاسایی و کارگێڕی بگات.

بۆئەوەی  کاریگەربووە،  یاساییدا  و  حکومی  کاروباری  لە  وەرگێڕان  پڕۆسەی 
زمانی کوردی ئەو دانپێدانانە و پێگەی فەرمی بەدەستبهێنێت کە شایەنیەتی. یەکێک 
لە پێشهاتە هەرە بەرچاوەکان لەم بوارەدا وەرگێڕانی بەڵگەنامە یاساییە سەرەکییەکان 
و  جۆراوجۆر  یاسایی  دەقی  و  کوردستان  هەرێمی  حکومەتی  دەستووری  لەوانە  بووە، 
شێوەیەکی  بە  دەدات  کورد  هاوڵاتیانی  بە  ڕێگە  پڕۆسەیە  ئەم  حکومییەکان.  فەرمانە 
بەمەیش  پێوەبکەن،  پەیوەندییان  و  تێبگەن  یاسایی خۆیان  لە سیستەمی  کاریگەرتر 

بەربەستە زمانەوانییەکانی نێوان حکومەت و خەڵک کەمدەکاتەوە.

پێش ئەم هەوڵانە، ڕێوشوێنە یاساییەکان و بەڵگەنامە فەرمییەکان بە پلەی 
یەکەم بە زمانی عەرەبی یان زمانە باڵادەستەکانی دیکە بەڕێوەدەچوون، ئەمەیش پچڕانی 
پەیوەندیی نێوان هاوڵاتیانی کورد و چوارچێوەی یاسایی بەڕێوەبردنیان دروستدەکرد. 
بەڵکو  کردووە،  دەستڕاگەیشتن  بۆ  ئاسانکاری  هەر  نەک  بەڵگەنامانە  ئەم  وەرگێڕانی 
متمانەی گشتی بە دامەزراوەکانی حکومەت زیادکردووە. ئەو هاوڵاتیانەی دەتوانن بە 
زمانی دایکیی خۆیان دەستیان بە یاسا و ڕێساکان بگات، زیاتر هەست بە بەشداریکردن 

و  خاوەندارێتی  بە  هەستکردن  ئەمەیش  دەکەن،  یاساییدا  و  سیا�سی  پڕۆسەی  لە 
زاراوەی  وەرگێڕانی  لەوەیش،  جگە  پەروەردەدەکات.  حوکمڕانیدا  لە  بەشداریکردن 
یاسایی  پەرەپێدانی وشەسازییەکی  لە  بۆ سەر زمانی کوردی، بەشداریکردووە  یاسایی 
ئاڵۆزتر و ستانداردتر. پێشتر زۆرێک لە زاراوەی یاسایی لە زمانی کوردیدا نەبوون، یان 
ڕێگەی  لە  لێکدانەوەدا.  لە  ناتەبایی  هۆی  بە  بوو  ئەمەیش  نەبووە،  وردیان  پێناسەی 
هەوڵە بەرفراوانەکانی وەرگێڕانەوە، زمانناسان و پسپۆڕانی یاسایی پێکەوە کاریانکردووە 
یاساییە  ستانداردە  لەگەڵ  کە  گشتگیر،  یاسایی  فەرهەنگێکی  دروستکردنی  بۆ 
نێودەوڵەتییەکان هاوتەریب بێت. ئەم هەوڵە زمانەکەی بەهێزترکردووە بە فراوانکردنی 

تواناکانی بۆ مامەڵەکردن لەگەڵ گفتوگۆ و ڕێکارە یاساییە ئاڵۆزەکاندا.

" پڕۆسەی وەرگێڕان لە کاروباری حکومیی و یاساییدا 
کاریگەربووە، بۆ ئەوەی زمانی کوردی ئەو دانپێدانانە و 

پێگەی فەرمی بەدەستبهێنێت کە شایەنیەتی ``

لایەنێکی تری گرنگیی وەرگێڕان لە کاروباری یاساییدا، گونجاندنی ڕێککەوتن 
کاتێکدا کوردستان  لە  بۆ زمانی کوردی.  بووە  نێودەوڵەتییەکان  یاساییە  پەیماننامە  و 
قەوارە  لەگەڵ  ئابووری  و  دیبلۆما�سی  بەهێزتری  پەیوەندییەکی  هەوڵدەدات 
زمانی  سەر  بۆ  ڕێککەوتنانە  ئەو  وەرگێڕانی  پێویستیی  دابمەزرێنێت،  نێودەوڵەتییەکان 
کورد  یاسایی  پیشەگەریی  و  سیاسەت  داڕێژەرانی  کارە  بەم  دەرکەوتووە.  زیاتر  کوردی 
بەڵگەنامانەدا  لەم  کە  ڕێسایانەی  و  مەرج  لەو  ڕوونتر  تێگەیشتنێکی  بە  دەتوانن 
هاتووە، بەشداریی گفتوگۆ نێودەوڵەتییەکان بکەن، دڵنیاببن لەوەی کە ناوچەکەیان 

نوێنەرایەتیی کاریگەرانە لە کاروباری جیهانیدا دەکرێت.

لە دەرەوەی بەڵگەنامەی نوسراو، وەرگێڕانی ڕێوشوێنە یاساییە زارەکییەکان 
کاریگەرییەکی قووڵی لە سەر بەفەرمیکردنی زمانی کوردییش هەبووە. ڕێوشوێنی هۆڵی 
دادگا و ڕاوێژکاری یاسایی و کۆبوونەوە حکومییەکان زیاتر بە زمانی کوردی بەڕێوەدەچن 
دەکەن.  پەیوەندیکردن  بۆ  ئاسانکاری  پێویستدا  شوێنی  لە  ڕاهێنراو  وەرگێڕانی  و 
دادگاییکردنی  مافی  کوردزمان  هاوڵاتیانی  کە  لەوەی  دڵنیاییدەدات  گۆڕانکارییە  ئەم 
ئەو  بە زمانی زگماکیی خۆیان هەیە، ئەمەیش  یاساییان  نوێنەرایەتیی  دادپەروەرانە و 

بیرۆکەیە بەهێزتردەکات، کە زمانی کوردی تەنیا زمانێکی قسەکردن نییە، بەڵکو زمانێکە 
لەوەیش،  جگە  کاربکات.  پیشەییدا  و  فەرمی  چوارچێوەی  لە  تەواوی  بە  بتوانێت  کە 
حکومەتی کوردی بەرنامەی ڕاهێنانی بۆ وەرگێڕان و وەرگێڕانی تایبەتمەند لە کاروباری 
بە  پیشەگەرەکانە  پابەندکردنی  ئامانجیان  بەرنامانە  ئەم  جێبەجێکردووە.  یاسایی 
شارەزایی زمانەوانی و یاسایی، کە پێویستە بۆ دابینکردنی وەرگێڕانی ورد لە سیناریۆی 
لەوەی  دڵنیاییدەدات  بوارەدا  لەم  وەبەرهێنان  بە  حکومەت  ڕیککەوتنەکانیاندا. 
زمانی  ڕۆڵی  ئەمەیش  بمێنێتەوە،  متمانەپێکراو  و  کاریگەر  بە  وەرگێڕان  پڕۆسەی  کە 
تێکەڵکردنی  هەروەها  بەهێزدەکات.  زیاتر  حکومییەکاندا  و  یاسایی  ئەرکە  لە  کوردی 
دەستپێشخەرییەکانی  ڕێگەی  لە  حکومییەکان  و  یاسایی  دامەزراوە  لە  کوردی  زمانی 
وەرگێڕانی دیجیتاڵییەوە بەهێزتردەکرێت. ماڵپەڕە حکومییەکان و بنکەدراوەی یاسایی و 
خزمەتگوزارییە گشتییە ئۆناینەکان زیاتر بە زمانی کوردی دەخرێنەبەردەست، بەمەیش 
ئامڕازەکانی  بگات.  گرنگەکان  زانیارییە  بە  دەستیان  ئاسانی  بە  دەتوانن  هاوڵاتیان 
پاڵاوتەدەکرێن،  ئۆتۆماتیکی  وەرگێڕانی  خزمەتگوزارییەکانی  و  دیجیتاڵی  وەرگێڕانی 
بە  ئاسانتر  تاکەکان  وادەکات  ئەمەیش  دابینبکەن،  کوردی  وردی  وەرگێڕانی  بۆئەوەی 

زمانی خۆیان پەیوەندی بە حکومەتەوە بکەن.

سەرەڕای ئەم پێشکەوتنانە، ئاستەنگەکان هەر ماون. یەکێک لە ئاستەنگە 
ئەو  فرەچەشنیی  کوردی،  زمانی  سەر  بۆ  یاسایی  ناوەڕۆکی  وەرگێڕانی  سەرەتاییەکانی 
زاراوانەیە کە لە سەرانسەری ناوچە جیاوازەکاندا قسەیانپێدەکرێت. ستانداردکردنی 
هەوڵێکی  دیالکتیکییەکان  گۆڕانکارییە  لە  ڕێزگرتن  کاتدا  هەمان  لە  یاسایی  زاراوەی 
بەردەوامە کە پێویستی بە هاوکاریی نێوان زمانزانان و پسپۆڕانی یاسایی و بەرپرسانی 
لە  هەیە  بەردەوام  وەبەرهێنانی  بە  پێویستی  ئەوەیش،  سەرەڕای  هەیە.  حکومەت 
لە  وەرگێڕانەکان  وردیی  و  کوالیتی  پاراستنی  بۆ  سەرچاوەکان  و  وەرگێڕان  پەروەردەی 

کەرتی یاساییدا.  

کۆتایی

لە  بووە  گۆڕانکاری  هێزێکی  کوردستاندا  لە  وەرگێڕان  پڕۆسەی  پەرەسەندنی 
بەفەرمیکردندا.  و  ڕاگەیاندن  و  پەروەردە  سەرانسەری  لە  کوردی  زمانی  بەهێزکردنی 
گەشەسەندنی  کوردی،  زمانی  بە  زانیاری  و  زانست  بە  دەستڕاگەیشتن  بە  وەرگێڕان 
لە  زمانەکەی  پێگەی  و  پەرەپێداوە  کولتووری  ناسنامەی  بەرزکردووەتەوە،  زمانەوانی 
بواری ئەکادیمی و حکومیدا چەسپاندووە. لەگەڵ بەردەوامیی پەرەسەندنی هەوڵەکانی 
وەرگێڕان، ئایندەی زمانی کوردی تا دێت ئەمنیەتی زیاتر دەردەکەوێت  لەگەڵ ئاسۆی 

گەورەتر بۆ تێکەڵبوونی بە هەموو لایەنەکانی ژیانی گشتی و پیشەییدا.

ئاستەنگ و دەرفەتەکان لە 
وەرگێڕانی شێوەزارەکانی 

زمانی کوردی بۆ زمانە 
جیهانییەکان

* خوێندکاری بەشی وەرگێڕان - زانکۆی سلێمانی، ماوەی چەند ساڵێکە وەک وەرگێڕ، نووسەرو هەڵەچن کار 

دەکات و دەیان وتاری نوسراو و وەرگێڕدراوی لە رۆژنامە و گۆڤارەکاندا بڵاوکردووەتەوە.

سیما ڕەمزی عەبدولقادر

زمــــان تــەنــیــا ئـــامـــڕازێـــک نیــیــە بـــۆ پــەیــوەنــدیــکــردن، بـــەڵکـــو تــوخــمــێکــی ســـــەرەکیی   
ناسنامەی کولتووری و مێژوویــیــە، وەرگێڕانیــــش ڕۆڵــێکــی گرنگ دەگێڕێـــت لە پـــاراستن و 
فراوانکردنی زمانەکاندا و دەبێتە پردێکی گرنگ لە نێوان زمان و کولتوورە جیاوازەکان، 
هەروەها ڕۆڵێکی بەرچاو لە بەرەوپێشبردنیان دەبینێت بە ڕێگەدان بە هاوبەشیکردنی 
ــیـــاوازەکـــانـــدا. هـــەرچـــەنـــد زۆر جــار  بیرۆکــــــە و ئـــــەدەب و زانــــیــــاری لـــە نـــێـــوان کــۆمــەڵــگــە جـ
وەرگێڕان لە ناو زۆرێک لە زمانەکاندا و بە تایبەت لە ناو زمانی کوردیدا بە هۆی جیاوازیی 
نــەبــوونــی زاراوەی ســتــانــدارد، ناهۆشیاریی وەرگێڕە کــوردەکــان و زۆر هــۆکــاری  زاراوەیـــــی، 
دیــکــە ڕووبـــــەڕووی ئــاســتــەنگــی دەبێـــتـــەوە، ئــەمــەیــش پــڕۆســەی وەرگێڕان ئــاڵــۆزتــردەکــات، 
بـــەڵام ســــەرەڕای ئــەم ئاستەنگییانە، وەرگێڕان دەرفــەتــی بــەنــرخیــش دەڕەخــســێنــێــت بۆ 
پێشخستنی زمان و کولتووری کوردی و ڕۆڵی گرنگی�سی لە پاراستن و مانەوەیدا دەبینێت. 
لەم وتارەدا لە ئاستەنگ و دەرفەتەکانی وەرگێڕانی زمانی کوردی بۆ زمانە جیهانییەکان 
دەکــۆڵــیــنــەوە و بـــەدواداچـــوون بــۆ ئــەوە دەکــەیــن، کــە چــۆن ئــەم پڕۆسەیە بــەشــداری لە 

پاراستن و پێشخستنی زمانەوانی و کولتووری کوردی دەکات.

بوونی ئاستەنگ لە وەرگێڕانی زمانی کوردیدا چەند هۆکارێک لەخۆدەگرێت:

1. نــەبــوونــی زاراوەی ســتــانــدارد: تــا ئێستا زمــانــی کـــوردی یــەک زمــانــی یەکگرتووی نییە و 
ئــاخــێــوەرانــی زمــانــی کــــوردی بــە شــێــوەیــەکــی هــەڕەمــەکــی و تــێــکــەڵ بــە وشـــەی قـــەرزکـــراوی 
ـــک وەرگێڕان لە  ــ زمــانــەکــانــی دراو�سێ زمــانــی کــــوردی بـــەکـــاردەهـــێنن، بــۆیــە کــاتــێــک وەرگێڕێـ
زمــانــێــکــەوە بــۆ زمــانــی کــــوردی دەکــــات، دەبێــــت بــڕیــاربــدات کــە کـــام زاراوە بــەکــاربهــێــنێــت، 
وەک ئەوەی ئایا وشەی نوێی کوردی دروستبکات بۆ زاراوەیەکی دیاریکراو یان زاراوەی 
قــــەرزکــــراو بـــەکـــاربهـــێـــنێـــت. ئــــەم نـــەبـــوونـــی یــەک_فــۆڕمــیــیــە ســـتـــانـــداردەیـــش بـــۆ زاراوەکـــــــان 

سەرلێشێواوی بۆ وەرگێڕە کوردەکان و ناتەبایی لە وەرگێڕانەکاندا دروستدەکات.

2. نەبوونی سەرچاوەی پێویست: زۆرێک لە زمانەکان  فەرهەنگ و سەرچاوەی ئەکادیمی 
و بەرنامەی وەرگێڕانی تۆکمە و بەفەڕیان هەیە، کە وەرگێڕەکانیان دەتوانن لە ڕێیانەوە 
بــۆ وەرگێڕانــەکــانــیــان کــەڵکــوەربــگــرن، بـــەڵام ئــامــڕاز و لێکۆڵینەوەکانی وەرگێڕانـــــی کــوردی 
هێشتا لە گەشەکردندان، لە لایەکی دیکەیشەوە کەم زانکۆ و ڕێکخراو هەن، کە خولی 
ئــامــادەبــکــەن بــۆ وەرگێڕانــــی ورد و پــڕواتــا، ســـەرەڕای  وەرگێڕان پێشکەشبکەن و وەرگێڕ 
ــلیزی، کـــوردی-عـــەرەبـــی، کـــوردی- ــنگـ ــــی کـــوردی-ئیـ ئــەوەیــش ئــامــڕاز و فــەرهــەنگــی وەرگێڕانــ

چینی، کوردی-فار�سی و... هتد بە بەراورد بە زمانەکانی دیکە بە�سی پێویست نییە، ئەم 
کەمیی سەرچاوەیەیش وەرگێڕانی ورد و کوالیتیی بەرز قورستردەکات.

3. ئاستەنگییەکان لە وەرگێڕانـــی زۆرێــک لە بــوارەکــان لەوانە بــواری یاسایی و پزیشکی: 
نەبوونی زاراوەی بەرانبەر بە کوردی یان هاوتای ستاندارد بۆ وەرگێڕانی زاراوە تەکنیکی 
و زانستی و یاساییەکان، یەکێکن لە بەربەستە باوەکانی وەرگێڕان بۆ وەرگێڕە کوردەکان، 
لــە زمانەکانی دیکەوە  یــان قــەرزکــردنــی  بــەرفــراوان  بــە گونجاندنێکی  پــێــویــستی  ئەمەیش 

هەیە.

4. جیاوازیی کولتووری: هەر وەک هەموو نەتەوەکانی دیکە ئەدەبیات و شیعر و پەندی 
کوردی بە قووڵی پەیوەستن بە نەریت و مێژووی کوردەوە، هەندێک دەربڕینی کوردی لە 
زمانەکانی دیکەدا هاوتای تەواویان نییە، بۆ پێکانی مەبەستی دروستی ئەم بەرهەم و 
دەربڕینانەیش لە سەر وەرگێڕە کوردەکان پێویستە ڕێگەی داهێنەرانە و وەرگێڕانــی ورد 

بدۆزنەوە تا واتا ڕەسەنەکانیان بپارێزن بەبێ ئەوەی ناوەڕۆکی کولتووری لەدەستبدەن.

ئەو دەرفەتانە چین کە لە ڕێگەی وەرگێڕانەوە بۆ زمانی کوردی دروستدەبن:

1. پێشکەوتنی دیجیتاڵی و تەکنەلۆژیا: پـــەرەدان بە وەرگێڕانـــی زمانی کــوردی وادەکــات، 
کە ئامڕازەکانی وەرگێڕانی ئۆناین و فەرهەنگ و بەرنامەکانی وەرگێڕان لە سەر بنەمای 
AI بۆ زمانی کــوردی ساڵانە بــاشتر بن و وردە وردە زمانی کــوردی بخرێنەناو پاتفۆڕمە 

دیجیتاڵییەکانی وەک گۆگڵ ترانسلەیتەوە، کە ئەمەیش کــاری تاکی کــورد لە بوارەکانی 
خوێند و پیشەیی و زۆر بواری دیکە ئاسانتردەکات.

2. هۆشیاریی جیهانی بۆ کولتوور و زمانی کوردی: وەرگێڕان ڕێگە بە ئەدەبیات و مێژوو 
ــــی ڕۆمـــان و  و فــۆلکــلــۆری کـــوردی دەدات بگــاتــە بیــنــەرێکــی جیهــانــی، هــەوڵــدان بــۆ وەرگێڕانـ
شیعر و بەرهەمی ئەکادیمیی کوردی بۆ زمانە جیهانییەکان یارمەتیدەرن جیهان زێدەتر 

بە کولتوور و زمانی کوردی ئاشناببێت.

" وەرگێڕان دەرفەتی بەنرخ دەڕەخسێنێت 
بۆ پێشخستنی زمان و کولتووری کوردی و ڕۆڵی 
گرنگیشی لە پاراستن و مانەوەیدا دەبینێت ``

ـــی  ــ ــــەرەدان بــە لایــەنــی ئـــەکـــادیمی و پــــەروەردەیــــی: فــراوانــکــردنــی هــەوڵــەکــانــی وەرگێڕانـ 3. پــ
زمــانــی کـــوردی دەستڕاگـــەیـــشتن بــە زانــســت ئــاســانتردەکــات، وەک توێژینەوەی ئــەکــادیمی 
و لێکۆڵینەوەی زانــستی، هەروەها بــوارە پیشەییەکانی وەک زانست، یاسا، پزیشکی بە 

زمانی کوردی بەهێزتردەکات.

4. ڕۆڵی کـــورد لــە ســیــاســەتــی نــێــودەوڵــەتــیــدا: پـــــەرەدان بــە بــــواری زمــانــەوانــی و وەرگێڕان 
ــــان بــنــاســرێــت، ئــەمــەیــش یـــارمـــەتـــیـــدەرە تـــا کــــورد ڕۆڵی   وا دەکـــــات نـــەتـــەوەی کــــورد بـــە جیهـ
لـــە ســیــاســەتــی نــێــودەوڵــەتــی و دیــپــلــۆمــا�سی و گــفــتــوگــۆ جیهــانیــیــەکــانــدا زیـــاتـــر کــاریــگــەر و 

پەیوەندیدار بێت.

وەرگێڕان چــۆن کــاریــگــەری لــە ســەر پــاراســتنی زمــانــی کـــوردی هــەیــە؟ وەرگێڕان دەتــوانێــت 
یارمەتیدەر بێت لە پاراستن و بەرەوپێشبردنی زمانی کوردی؟ بۆ نموونە:

1. وەرگێڕان دەبێـــتـــە هـــۆی گــەشــەی زمــــان، ئــەویــش لــە ڕێـــی پــەرەپــێــدانــی وشــــەی نـــوێ و 
ــــی زمــانــی کــوردیــدا، ئەمەیش  زۆر جــاریــش بــەســتــانــداردکــردنــی زاراوەکـــــان لــە نــاو وەرگێڕانـ

یارمەتیدەرە بۆ دەوڵەمەندکردن و پاراستنی زمانی کوردی.

2. گەشەسەندنی بواری زمانەوانی و وەرگێڕان دانپێدانانی نێودەوڵەتی بەرزدەکاتەوە، 
کاتێک ئـــەدەب و مێژووی کـــوردی وەردەگێڕدرێـــــــت، کــۆمــەڵــگــەی جیهــانــی زیــاتــر ئــاگــاداری 
شونا�سی کورد دەبێت، ئەمەیش دەبێتە هۆی پاڵپشتیی زیاتر بۆ مافەکانی زمانی کوردی 

و پاراستنی لە هەوڵی لەناوبردنی.

3. وەرگێڕان یارمەتیدەرە بۆ ئەرشیفکردن و مانەوەی شێوەزارە کوردییەکان بۆ نەوەکانی 
داهاتوو، ئەمیش بە وەرگێڕانی زاراوە جیاوازەکانی شێوەزارەکان بۆ شێوەزارەکانی دیکەی 
زمانی کوردی، لەم ڕێگەیەوە زمانی کوردی یەکگرتووتردەبێت و لە ڕووی زمانەوانییەوە 

دەوڵەمەندتردەبێت، هەروەها فرەچەشنیی زمانی بەرەوپێشدەچێت.

" وەرگێڕ دەبێت بڕیاربدات کە کام زاراوە بەکاربهێنێت، 
وەک ئەوەی ئایا وشەی نوێی کوردی دروستبکات 

بۆ زاراوەیەکی دیاریکراو یان زاراوەی
 قەرزکراو بەکاربهێنێت ``

4. بایەخدان بە وەرگێڕان دەبێتە هۆی بەهێزبوونی لایەنی میدیایی و ئایتیی کــوردی لە 
لایەک لە ناو خودی نەتەوەی کورد و لە لایەکی دیکەوە لە جیهاندا، بە جۆرێک وەرگێڕان 
بەردەستبوونی ناوەڕۆکی کوردی لە کتێب، فیلم، ماڵپەڕ و پاتفۆڕمە دیجیتاڵییەکاندا 
زیـــاددەکـــات، ئــەمــەیــش یــارمــەتــیــدەرە بــۆ پـــاراســـتنی زمــانــەکــە، جــگــە لــەوەیــش ژێــرنــوس و 
دۆباژکـــردنـــی فیلمەکان و وەرگێڕانـــــی هــــەواڵی جیهــانــی و دروســتــکــردنــی ئــەپ و ماڵپەڕی 
کــوردی بە زمانی کــوردی وادەکــەن زمانی کــوردی لە ناو زمانە جیهانییەکاندا جێی خۆی 

بکاتەوە و لە ناو نەتەوەی خۆیشماندا بە زیندوویی بمێنێتەوە. 

لــــەمــــەوە دەگـــەیـــنـــە ئــــــەوەی وەرگێڕان تــەنــیــا ئـــەرکـــێکـــی زمــــانــــەوانــــی نیـــیـــە، بــەڵکــو 
پــڕۆســەیــەکــی بــنــەڕەتیــیــە لــە دەســتــەبــەرکــردنــی گــەشــەســەنــدن و ناساندنی زمــانــی کــوردی 
وەک زمانێکی زیندوو بە جیهان، ئەو دەرفەتانەی کە وەرگێڕان دەیڕەخسێنن لە هەمان 
کاتدا گۆڕانکاری و بەرەوپێشچوونی زمانەوانین، کە کاریگەرییان لە سەر زمانی کوردی 
هەیە، پەرەسەندنی ئامڕازە زمانەوانییە کوردییەکان و زیادبوونی بەرکەوتەی جیهانی و 
فراوانکردنی هەوڵەکانی وەرگێڕانی ئەکادیمی و پیشەیی هەموویان بەشدارن لە پاراستن 
و گەشەکردنی زمانی کوردیدا. هەروەها بە چارەسەرکردنی ئەو ئاڵنگارییانەی کە هەن 
لــە ڕێــگــەی پێــشــکــەوتنی تــەکــنــەلــۆژی و پــــەرەدان بــە فــەرهــەنــگ و ســـەرچـــاوەی ئــەکــادیمی 
ــنــــەوری هــــاوواتــــای گــونــجــاو بـــۆ زاراوەکـــــــان و بــەســتــانــداردکــردنــیــان زمـــانـــی کـــوردی  و دۆزیــ
دەتــوانێــت جێگەی خــۆی لــە نــاو زمــانــە جیهــانیــیــەکــانــدا بکــاتــەوە، ئــەم هــەوڵانــەیــش نەک 
هەر زمانی کوردی بۆ نەوەکانی داهاتوو دەپارێزن، بەڵکو وادەکــەن زمانی کوردی وەک 

زمانێکی بژاردە لە ناو زمانە جیهانییەکاندا دابنرێت.



توێژینەوە





.........................................................................................................................................................................................................................................................

79

ژمارە 7ـی زستانی 2025

گۆڤاری زمانەوانی

كێشه  و به ره نگارییه كانى)1(  
وه رگێڕانی )ئیدیۆم(

 * نووسەر و وەرگێڕ و مامۆستای زانکۆیە

 * بەکالۆریۆس لە زمانی ئینگلیزی، زانکۆی بەغدا ١٩٨٠

 * ماستەر لە ئەدەبی ئینگلیزی، زانکۆی بەغدا ١٩٨٣

 * دکتۆرا لە رۆمانی نوێ، زانکۆی کۆیە ٢٠٠٨

 * دامەزرێنەر و سەرۆکی کۆمەڵەی وەرگێڕانی کوردستان ١٩٩٢

* بەرپرسی کاروباری وەرگێڕان لە پەرلەمانی کوردستان ٢٠٠٠-٢٠٠٣

نوسینی: پ. د. ئازاد حه مه  شه ریف

١. پێشه كیی

پێش ئه وه ى با�سی كێشه  و به ره نگارییه كانى وه رگێڕانــی )ئیدیۆم( له  زمانێكه وه    
بــه  كورتی ســاغ بكه ینه وه :  بابه ت زۆر  بۆ زمانێكی دیكه  بكه ین، یه کجار پێویسته  �سێ 
یه كه میان پێناسه ى )ئیدیۆم(، دووه میان )گرنگی ئیدیۆم له  ناو زماندا(، سێیه م )كێشه  

و به ره نگارییه كانى ئیدیۆم له  كاتى وه رگێڕاندا(.

جا با بزانین )ئیدیۆم( چییه ؟  

یه كه م: )ئیدیۆم( ده سته واژه  و ده ربڕینێكى كورت و پوخته  و به  شێوه یه كی وا سفتوسۆڵ 
داڕێژراوه،  كه وا ناكرێت واتاكه ى به  لێكدانه وه  و تێگه یشتن له  تاک به  تاكی وشه كاندا 

به ده ستبكه وێت.

دووه م: )گرنگی ئیدیۆم له  ناو زماندا( ئه وه یه،  كه وا له  ڕێگه ى داهێنانى وێنه ى زیندوو 
____________________________

)1( تــێبــیــنیی: مــن بــه  هیچ جــۆرێــک لــه گــه ڵ وشـــه ى )ئــالــه نگــاریــى( نیم، چونكه  نــازانــم ســـه رچـــاوه ى ئــه و وشه یه  
له  كوێوە هاتووه  و به  وشه یه كی داتــاشــراوى داده نــێــم، بــه ڵام كاتێک ئێمه  وشــه ى ڕه ســه نــى )به ره نگاری(یمان 

هه بێت، گوناحه  وشه یه كی داتاشراوى له  جێگه  دابنێین. )ئازاد(

و كارتێكه ری و قورسایی سۆزدارییه وه  زمان ده وڵه مه ندده كات. هێشتا ده تــوانین له وه  
پتریــش بــڵــێین، )ئیدیۆم( ڕۆڵی ســه ره كــی و بــنــه ڕه تــی لــه  ده ربــــڕینی ناسنامه ى كــه لــتــووری و 

هه ستی كۆمه ڵایه تیدا ده بینێت.

سێیه م: )كێشه  و به ره نگارییه كانى ئیدیۆم له  كاتى وه رگێڕانــدا( زۆر و زه وه ندن، چونكه  
ئه مه  وا له  زمــانــه وان و وه رگێڕه كـــان ده كــات به  دواى بایه خی )بنواتا یان كۆنتێكست( و 
تایبه تمه ندێتییه  كه لتووریه كاندا بگه ڕێن، بۆئه وه ى بتوانن هاوشێوه ى ئه وان له  زمانى 

بۆوه رگێڕدراودا بدۆزنه وه .

٢. جۆره كانی كێشه  و گرفتی وه رگێڕانى )ئیدیۆم(

)Cultural Context(  )یه كه م: )بنواتاى كه لتووری

لــــەبــــه رئــــه وه ى )ئـــیـــدیـــۆم( ڕه گـــوڕیـــشـــه یـــه كـــی زۆر قـــــووڵى لـــه  نـــاو كـــه  لـــتـــوورى زمــانــدا 
داكــــوتــــاوه  و زۆر جــــاران بــنــاغــه كــه ى لـــه  ســــه ر ئـــامـــاژه  كـــه لـــتـــووری و دابـــونـــه ریـــت و بــه هــا 
ــمـــه ن لــه  نـــاو كــه لــتــوور و زمــانــه  جــیــاوازه كــانــدا  كــۆمــه ڵایــه تیــیــه كــان دانـــــاوه،  كــــه وا بــه  ده گـ
هــاوبــه �سی هــه یــه ، بۆیه  كارێكی دژواره  بتوانرێت ڕاسته وخۆ )ئــیــدۆم(ە كــه  وه ربــگێڕدرێــت 
 ,Baker(  و )1٩64 ,.Nida, E. A بــه بــێ ئــــه وه ى واتـــا ڕه ســه نــه كــه ى خــۆی لــه ده ستــبــدات

.)1٩٩2

لـــه  ڕووى كــه لــتــووریــیــه وه  )ئــیــدیــۆم( لـــه  زۆربـــــه ى زمــانــه كــانــدا بــه ســه رهــاتــێــک یــان 
ــــینی ئــــه م چیرۆک و بــه ســه رهــاتــانــه   چیرۆكـــێكـــی لـــه  پـــشـــتـــه وه یـــه . جــا بــه بــێ شــــاره زایــــی و زانـ
ئاسان نییه  وه رگێڕ بتوانێت له  واتا شــاراوه  و مه به ست و بنواتاى )ئیدیۆم( ەكه  بگات. 
لـــه  زمــانــى ئیـــنگـــلیزیـــدا كــاتــێــك )ئــیــدیــۆم(ی )Break bread( بـــه كـــارده هـــێنن، مــه بــه ستــیــان 
)شكاندنى نان( نییه ، به ڵكو ئه م )ئیدیۆم(ە په یوه ندیی به  )ئایینی مه سیحی(ەته وه  هه یه  
و واتاكه ى ئه وه یه  )میوانداری و دۆستایه تی له گه ڵدا ده كات( و )نان و خواردنى له گه ڵ 

دابه شده كات(.

هــه روا له  زمانى ئینگلیزی ئه مریكیدا كاتێک ده ڵێن )Bees knees(  مه به ستیان 
ــیــــدیــــۆم(ە  لــــه  نـــێـــوان ســـاڵانـــى 1٩20-1٩33 له   ــیــــه . ئـــــه م )ئــ )چـــۆكـــی مێـــشـــهـــه نگـــویـــن( نیــ
ــــه روه ختی )قــه ده غــه كــردنــى خـــواردنـــه وه  كــحــولــیــه كــان(دا پــه یــدابــوو، بــه  واتـــاى )كردنى  سـ
كــارێــک بــه  مقه یه تی و نهــێــنیی و شـــاردنـــه وه ى شتی قــه ده غــه كــراو و هێنانى ئــه و شته  له  

ڕێگه ى شوێنێكی كه سپێنه زان(ەوە دێت.

له  زمانى كوردیدا كاتێک دوو ژن ڕكابه ریی یــه كتری ده كــه ن و یه كێكیان به  فێڵ 
یان به  ئایینوئۆین ده یه وێت ســه رنجی خه ڵک بۆ لای خۆی ڕابكێشێت، كــه وا به زه ییان 
پێــیــدابێــتــه وه  ئــه و )ئــیــدیــۆم(ە بــه كــاردێــت: )زایـــان زایـــه ، ئــه ســتــه ویــران چ بــه ڵایــه !( شایه نی 
گوتنه ، به سه رهات و چیرۆكێک له  پشت ئه و )ئیدیۆم(ەوه  هه یه . دوو هه وێ هه بوون 
یه كێكیان نه زۆک بوو، ئه وه ى تر تازه  منداڵی بووبوو، بۆیه  ئه وه كه ى زابوو زه یستان بوو 
و نه یده توانى له  ناو نوێن بێته ده ره وه  و كاربكات. جا هه وێ نه زۆكه كەیش خۆی له  ناو 
جێگا نابوو و بــه  فێڵ خــۆی نــه خــۆش كــردبــوو تا ئــه ویــش كــارنــه كــات. كاتێک خه سوویان 
هات و ئه مه ى بینی، ئه و قسه یه ى كرد، كه وا بوو به  )ئیدیۆم( و ئه و )ئیدیۆم(ەیش به  
كه سێک ده گوترێت، كه وا به  درۆ خۆی نه خۆش بكات. خۆ ئه و )ئیدیۆم(ە كوردیه  زۆر 

.)To pull a sickie( :ە  ئینگلیزیە)نزیكه  له و )ئیدیۆم

ڕاسته وخۆی  په یوه ندییه كی  )ئیدیۆم(  واتــای  لــێــكــدانــه وه ى  و  ده ستنیشانكردن 
بــه و كولتووره وه  هه یه،  كــه وا له  ناویدا به كاردێت. بۆ نموونه  له  زمانى كوردیدا كاتێک 
وه سف/پەسنی ژنێكی ڕه وشت_باش ده كه ین پێیده ڵێین: )ژنێكی ڕووسپییه (، چونكه  له  
كه  لتوورى )ئایینی زه رده شتی(دا ڕه نگی سپیی ڕه نگێكی پیرۆزه  و نیشانه ى ڕێز و پاكییه ، 
بــه ڵام لــه  كــه لــتــوورى )فــــار�سی(دا كــه وا زوو لــه گــه ڵ وڵاتــانــى ڕۆژئـــاوا تێكه ڵبوو و ژنــان بۆ 
خــۆجــوانــكــردن )ســـــووراو و سپــیــاو(یــان لـــه  ڕووى خــۆیــان هـــه ڵـــده ســـوو، ئــه مــه  واتــاكــه ى 
پێچه وانه بووەوه  و له  زمانى )فار�سی(دا كاتێک ده ڵێن )این زن روسپی است(، واته  ئه مه  
)ژنــێكــی بێڕه وشـــتـــه (. هه ڵبه ته  لــه  )ئــیــدیــۆم(ە  كـــوردی و )فـــار�سی(ە كـــه دا وشــه كــان هه مان 
ــتــــه واژه ن، بـــه ڵام ئــــه وه  جــیــاوازیــیــە كــه لــتــووریــیــه  وایـــكـــردووه  واتـــاى وشــه كــان  وشـــه  و ده ســ

پێچه وانه ببنه وه .

)Language-specific Connotations(  )دووه م: )واتاى تایبه تی زمانه وانى

هــه ر )ئــیــدیــۆم(ێــک لــه وانــه یــه  واتـــاى جــیــاواز لــه  زمــانــه  جــیــاوازه كــانــدا ببه خشێت، 
ئه مه یش واده كات كێشه  و گرفت بۆ وه رگێڕه كان دروستبكات )Newmark, 1٩88(. بۆ 
نموونه:  له  زمانى ئینگلیزیدا )spill the beans( ئه گه ر وشه  به  وشه  وه ریبگێڕین ده بێته  
)پاقله ى به  گۆڕێ وه ركــرد(، ئه مەیش له  زمانى ئینگلیزیدا هیچ واتایه ک نادات، چونكه  
واتـــاى ئـــه و )ئــیــدیــۆم(ە ئـــه وه یـــه  )نهــێــنیــیــه ک ئــاشــكــراده كــات(. جــا ئــه گــه ر ئـــه و )ئــیــدیــۆم(ە 

بكه ین به  كوردی ده قاوده ق به  واتاى )ئه وه ى بن به ڕێ دێنێته  سه ر به ڕێ( دێت.

 To be whistling in the(  ە ئیــنگــلیزیــه)ئــه گــه ر وه رگێڕێــــک بیه وێت ئــه و )ئــیــدیــۆم
dark( بكات به  كــوردی، ڕه نگه  تا ماوه یه كی باش دۆشدابمێنێت و له  نێوان وشه كاندا 

هه ڵبه زودابه ز بكات. خۆ ئه گه ر كه م_ئه زموون بوو له وانه یه  وشه كان تاكه  تاكه  به م 
تاریكییدا فیكه  لێده دات(.  )له   تاریكییدا فیته فیتیه تى(، یان  )له   شێوه یه  وه ربــگێڕێــت: 
ئه و جۆره  وه رگێڕانه  وشه ییه  هیچ واتایه ک به ده سته وه نادات، چونكه  له  ئینگلیزیدا ئه م 
)ئیدیۆم( بۆ كه سێک به كاردێت، كه وا سه ره ڕای ناخۆ�سی ڕه وشه كه  ئه و هه ر دڵخۆش 
بێــت. لــه  كــوردیــدا )ئیدیۆم(ێكی تا ڕاده یــــه ک نزیک لــه مــه  هــه یــه،  كــه وا بــه م جــۆره یــه : )له  

سه ر قوڕێ تۆزێ ده كات(.

خۆ له  زمانى كوردیدا كاتێک ده ڵــێین )هــه م له  قــه لان و هــه م له  كۆترانیش بوو( 
واته  )هه ردوو شتی له ده ستچوو(. جا ئه گه ر ئه و )ئیدیۆم(ە، كه وا بناغه یه كی كه لتووری 
هــه یــه  وشــه  بــه  وشــه  وه ربـــگێڕیـــن، ئـــه وا ده بێــتــه  مــایــه ی گاڵته جاڕیی و پــێــكــه نین. لــه  زمانى 
ئیــنگــلیزیــدا ئــه و )ئــیــدیــۆم(ە  )To lose either way(  تا ڕاده یــه كــی بــاش لــه گــه ڵ )ئیدیۆم(

ە  كوردیه كه دا دێته وه ، ئه گه رچی )ئیدیۆم(ە  كوردیه كه  له وه ى ئینگلیزیه كه  زۆر جوان و 
پوختتره .

)Wordplay and Humor(  )سێیه م: )یاریكردن به  وشه  و قسه ی به توێكڵ

ــــه  و قــــســــه ی بـــه تـــوێكـــڵ  ــــه  وشــ ــــه  یــــاریــــكــــردن بـ ــیــــدیــــۆم(ەكــــان پـــشـــت بـ ــــه  )ئــ زۆرێـــــــک لـ
ده بــــه ستن، ئــه و وشــه  و قسه  بــه تــوێــكڵانــه  ئــامــاژه ى كه لتووریى خــۆیــان پــێــوه یــه  و ڕه نگه  
ئاسان نه بێت بۆ وه رگێڕی تازه كار هاوتاكانیان به  هه مان توێكڵكاریى له  زمانى به رانبه ردا 
بۆ بــدۆزرێــتــه وه . ئه مەیش واده كـــات كــاری وه رگێڕ زۆر سه خت و دژوار بێــت و ته نانه ت 
)AI(یــش نه توانێت تا چه ندین ســاڵی دیكه  به  ســه ر ئــه و كێشه یه ى وه رگێڕان لــه  نێوان 
زمانه كاندا زاڵ ببێت. بۆ نموونه:  له  زمانى ئینگلیزیداbeat around the bush( ( ئه گه ر 
وشه  به  وشه  وه ریبگێڕین ده بێت به  )ده وروبــه رى ده وه نه كه  ده كوتێته وه (، ئه مه یش له  
كوردیدا هیچ واتایەک به ده سته وه نادات، چونكه  واتا ئینگلیزیه كه ى هه م گاڵته كردن و 
هه م شۆخیكردنی تێدایه  به  كه سێک، كه وا له  ئیشوكارێكدا نه زان و ورد نه بێت، بۆیه  
ئه گه ر وه رگێڕێكی به توانا بیه وێت ئه و )ئیدیۆم(ە ئینگلیزیه  بكات به  كوردی ده توانێت ئه و 
بــاوه ى ده شتی هــه ولێر، كــه وا ده ڵێت )پێمه ڕه ى بڵاوه ( له  به رانبه رى  )ئیدیۆم(ە كوردیه  

دابنێت.

خــۆ لـــه وه یـــش ســه یــرتــر ئـــه وه یـــه  لـــه  ئیـــنگـــلیزیـــدا ئـــه گـــه ر داواى بــه خــتــێكــی بـــاش بۆ 
كه سێک بكه یت پێیده ڵێیت )break a leg(، جا ئه گه ر وه رگێڕێكی نه شاره زا بیه وێت ئه و 
)ئیدیۆم(ە  بكات به  كوردی، ده چێت وا وه ریده گێڕێت )قاچێک ده شكێنێت(. ئه مەیش 
ڕێک پێچه وانه ى )ئیدیۆم(ە ئینگلیزیه كه یه ، چونكه  له  ئینگلیزیه كه دا به  واتــاى )یاخوا 

به ختت باش بێت( دێت.

 Literal vs. Figurative(  )چواره م: )واتاى وشه  به  وشه  به رانبه ر به  واتاى وێنه یی
)Meaning

ــیـــدیـــۆم(دا زۆربــــــه ى جـــــاران واتـــــاى وێــنــه یــى و زمـــانـــى مـــه جـــازی بـــه كـــاردێـــت و  لـــه  )ئـ
سوود له  پێكچواندن و خوازه  و یاریكردن به  وشه  و كه ره سته كانى دیكه ى جوانكاریى 
زمــان ده بــینرێــت. جا لــه  كاتى وه رگێڕانــیــانــدا زۆر دژواره  بــه  ئاسانی ئــه و وێنه  و كه ره سته  
جوانكارییانه  له  زمانێكه وه  بگوازرێنه وه  بۆ زمانى دووه م به بێ ئه وه ى واتا و جوانییه كانیان 

.)2018 ,.Baker, M( ،)1٩80 ,Lakoff & Johnson( له ده ستبده ن

"كێشه  و به ره نگارییه كانى ئیدیۆم وا له  زمانه وان
 و وه رگێڕه كان ده كات به  دواى بایه خی بنواتا 
و تایبه تمه ندێتییه  كه لتووریه كاندا بگه ڕێن، 

بۆئه وه ى بتوانن هاوشێوه ى ئه وان
 له  زمانى بۆوه رگێڕدراودا بدۆزنه وه ``

لـــه  زمــانــى ئیــنگــلیزیــدا كــاتــێــک ده ڵێن )kick the bucket( واتــــه  )ده مـــرێـــت(، نــه ک 
)له قه  له  ده ولكه كه  ده دات(، چونكه  )له قه دان له  ده ولک( قسه یه كی بیواتایه  و هیچ 
واتایه كی وا نــادات. لــه  زارى هــه ولێریــشــدا ئــه گــه ر یه كێک بمرێت زۆر جــاران ده گوترێت 
)پـــه لـــه واژبـــووەوه (. جــاری وا هــەیــه  وه رگێڕ لــه  زمــانــى كـــوردیـــه وه  بــۆ زمــانــی ئیــنگــلیزی تــو�سی 
ئــه و )ئیدیۆم(ە كــوردیــه  دێــت: )بــه  دواى كڵاوى بــابــردوو مــه كــه وه (. جا چونكه  )ئیدیۆم(

ە  كــوردیــه كــه  وێــنــه یــه كــی زیــنــدووى )كڵاوى بـــابـــردوو(ی تــێــدایــه ، وه رگێڕ دۆشــداده مــێــنێــت 
و نازانێت چۆنچۆنی له  زمانى ئینگلیزیدا بــه رانــبــه ره كــه ى بۆ بــدۆزێــتــه وه ، بــه ڵام وه رگێڕی 
به سه لیقه  و زمانزان هه وڵنادات وشه كان تاک به  تاک بكات به  ئینگلیزی، چونكه  به م 
جۆره  له  ئینگلیزیدا هیچ واتایه ک نادات، بۆیه  دواى گه ڕان و سوڕانێكی زۆر ڕه نگه  ئه و 
سێدانه  )ئیدیۆم(ە  ئینگلیزیانه  بتوانن له  سه دا حه فتا كه متر یان زیاتری واتا كوردیه كه  
))Don’t try to recapture the past و  ئــه وانــه ن:  ئیــنگــلیزیــه كــان  )ئــیــدیــۆم(ە   بگه یه نن. 
)Don’t try to relive the past( و )Don’t try to catch a moonbeam(، بــه ڵام ئه و 
)ئیدیۆم(ە  ئینگلیزیانه  هه رگیز ناتوانن كاریگه ری و جوانی )ئیدیۆم(ە كوردیه كه  بگه یه نن.

هه ر له به رئه وەیشه  له  زمانى ئیتالییدا ئه و  قسه یان له  سه ر وه رگێڕان و وه رگێڕ 
كــردووه : )Traduttore, traditore( واتــه  )ئــه ى وه رگێڕ، ئه ى ناپاک!( بێگومان ئه گه رچی 
وه رگێڕه كـــــــــان لــــه و قــســه  ئیــتــالــیــیــه دا بـــه  )نـــاپـــاک( دانــــــراون، لـــه  لاى زۆربـــــه ى نـــوســـه ران و 
كه لتووره كاندا ئه وه نده یان پێدا هه ڵگوتوون تا ئه وانیان گه یاندووەته  ترۆپكی ئاسمان. 
 Translation is the instrument of  ( ــێـــت  ده ڵـ شــتــایــنــه ر(  )جـــــۆرج  نـــمـــوونـــه:   بـــۆ  هــــه ر 
هه یه،   قسه یه ک  پتر  لــه وه یــش  شارستانیه ته (.  ئــامــڕازی  )وه رگێڕان  واتــه    )civilization
 Translators are bridges between( نـــه زانـــراوه،  كـــه وا ده ڵــێــت بـــه ڵام ســه رچــاوه كــه ى 
نـــێـــوان كـــه لـــتـــووره كـــانـــن(. مــنیــش �سی و دوو ســاڵ  پــــردی  ــــه  )وه رگێڕه كــــــــــان  cultures( واتـ

له مه وبه ر گوتوومه:  )وه رگێر باڵیۆزی ڕۆشنبیری نێوان میلله تانه (.

ــــى خــــــۆده ربــــــازكــــــردوو لــه   ــــوونــ ــــه زمــ ــــاوه ن_ئــ لـــــه  زمــــانــــى كـــــوردیـــــدا بـــــه  كـــه ســـانـــێكـــی خــ
تــه نگــوچــه ڵــه مــه  ده گــوتــرێــت: )ئـــه وان گورگی بــارانــدیــتــه ن(. زۆر زه حــمــه تــه  ئــه و وێنه  كورته  
جــوانــه  پــڕواتــایــه  لــه  زمــانــێــكــه وه  بــه و جــوانــى و كـــورتبڕیـــه وه  بــۆ زمانێكی دیــكــه  بگــوازرێــتــه وه  
زۆر  )ئیدیۆم(ێكی  ئیــنگــلیزیــدا  زمانى  لــه   و جوانكارییه كانى. خۆ  وێنه   له ده ستدانى  به بێ 
ئــه گــه ر  بـــه ڵام   ،)They’ve weathered the storm( نــزیــک هــه یــه ، كـــه وا ده ڵــێــت لــه مــه  
نــه شــاره زا، ڕه نگه  به كه یفی خۆی  ئــه و )ئیدیۆم(ە ئینگلیزیه  بكه وێته  ده ستی وه رگێڕێكـــی 
واتایه كی دیكه ى بۆ دابڕێژێت و تاک تاكی وشه كان له  بریی واتا ئیدیۆمییه كه  لێكبداته وه .

)Regional Variations(  )پێنجه م: )جیاوازی ناوچه یی، هه رێمی، وڵاتی

له  زمانى ئینگلیزیدا كاتێک ده ڵێن )table something( ئه وا واتای ئه و )ئیدیۆم(
ە  به  پێی )وڵات، هه رێم، ناوچه ( ده گۆڕێت. ئه و )ئیدیۆم(ە  له  زمانى ئینگلیزی ئه مریكیدا 
واته  )شتێك ڕاده گرێت، یان بەدوایده خات(، كه چی له  زمانى ئینگلیزی به ریتانیدا واته  
)ده یهێنێته  به رباس و گفتوگۆ(. ئه م دوو واتایه یش ده قاوده ق پێچه وانه ى یه كترین. جا 
وه رگێڕی كــه م_ئــه زمــوون لــه وانــه یــه  )هـــه ڕی لــه  مــه ڕی ده رنــه كــات( و هـــه ردوو ده ربــڕیــن به  

یه ک جۆر وه ربگێڕێت و نه زانێت قسه كه ره كه  ئه مریكیه ، یان به ریتانیه .

بابه ته مان هه یه . په نجاوهه شت ساڵ له مه وبه ر  له  زمانى كوردیشدا شتی له و 
له  كۆڵانێكی )گه ڕه كی ته یراوه ( پیاوێكی چیایی قسه خۆش له  كۆڵانه كه مان هه بوو، هه ر 
كه سێک بمردبایه  ده یگوت )چووه به ر ئاگره  خۆشه كه (. ئێمه  ده مانزانى مه به ستی ئه و 
پیاوه  له و قسه یه  ئه وه یه  )كه س بێگوناح نییه،  بۆیه  كابرای مردوو له به ر گوناحه كانى 
واتێده گه یشتن  دیكه   گــه ڕه كــانــى  بــه ڵام خه ڵكانى  ئاگری دۆزه خێ(،  ده چێته به ر  ســه ره تــا 
كه وا كابرای مردوو هێشتا هه ر زیندووه  و بۆ خۆی له  ماڵه وه  له به ر ئاگری سۆپای داران 

دانیشتووه .

من لێره دا ده یڵێم واتاى )ئیدیۆم( به  پێی بنه ماڵه ، هۆز، گــه ڕەک، شار ،ناوچه ، 
هــه رێــم و وڵات ده گـــۆڕێـــت. لــه وه یــش پتر، واتـــای )ئــیــدیــۆم( بــه  پێی ســــه رده م و ڕۆژگــاریــش 
ده گـــۆڕێـــت. هـــه ر بــۆیــه  لێره دا جــارێكــی دیــكــه  دوپــاتــیــده كــه مــه وه  كـــه وا تــه نــانــه ت )AI(یـــش 
نه توانێت تا چه ند ساڵێكی دیكه  به  سه ر ئه و كێشه یه ى وه رگێڕان له  نێوان زمانه كاندا 

زاڵببێت.

"ده ستنیشانكردن و لێكدانه وه ى واتای )ئیدیۆم(
 په یوه ندییه كی ڕاسته وخۆی به و كەلتووره وه  هه یه،

 كه وا له  ناویدا به كاردێت ``

)Idioms' Origins(  )شه شه م: )سه رچاوه ى ئیدیۆم

هه ندێك )ئیدیۆم( سه رچاوه ى مێژوویی و كه لتوورییان هه یه،  كه وا ئه مه یش له  
هه ر زمانێكدا شتێكی تاقانه  و دانسقه یه  و ڕه نگه  وه رگێڕانیان بۆ زمانێكی دیكه  وه رگێڕ 
تو�سی ئاسته نگ و به ره نگاری سه خت بكات. هه ر بۆ نموونه:  كاتێک له  زمانى ئینگلیزیدا 
ده ڵێن )It is raining cats and dogs( ئــه وان مه به ستیان ئه وه یه  بیڵێن )بارانێكی توند 
و به خوڕ ده بارێت(، نه ک )پشیله  و سه گ ده بارێت(. سه رچاوه ى مێژوویی و كولتووریى 
ئه و )ئیدیۆم(ە  ده گه ڕێته وه  بۆ )سه ده كانى ناوه ڕاست(، كاتێک بارانی زۆر ده بارى و لافاو 
هه ڵده ستا و رێگاوبانه كان پڕئاو ده بــوون، ئه مه یش وایده كرد لاشه ى تۆپیوى پشیله  و 
ســه گــه كــان به  ســه ر ئــاوى لافـــاوه كـــه وه  بــكــه ون. لــه  كــوردیــدا �سێ  )ئیدیۆم( بۆ ئــه و جۆره  
بارانانه  بــه كــاردێــت: )بــارانــی ســـه ربـــه كڵاوه (، )شــه ســتــه بــاران(، )بــارانــی لــوولــه ی مه سینه (. 
هه روه ها كاتێک له  زمانى ئینگلیزیدا ده ڵێن )Let sleeping dogs lie( ئه وان مه به ستیان 
ئه وه یه  بیڵێن )كێشه  و سه رئێشه  بۆ خۆت مه خوڵقێنه (. بۆ ئه و )ئیدیۆم(ە ئینگلیزیه ،  
لــه  زمانى كــوردی ده شتی هــــه ولێردا )ئیدیۆم(ێكی پــڕبــه پێــستی ئـــه وه  هــه یــه،  كــه وا ده ڵێت: 

)دار له  كونه  زه نگه زۆره  وه رمه ده (.

 ،)Make a mountain out of a molehill( ئیــنگــلیزیــدا كاتێک ده ڵێن  لــه  زمانى 
ــڵێن )لـــه  قــۆمــه تــه  خـــۆڵی جــورجــێــک چــیــایــه ک دروســـتـــده كـــات(،  مــه بــه ستــیــان ئــــه وه  نیــیــه  بـ
چونكه  ئــه مــه  وه رگێڕانـــێكـــى وشــه  بــه  وشـــه ى بــێــواتــایــه . واتـــاى ئــه و )ئــیــدیــۆم(ە په یوه ندیی 
بــه  ســــه ده ى )16(هـــه مـــه وه  هــه یــه،  كاتێک ئــه و قــســه یــان بــۆ وه ســف/پــەســنــكــردنــى جــۆره  
و  بــه  كوردیه كی پوخت  بــوون.  كــه وا فشه كه ر و خۆهه ڵكێش  به كارده هێنا،  كه سانێک 

پاراو واتاكه ى ده بێته  )مێشێک ده كاته  گامێشێک(. جا ئه گه ر هه ردوو )ئیدیۆم(ەکە له 
 ڕووى ژماره  و پێكهاته ى وشه ییه وه  له  پاڵ یه كتری دابنێین، ئه وا )ئاسمان و ڕێسمانیان 
ئــه و )ئیدیۆم(ە كوردیه  )مێشێک ده كــاتــه  گامێشێک(  بــه ڵام له  ڕووى واتاییه وه   به ینه (، 

نزیكه ى له  سه دا هه شتاوپێنج هاوواتاى )ئیدیۆم(ە ئینگلیزیه كه یە.

)Loss of Nuance(  )حه وته م: )ونبوونى ورده كاری

له  كاتى وه رگێڕانى )ئیدیۆم( له  زمانێكه وه  بۆ زمانێكی دیكه ، زۆر لایه نى ورده كاری و 
جوانكاری له ده ستده چن و ئاتاریان به  سه ر پاتاریانه وه  نامێنێت. هه ر بۆ نموونه:  كاتێک 
 Rain on someone’s parade یان  Give someone the cold shoulder له  ئینگلیزیدا
وه رده گێردرێــن بۆ  سه ر زمانێكی دیكه ، ئه و )ئیدیۆم(انه  وه رگێڕی كه م_ئه زموون تو�سی 
ئــه و )ئیدیۆم(انه  )سێبه رى  ئــه وه یــه   سه رلێشێوان و په شۆكان ده كـــه ن. هــۆكــاره كــه ی�سی 
وشــه (یــان له گه ڵدایه  و زه حــمــه تــه  وشــه  و )سێبه ر(ەكانیان ده قــــاوده ق بگــوازرێــنــه وه  بۆ 
 Give someone the(  ە)زمانێكی دیــكــه . وه رگێری كــه م_ئــه زمــوون ڕه نــگــه  ئــه م )ئــیــدیــۆم
cold shoulder(وشه  به  وشه  وا وه ربگێڕێت )شانێكی ساردی پێده دات(. ئه مه یش هیچ 
واتایه كی دیاریكراوى نییه ، به ڵام وه رگێڕی به توانا ده زانێــت واتاى )ئیدیۆم(ە كه  ئه وه یه  

)ڕووى پێنادات(.

)Rain on someone’s parade( دوبـــاره ده بێـــتـــه وه .  لــه گــه ڵ  هــه مــان كێــشــه یــش 
ئــه گــه ر ئـــه و )ئــیــدیــۆم(ە  وشـــه  بــه  وشـــه  وه ربـــگێڕدرێـــت وایــلــێــدێــت: )بـــاران ده بــارێــنێــتــه ســه ر 
كه ژاوه ى كه سێک(. ئه مه یش هیچ واتایه كی نییه  و هه موو ورده كارییه كانى له ده ستداوه ، 
به ڵام وه رگێڕێكــی خاوه ن_ئه زموون ده توانێت به م جۆره  وه ریبگێڕێت: )دۆ و دۆشــاوى لێ 
تــێــكــه ڵــده كــات(. جــا هــه رچــه نــده  وه رگێڕانـــــه  كــوردیــیــه كــه  ســه داســه د بــه رانــبــه ر )ئــیــدیــۆم(ە 
ئینگلیزیه كه  ناوه ستێته وه  و هه موو ورده كارییه كان به ده سته وه نادات، به ڵام ئه وه نده یش 

لێیه وه  دوور نییه  كه وا واتاكه ی تێكبدات.

لــه  زمــانــى كــوردیــشــدا هــه مــان كێــشــه  هــه یــه . بــا بــڕوانیــنــه  ئـــه و )ئــیــدیــۆم(ە  كـــورت و 
پڕواتا كوردییه : )نانمان بێخوێیه (، واته  )ئه وه نده ى ئێمه  له گه ڵ خه ڵكی چاكه ده كه ین، 
خه ڵكی چاكه كانى ئێمه یان له به رچاو نییه  و ڕه نگه  خراپه یشمان له گه ڵدا بكه ن(. جا 
ئه گه ر ئه و )ئیدیۆم(ە  كوردیه  وشه  به  وشه  بكه ینه  عه ره بی وایلێدێت: )خبزنا ما به  ملح(. 
ئــه وه یــش لــه  زمــانــى عــه ره بــیــدا قسه یه كی بێــســه روبــه ره،  چونكه  ئــه و )ئــیــدیــۆم(ە  كوردیه  
كورت و پوخته  له كاتى وه رگێڕانی بۆ زمانى عه ره بی هه موو ورده كاری و سێبه ره كانى خۆی 

له ده ستداوه .

 Difficulty for(  ) هه شته م: )كێشه ى لێکتنه گه یشتن له  لایه ن كه سانی بێگانه وه
)Non-Native Speakers

له  سه رانسه رى دنیادا میلله تانى خاوه ن_زمانانى جیاواز كاتێک فێره  زمانێكی    
بیانی ده بن تو�سی كێشه ى لێكترتێنه گه یشتن ده بن و زۆرینه ی ئه و جارانه یش به  هۆی 
زۆری ئــه و )ئــیــدیــۆم(انــه یــه ، كــه وا زمانه كانى دنیا له  نــاو كــه لــتــووره  جــیــاوازه كــانــى خۆیان 
هه ڵیانهێنجاون. جا ئه گه ر ئه مه  حاڵی قسه كه رانی زمانه  جیاوازەكان بێت، ئاخۆ ده بێت 
بــه تــوانــا و خـــاوه ن_ ڕه و�سی وه ڕگێره  كــه م_ئــه زمــوونــه كــان چــۆن بێــت؟ هه ڵبه ته  وه رگێڕی 

ئه زموون زۆربــه ى جاران بۆ وشه یه ک یان ده سته واژه یه ک یان وه رگێڕانــی )ئیدیۆم(ێک 
بــه  هــه فــتــه  لــه  كـــاره كـــه ى دواده كـــه وێـــت و كــون بــه  كــون بــه  دواى )ئــیــدیــۆم(ی بــه رانــبــه ردا 

ده گه ڕێت.

"ده ستنیشانكردن و لێكدانه وه ى واتای )ئیدیۆم(
 په یوه ندییه كی ڕاسته وخۆی به و كەلتووره وه  هه یه،

 كه وا له  ناویدا به كاردێت ``

)Dynamic Nature(  )نۆیه م: )كێشه ى سروشتی بەگۆزه گۆزى ئیدیۆم

به  تێپه ڕبوونى كات و گوێزرانه وه ی )ئیدیۆم( له  سه رده مێكه وه  بۆ سه رده مێكی 
دیكه ، یان له  كۆمه ڵگه یه كه وه  بۆ كۆمه ڵگه یه كی دیكه ، )ئیدیۆم( واتا و واتای بنچینه یی 
خۆی له ده ستده دات و واتا و مانای تازه  و نوێ وه رده گرێت.)Gutt, 1٩٩1(  بۆ نموونه : 
له  سه رده مى )شێكسپیر(دا كاتێک ده یانگوت )He is a fisher(، هــه رگیز ئه و واتایه ى 
ڕۆژگــاری ئه مڕۆی نــه ده دا، چونكه  كاتێک ئه و )ئیدیۆم( ە له  ناو شانۆنامه ى )هاملێت(

دا بــه كــارهــاتــووه  بــه  واتــاى )گـــه واد( نــه ک )ماسیگر( هــاتــووه ، كــه چی بــه  تێپه ڕبوونى كات 
و گـــوێـــزرانـــه وه ى لـــه  ســـه رده مـــێـــكـــه وه  بــۆ ســـه رده مـــێكـــی دیــكــه  و لـــه  كــۆمــه ڵــگــه یــه كــه وه  بۆ 
كـــۆمـــه ڵـــگـــه یـــه كـــی دیــــكــــه وه  واتــــاكــــه ى گـــۆڕانكـــاریـــیـــه كـــی ڕیـــشـــه یـــی بــــه ســــه رداهــــات و بــــوو به  

)ماسیگر(.

)Informal Nature(  )ده یه م: )سروشتی نافه رمیایه تی ئیدیۆم

له به رئه وه ى )ئیدیۆم( زیاتر له  قسه كردن و گفتوگۆی ڕۆژانه دا به كاردێت، بۆیه  
سروشتێكی نافه رمی هه یه  و له بوارى فه رمی و نوسینكاریدا كه متر به كاردێت. هه ڵبه ته  
قــســه ى ڕۆژانــــه  قــســه ى خــه ڵــكــه  ڕه شـــوڕووتـــه  كــه م_خــوێــنــده واره كــه یــه  و ئــــه وان زۆربـــه ى 
كات كه متر پابه ندی یاسا و ڕێسا زمانه وانییه كان ده بن، چونكه لە  لاى ئه وان به  زۆری 

واتاى پشت ده ربڕینه كان له  یاسا و ڕێساى زمانه وانیی گرنگتره ، هه ر بۆیه  تێگه یشتن له  
هزر و بیركردنه وه  و قسه  و گوتارى ئه و خه ڵكه  ڕه شوڕووته  كارێكی ئاسان و یه كسه ری 
ــــه وتنی )ئــیــدیــۆم( لــه  نــاو ده قـــه  نائه ده بییه كاندا  نیــیــه ، ئــه مــه یــش واده كــــات زۆرتــریــن ده ركـ
)جگه  له  ده قی شانۆنامه كان(دا بێت و )ئیدیۆم( كه متر خۆی له گه ڵ ئه و جۆره  نوسینه  

)1٩٩7 ,Hatim & Mason(. نائه ده بییانەدا  بگونجێنێت

٣. ڕێچكه  و ستراتیژیه ته كانى وه رگێڕانى )ئیدیۆم(

زۆربـــه ى جـــاران، كاتێک وه رگێڕه كـــــان ڕووبـــــه ڕووى )ئــیــدیــۆم(ێــک ده بـــنـــه وه ، تــو�سی 
ـــن، بـــۆئـــه وه ى بــتــوانــن كــاره كــانــیــان به  ــــه ده ر ده بـ ــــه ڕاده بـ ســه رلێــشــێــوان و پــه رێــشــانیــیــه كــی لـ
 جۆرێک له  جۆره كان ڕابپه ڕێنن، ئه وان ئه م ڕێگە جۆراوجۆرانه ى خواره وه  ده گرنه به ر بۆ 

خۆده ربازكردن له  ئاڵۆزی و پڵۆزی )ئیدیۆم(ەكان.

یه كه م: وه رگێڕانى )وشه  به  وشه (

پــــشــــووســــواری و  تـــــــو�سی  ــــوون  ــــه زمــ ــــه م_ئــ لــــــه م جـــــــۆره  وه رگێڕانـــــــــانـــــــــه دا وه رگێڕى كــ
ــانــــه وانیی لاوازه   ســه رلێــشــێــوان ده بێـــــت، چــونــكــه  هـــه م ئـــه زمـــوون و هـــه م گــه نــجــیــنــه ى زمــ
و نــاتــوانێــت )ئــیــدیــۆم(ێكــی پــڕبــه پێــستی )ئــیــدیــۆم(ە وه رگێڕدراوه كـــــــــه  لــه  زمــانــى بــه رانــبــه ردا 
بدۆزێته وه ، بۆیه  په ناده باته به ر وه رگێڕانى )وشه  به  وشه (، ئه مه یش ده بێته  هۆی ئاڵۆزى 
و واتابزری و بێسه روبه ریى ده قه كه  یان بابه ته  وه رگێڕدراوه كـــه . هه ر بۆ نموونه:  ئه گه ر 
 )Sitting on the Fence( ە  ئینگلیزییه  هات)وه رگێڕێكی كه م_ئه زموون تو�سی ئه و )ئیدیۆم
په ناده باته به ر وه رگێڕانى )وشه  به  وشه ( و  به م جۆره  وه ریده گێڕێت: )له  سه ر په رژینه كه  
داده نیــــشێــــت(. ئـــه مـــه ش هــیــچ پــه یــوه نــدیــیــه كــی بـــه  واتـــا ئیـــنگـــلیزیـــه كـــه وه  نیـــیـــه   و لـــه  زمــانــى 
كوردیشدا هیچ واتــایــه ک نابه خشێت، بــه ڵام ڕه نــگــه  وه رگێڕێكـــی به توانا دواى گه ڕانێكى 
ورد و درێژخایه ن، له  ناو قسه  و گوفتارى جوتیارانی ده شتی هه ولێری دوێنێ و  ئه مڕۆدا 
بگاته   ئه و )ئیدیۆم(ە  كوردییه  ڕه سه نه ى، كه وا ده ڵێت: )شاقاو و دووزه ینه (. هه ڵبه ته  
ئه و )ئیدیۆم(ە  كوردیه  هه رگیز سه داسه دی وێنه  و واتا ئینگلیزیه كه  ناگه یه نێت، به ڵام 
ئه گه ر زێده ڕۆیی نه بێت ده توانم بڵێم نزیكه ى زیاتر  له  سه دا نه وه دی  واتا ئینگلیزیه كه  

ده گه یه نێت.

دووه م: وه رگێڕانى هاوتایی یان هاوواتایی)ئیدیۆم به  ئیدیۆم(

ــــه دا وه رگێڕی به توانا به  دواى )ئیدیۆم(ێكی هــاوواتــای )ئیدیۆم(ە      لــه م جــۆره  وه رگێڕانـ
وه رگێڕدراوه كـــــــه دا لــه  زمانى مه به ستدا ده گــه ڕێــت و به مه یش تا ڕاده یــه كــی بــاش لــه  واتا 
و بنواتا و سێــبــه ر و وێــنــه  و ورده كــاریــیــه كــانــى )ئــیــدیــۆم(ە  وه رگێڕدراوه كــــــــه  نــزیــکــده بێــتــه وه 
ئینگلیزیدا ئه گه ر كه سێكی  له  زمانى   .)Vinay & Darbelnet, 1٩٩٥( هــه ر بۆ نموونه:  
نه زان و كه م_ئه زموون به خت و شانس یاوه رى بێت بۆئه وه ى له  كاره كانى سه ركه وتوو 

لــه  زمانى  )ئــیــدیــۆم(ە  ده ڵێن   )To have luck on one’s side( ئێمه   ئـــه و  ئــــه وان  بێـــت، 
كوردیدا )ئیدیۆم(ێكی زۆر جوانمان هه یه  به رانبه ر ئه و )ئیدیۆم(ە  ئینگلیزیه  و ده ڵــێین 

)ئا�سی نه زانى خودا ده یگێڕێت(.

 )Descriptive or Explanatory(  سێیه م: وه رگێڕانى وه سفكارى یان  شرۆڤه كاری

ــــه دا پــه نــاده بــاتــه بــه ر  ــانـ ــ وه رگێڕی كـــه م_ئـــه زمـــوون و نـــه شـــاره زا لـــه م جــــۆره  وه رگێڕانـ
نییه  )ئیدیۆم(ێكی ده قـــاوده ق یان  شرۆڤه كردنى )ئیدیۆم(ە كه ، چونكه  ئه و له توانایدا 
ــــۆوه رگێڕدراودا بــدۆزێــتــه وه . ئه مه یش واده كـــات جوانی  نزیک لــه  )ئیدیۆم(ەكه  لــه  زمانى بـ
ببێته  شتێكی ئاسایی  )ئــیــدیــۆم(ە  بنچینه ییه كه  بزرببێت و وه رگێڕانــه كــه یــش  و پڕواتایی 
بێــبــایــه خ و بێـــســـه روبـــه ر. نــمــوونــه ى ئـــه و جــــۆره  وه رگێڕانـــــــه  شــرۆڤــه كــاریــیــانــه  زۆرن و هــه ر 
وه رگێڕه ى به  پێی زانین و ئه زموونی خۆی لێكدانه وه  بۆ )ئیدیۆم(ەكان ده كات و )ئیدیۆم(

ەكه  به كه یفی خۆی داده ڕێژێته وه . جا ئه و جۆره  وه رگێڕانه  زۆربه ى جار سه رچیغ ده چن 
و واتاى )ئیدیۆم(ەكه  به لاڕێداده به ن.

)Free translation(    چوارەم: وه رگێڕانى ئازاد، یان به  ده ستكارییه وه

ئــــــازادی بــــه  خــــۆی ده دات و بــــه  تــێــگــه یــشتن و  لــــه م جـــــۆره  وه رگێڕانــــــــــــه دا، وه رگێڕ 
ســه لــیــقــه ى خــۆی ده ســـت بــه  وه رگێڕانـــــى )ئــیــدیــۆم(ەكــان ده كــــات. زۆربــــه ى كــاتیــش ئــه گــه ر 
تو�سی )ئیدیۆم(ێكی قورس هات و واتاكه ى نه زانى ده ستكاری ده كات و )ئیدیۆم(ێک یان 
ده ربڕینێكی دیكه ى نابه جێی له  جێگه ى داده نێت. ئه م جۆره  نوسینانه  نابنه  وه رگێڕان، 

)1٩٩2 ,Baker(. چونكه  هه م ناپاكی له  ده قه كه  و هه م له  نوسه رى ده قه كه  ده كات

پێنجەم: لابردن و سڕینه وه ى )ئیدیۆم(

زۆر وه رگێڕی وا هـــه ن كــاتــێــک ده ســـه ڵاتـــیـــان بــه  ســــه ر وه رگێڕانـــــــى )ئــیــدیــۆم(ێــكــدا 
ناشكێت، یــان لــه  واتــاكــه ى تێــنــاگــه ن، ئـــه وا یــه كــســه ر خه تێكی ڕاســت و چــه پ بــه  ســه ر 
)ئـــیـــدیـــۆم(ەكـــه دا ده هـــــــێنن و )ئـــیـــدیـــۆم(ەكـــه  لاده بـــــــه ن و بــــه م جـــــۆره  بـــه بـــێ مـــانـــدووبـــوون 
ــــه ن، بــــه ڵام ئـــــه وان نـــازانـــن بــــه و كـــاره یـــان  ــازده كــ ــ و ســـه رئێـــشـــه  خــۆیــان لــــه و كێــشــه یــه  ده ربــ
ده ستپاكیی له  بوارى وه رگێڕاندا له ده ستده ده ن و ناپاكی له  ده قه  وه رگێڕدراوه كه  و زمانى 

.)1٩88 ,Newmark( وه رگێڕانه كه  ده كه ن

٤. ئه نجام

دواى گه ڕان و توێژینه وه كارى له  بوارى وه رگێڕانى )ئیدیۆم(دا به و ئه نجامانه ى خواره وه  
ده گه ین:

1. وه رگێڕانى )ئیدیۆم( ئه ركێكی ئاڵۆز و قورس و تاقه تپڕوكێنه  و پێویستی به  هاوسه نگیی 

له  نێوان  ورده كاری زمانه وانی، هه ستیاری كه لتووری و تێگه یشتنه وه  هه یه .
2. نــه بــوونــى )ئــیــدیــۆم(ى هــاوواتــا و پــاراســتنی تــایــبــه مــه نــدێتی كــه لــتــوورى و زمــانــى وێنه یی 

واده كات وه رگێڕانى )ئیدیۆم( ببێته  كارێكی سه ختی پڕ به ره نگاری.
3. پێویسته  وه رگێڕه كان ستراتیژیه تێكی داهێنه رانه  بخه نه كار له  كاتى وه رگێڕانى )ئیدیۆم(

ەكاندا، بۆئه وه ى )ئیدیۆم(ەكان واتا و سێبه ری واتا و جوانكاری خۆیان له  لاى خوێنه ر، 
یان بیسه ر له ده ستنه ده ن.

بــه  دواى ڕێچكه  و ڕێــگــەى نوێدا  بــه تــوانــا و خــاوه ن_ئــه زمــوونــه كــان  4. پێویسته  وه رگێڕه  
ــتـــووره  جـــیـــاوازه كـــانـــى ئـــه م  بـــگـــه ڕێـــن بـــۆ وه رگێڕانـــــــــى )ئـــیـــدیـــۆم(ەكـــان و كــــه لــــێنی نـــێـــوان كـــولـ

سه رزه مینه  لێكنزیك بكه نه وه .

تێبینیی:

بە هۆی یەکانەبوونەوەی )ڕێنو�سی کوردی(یەوە، گۆڤاری زمانەوانی ڕێز لە هەموو بۆچوونە جیاوازەکان دەگرێت و 

بەشداریی ئەم مامۆستا بەڕێزە وەک خۆی و بەبێ هیچ دەستکارییەکی ڕێنوسیی بڵاودەکاتەوە، نوسەری بەڕێز، خۆی 

لە شێوازی ڕێنوسەکەی بەرپرسە.

ڕۆڵی تەکنەلۆژیا و زیرەکیی 
دەستکـــــــــــرد لە داڕشتنـــی 
ئاینـــــــــــدەی وەرگێـــــــــــڕان 
لە هەرێمــــــــی کوردستانـدا

 * بەکالۆریۆس لە زمانی ئینگلیزی- زانکۆی کۆیە 
 * خوێندکاری ماستەر- زمانەوانی کارەکیی، زانکۆی کۆیە
* مامۆستای پەیمانگەی تەکنیکی هەیبەت سوڵتان- کۆیە

 وەفا ئیدریس عومەر

 پێشەکی

لـــە ســـاڵانـــی دوایــــیــــدا، زیــــــرەکیی دەســتــکــرد پێــشــکــەوتنــێکــی بـــەرچـــاوی بـــە خــۆیــەوە 
بــینــیــوە و کــاریــگــەری لــە ســـەر چــەنــدیــن لایــەنــی ژیـــان هـــەبـــووە، بــە تــایــبــەتــی کــاریــگــەری لە 
ســەر وەرگێڕانـــــی ئــامێریــی دەقــەکــان هــەبــووە، بــە شــێــوەیــەک کــە دەســتتــێــوەردانــی مرۆیی 
کەمکردووەتەوە یان نەهێشتووە. لەم ڕووەوە، نەرمەواڵەی وەرگێڕان کە لە سەر بنەمای 
زیـــرەکیی دەستکرد دامــــەزراون بە فــراوانــی بــەردەستــبــوون، لــەوانــە گووگڵ ترانسلەیت، 
بینگ، مایکرۆسۆفت ترانسلەیتەر، دیپڵ، ڕیڤێرسۆ، سیستران ترانسلەیت و ئەمازۆن 
تــرانــســلــەیــت. هـــەروەهـــا چــەنــدیــن ئـــامـــڕازی وەرگێڕانــــــی یــارمــەتــیــدەری کــۆمــپــیــوتــەری وەک 
تـــرادۆس، سمارتکات، لۆکاڵایز، سمارتلینگ، کــراودیــن، تێکست یونایتد و  میمۆکیو، 
مێمسۆرس بەردەستن. لە دواییدا، زیرەکیی دەستکرد لە پەرەپێدانی بەرنامەکانی وەک 
چــات جی پــی تــی، چاتسۆنیک، جی پــی تـــی-3 پــلــەیــگــراونــد، چــات جی پــی تـــی-4 و یوچات 
بەکارهاتووە، کە لاسایی وەڵامدانەوەی گفتوگۆیی بۆ پرسیارەکانی توێژەران دەکەنەوە 

و ڕاستەوخۆتر لاسایی کارلێکی مرۆیی دەکەنەوە )1( .

ــــوردی زیـــادبـــوونـــێکـــی ڕێـــژەیـــی بە  ــــەوەی پـــڕۆســـەکـــردنـــی ژمێرەیـــــــی زمـــانـــی کــ لـــەگـــەڵ ئــ
خۆیەوە بینیوە، بەڵام وەرگێڕانی ئامێری ئەم زمانە وادەردەکەوێت کەموکووڕیی زۆری لە 
کاری زانستیدا هەیە. ئەمەیش تا ڕادەیەک دەگەڕێتەوە بۆ کەمیی سەرچاوەکان، کە بە 

تایبەتی بۆ ئەم ئەرکە ئامادەکراون )2( .

گرنگیی وەرگێڕان لە گەشەپێدانی کولتوور و زماندا

نەتەوەیەکدا  و زمانی هەر  لە گەشەپێدانی کولتوور  بنەڕەتی  وەرگێڕان ڕۆڵێکی 
دەگێڕێـــت. لە ڕێگەی وەرگێڕانــــەوە، زانــیــاری و بیرۆکـــە نوێیەکان دەگــوازرێــنــەوە، زاراوە و 
دەســتــەواژەی نــوێ دروســتــدەبــن و ئــاســۆی فیکری و مەعریفی فــراوانــدەبێــت. بــۆ زمانی 
کــــوردی، وەرگێڕان دەروازەیــــەکــــی گــرنــگــە بــۆ پــەیــوەنــدی لــەگــەڵ کــولــتــوورە جیهــانیــیــەکــان 
و بــــەهێزکــــردنــــی تـــوانـــاکـــانـــی زمـــانـــەکـــە. کــاتــێــک دەقـــێـــک وەردەگێڕدرێــــــــــــت، تـــەنهـــا وشـــەکـــان 
نــاگــوازرێــنــەوە، بــەڵکــو شــێــوازی بیرکـــردنـــەوە، هــونــەری دەربــڕیــن و چەمکە نوێیەکانیش 
لــــە ڕووی  کــــــــوردی دەدات  یــــــارمــــــەتیی پێشخــــــســــــتنی زمــــانــــی  ئــــەمــــەیــــش  ـــــەوە.  ــنــ ـــ ـــــوازرێــ دەگــ
دەوڵـــەمـــەنـــدکـــردنـــی فـــەرهـــەنـــگ، دروســـتـــکـــردنـــی زاراوەی نـــوێ و خــۆگــونــجــانــدن لــەگــەڵ 
پێداویستییە هاوچەرخەکان. هەروەها وەرگێڕان ڕۆڵێکی سەرەکی دەگێڕێت لە پاراستنی 
نــاســنــامــەی کـــولـــتـــووری لـــە ڕێـــگـــەی نــاســانــدنــی کـــولـــتـــووری کـــــوردی بـــە جیهـــــان و هــاوکــات 

دەوڵەمەندکردنی بە کاریگەرییە ئەرێنییەکانی کولتوورە جیهانییەکان.

دۆخی ئێستای وەرگێڕان لە هەرێمی کوردستان

ــــاردەی فـــرەجـــۆری و نــاســتــانــداردی لــە زمــانــی کـــوردیـــدا کــاریــگــەریــیــەکــی لــە ســەر  دیـ
پەرەپێدانی مۆدێلەکانی زیرەکیی دەستکرد هەیە. لەگەڵ ئەوەی لە ساڵانی دواییدا بڕێکی 
زۆر داتــای کــوردی لە سەر ئینتەرنێت بەردەستە، بــەڵام کێشەی سەرەکی لە کوالێتیی 
ئەم داتایانەدایە. نەبوونی زمانێکی ستاندارد و شێوازێکی یەکگرتووی نوسین وایکردووە 
هەر دەستگا و میدیایەک بە شێوازی جیاواز بنوسێت. بۆ نموونە: دەبینین ڕۆژنامەیەک 
بە شێوازێک، ماڵپەڕێک بە شێوازێکی تر و تۆڕە کۆمەڵایەتییەکان بە چەندین شێوازی 
ــیـــاواز دەنــــوســــن. ئــــەم نــاهــاوســەنــگــیــیــە لـــە نـــوسیـــنـــدا کێـــشـــەی گـــــەورە بـــۆ مــۆدێــلــەکــانــی  جـ
زیرەکیی دەستکرد دروستدەکات، چونکە ئەم مۆدێانە پێویستیان بە داتای پاکژکراو 
و یەکدەست هەیە بۆئەوەی بتوانن بە دروستی فێرببن و کاربکەن. لە ئەنجامدا، ئەم 
دۆخە وایکردووە داتای کوردی، سەرەڕای زۆری، نەتوانێت پێداویستییەکانی پەرەپێدانی 

زیرەکیی دەستکرد بە تەواوی دابینبکات.



.........................................................................................................................................................................................................................................................

93

ژمارە 7ـی زستانی 2025

گۆڤاری زمانەوانی

کــــوردی تــەنهــا نــمــوونــەیــەک نیــیــە لــە زمــانــە کـــەم_ســـەرچـــاوەکـــان، کــە ســـەرکـــەوتنی 
بـــەدەستهـــێـــنـــاوە لــە وەرگێڕانـــــــی ئــۆتــۆمــاتــیــکــیــدا. زۆر لــە زمــانــە کــەم_ســەرچــاوەکــانــی دنــیــا، 
لە تەکنەلۆژیای  ســـەرەڕای ســنــوورداربــوونــی داتــا و سەرچاوەکانیان، توانیویانە ســوود 
ـــی کـــارا. توێژینەوەکان  زیــــرەکیی دەســتــکــرد وەربــگــرن بــۆ پــەرەپــێــدانــی سیستەمی وەرگێڕانــ
 back( بــەکــارهــێــنــانــی وەرگێڕانـــــــــی دواوە نــوێــیــەکــانــی وەک  تــەکــنــیــکــە  پیـــشـــانـــیـــانـــداوە، کـــە 
یــارمــەتیی زمانە  )transfer learning(  دەتــوانــن  translation( و فێربــوونــی گــواستــنــەوە 
کەم_سەرچاوەکان بدەن بۆ بەدەستهێنانی ئەنجامی باشتر لە وەرگێڕانی ئۆتۆماتیکیدا 
ــــی زیـــــرەکیی دەســتــکــرد تــەنهــا ئــامــڕازێکــی تــەکــنــیکــی نین، بــەڵکــو  . سیــســتــەمــەکــانــی وەرگێڕانــ

هەڵگری بەها کولتووری و زمانەوانین)4( .

"وەرگێڕانی ئامێریی زمانی کوردی وادەردەکەوێت 
کەموکووڕیی زۆری لە کاری زانستییدا هەیە.

 ئەمەیش تا ڕادەیەک دەگەڕێتەوە 
بۆ کەمی سەرچاوەکان ``

لە ساڵانی دواییدا، کۆمەڵێک مۆدێلی زمانیی بەهێز پەرەیانسەندووە، کە توانای 
باشیان لە کارکردن لەگەڵ زمانی کوردیدا هەیە. کاود )Claude( کە لە لایەن کۆمپانیای 
لــە تێگەیشتن و بەرهەمهێنانی دەقی  بــەرچــاوی  توانایەکی  پــەرەیپــێــدراوە،  ئــانترۆپــیــکــەوە 
کوردیدا هەیە. هەروەها  )Deepseek( گووگڵ ستۆدیۆ ئەی ئای )Google Studio AI( یش 
کە چەندین کەرەستەی پێشکەوتووی زیرەکیی دەستکرد لەخۆدەگرێت، بە شێوەیەکی 
کارا لەگەڵ زمانی کوردیدا کاردەکات. کاتێک ئەم سیستەمانە دەقێک وەردەگێڕن، زۆر 
ــــەدان، کــە لــە ســـەری ڕاهـــــێنراون، لــەبــەرئــەوە  جــار لــە ژێــر کــاریــگــەریــی ئــەو کــولــتــوورە زاڵانـ
گرنگە کورد وەک نەتەوەیەک کە خاوەنی زمان و کولتووری تایبەتی خۆیەتی، بەشداری 
چــالاک بێــت لە پــەرەپــێــدان و چاودێریکردنی ئــەم سیستەمانەدا بۆ دڵنیابوون لــەوەی 
کە وەرگێڕانەکان تایبەتمەندییە زمانەوانییەکانی کوردی بە دروستی دەپارێزن. پێویستە 
کار لە سەر پاراستنی دەستەواژە و دەربڕینە کولتوورییەکان لە کاتی وەرگێڕاندا بکرێت 
ـــی ڕاســتــەوخــۆ بکرێت، کــە زۆر جــار نــاتــوانێــت واتــا کولتوورییەکان  و ڕێــگــری لــە وەرگێڕانـ
بــە دروستی بگـــوازێـــتـــەوە. هـــەروەهـــا پێویستە هــەوڵــبــدرێــت بــۆ دروســتــکــردنــی فــەرهــەنــگ 

و داتـــاســـێتی تــایــبــەت بــە وەرگێڕان کــە تــایــبــەتــمــەنــدیــیــەکــانــی زمــــان و کــولــتــووری کـــوردی 
لەبەرچاوبگرێت. ئەمە بە تایبەتی گرنگە، چونکە توێژینەوەکان پیشانیانداوە کە ئەم 
سیستەمانە زۆر جار لە ژێر کاریگەریی زمان و کولتووری ئینگلیزی و ئەوروپیدان، بۆیە 
پێویستە کورد ڕۆڵی چالاکی هەبێت لە پەرەپێدان و چاودێریکردنی پڕۆسەی وەرگێڕانــی 
ئۆتۆماتیکیدا، بۆ دڵنیابوون لەوەی کە زمان و کولتووری کوردی بە شێوەیەکی دروست 

دەگوازرێتەوە.

لـــەگـــەڵ ئـــــەوەی وەرگێڕانـــــــی زیــــــرەکیی دەســتــکــرد چــەنــدیــن ســـــوودی هـــەیـــە، بـــەڵام 
نــاتــوانێــت بــە تـــــەواوی جــێــگــەی وەرگێڕانـــــــی مــرۆیــی بــگــرێــتــەوە. وەرگێڕی مــرۆیــی چــەنــدیــن 
توانای تایبەتی هەیە، کە هێشتا زیرەکیی دەستکرد نەیتوانیوە پێیبگات. یەکەم: مرۆڤ 
دەتوانێت لە کۆنتێکستی دەقەکە بە بــا�سی تێبگات، کە ئەمە زۆر گرنگە بۆ وەرگێڕانــی 
با�سی  بە  ورد. هەروەها مرۆڤ دەتوانێت دەربڕینە ئیدیۆماتیکییەکان و وردەکارییەکان 
وەربــــگێڕێــــت، کــە لــە وەرگێڕانــــــی ئـــامێریـــدا زۆر جـــار لــەدەســتــدەچــن. دووەم: تێگەیشتنی 
کــولــتــووری لــە لای مــرۆڤ قــــووڵترە، کــە ئەمەیش گرنگە بــۆئــەوەی وەرگێڕانـــەکـــە لەگەڵ 
ئامانجی دەقەکەدا بگونجێت. سێیەم: مــرۆڤ بــاشتر دەتوانێت دەقــە ئاڵۆزەکان، وەک 
دەقە یاسایی و پزیشکییەکان وەربگێڕێت، کە پێویستیان بە زانیاری و شارەزایی تایبەت 

هەیە.

"دیاردەی فرەجۆری و ناستانداردیی لە زمانی 
کوردییدا کاریگەرییەکی لەسەر پەرەپێدانی

 مۆدێلەکانی زیرەکی دەستکرد هەیە ``

لە لایەکی تــرەوە، وەرگێڕانــی زیــرەکیی دەستکرد لە ڕێگەی پارچەکردنی دەقەکان 
بــۆ بــــە�سی بـــچـــووکتر و جێبەجێکردنی ئــەلگــۆریــتــمــە تــایــبــەتــەکــان لــە ســـەر هـــەر بەشێک 
کــاردەکــات. ئــەم ئەلگۆریتمانە شیکاریی دەقــەکــە دەکـــەن و لــە ســەر بنەمای کۆمەڵێک 
یاسا و نەخش، وەرگێڕانــەکــە بەرهەمدەهێنن. هەروەها ئامڕازەکانی وەرگێڕانــی زیــرەکیی 
ــتــــە هــۆی  ــتـــکـــرد دەتــــوانــــن لـــە وەرگێڕانــــــــــە پێــــشــــووەکــــان فێرببن، کـــە ئـــەمـــەیـــش دەبێــ دەسـ

باشترکردنی وردی و یەکگرتوویی وەرگێڕانەکانی داهاتوو )٥( .

لــە کــۆتــایــیــدا، ئــایــنــدەی وەرگێڕان لــە هـــــەرێمی کــوردســتــان پــەیــوەســتــە بــە چەند 
ڕەهەندێکی گرنگەوە. پێویستە هەوڵەکان چڕبکرێنەوە لە سەر ستانداردکردنی زمانی 
کوردی و دروستکردنی داتاسێتی پاکژکراو بۆ ڕاهێنانی مۆدێلەکانی زیرەکیی دەستکرد. 
هەروەها گرنگە دامەزراوە پەروەردەیی و ئەکادیمییەکان بەشداریی چالاکیان هەبێت لە 
پەرەپێدان و چاودێریکردنی سیستەمەکانی وەرگێڕانی ئۆتۆماتیکیدا. لەگەڵ ئەوەیشدا، 
پــێــویــســتــە جــەخــت لـــە ســـەر پــــاراســــتنی تــایــبــەتــمــەنــدیــیــە کــولــتــووریــیــەکــانــی زمـــانـــی کـــوردی 
دەتـــوانین  بــەم شێوەیە،  نوێی وەرگێڕانــــدا.  تەکنەلۆژیای  بەکارهێنانی  کاتی  لە  بکرێتەوە 
تەکنەلۆژیای نوێ بۆ بەهێزکردنی زمان و ئاڵوگۆڕی کولتووری بەکاربهێنین، بەبێ ئەوەی 

ناسنامەی زمانەوانی و کولتووریمان لەدەستبدەین.

_______________________________________

وەرگێڕان وەک 
دەستڕاگەیشتن بە واتا

ڕامانێک لە تەنگژەی چەمکی وەرگێڕان لە 
گۆشەنیگای فەلسەفەی گادامێرەوە

 * بەکالۆریۆس لە فەلسەفە، زانکۆی سەڵاحەدین
 * ماستەر لە فەلسەفەی مۆدێرن، زانکۆی شەهید بەهەشتی_ تاران

 * کاندیدی دکتۆرا، فەلسەفەی نوێ، زانکۆی راپەڕین
* ڕێکخەری کارگێڕی و پەیوەندییەکانی گۆڤاری زمانەوانی

* سەرپەرشتیاری خانەی ئەرشیف و بەڵگەنامەکان، زانکۆی جیهان-سلێمانی

هاوار نەسرەدین

پێشەکیی

وەرگێڕان لە فەلسەفەی گادامێردا یەکێکە لە تەنگژەکان، چونکە پڕۆسەی ڕاڤە 
لە  واتایە  گواستنەوەی  وەرگێڕان  فەلسەفەدا  لە  بۆیە  ئاڵۆزدەکات،  دەق  شرۆڤەی  و 
زمانێکەوە بۆ زمانێکی تر، نەک ئاڵوگۆڕی وشە و چەمک و دەستەواژەکان. بە واتایەکی 
تر وەرگێڕان بریتییە لە داهێنانی واتا لە ناو زمانێکی تر، کەواتە وەرگێڕان جێکردنەوەی 
لێکدانەوەوە  و  شرۆڤە  ڕێی  لە  واتایش  نوێدا.  زمانێکی  ناو  لە  نییە  دەقێک  واتای 
دەستەبەردەبێت و دواتر دەگوازرێتەوە. ئەمەیش بەو واتایەیە وەرگێڕ تەنیا پێویستی بە 
زانینی زمانێکی تر نییە، بەڵکو توانای ڕاڤەی دەق پاشان گواستنەوەکەی، پێشمەرجی 
بابەتدا  و  خود  نێوان  لە  پەیوەندییەی  ئەو  هەروەها  وەرگێڕدراوە.  دەقێکی  هەموو 
بگات.  واتا  بە  دەستی  خود  لەوەی  جگە  نییە  هیچ  دێتەئاراوە،  وتووێژ  شێوەی  لە  و 
پڕۆسەی  پێیدەگوترێت  کە  بێگانە،  زمانی  دوو  نێوان  وتووێژی  ڕوانگەیەوە،  لەو  هەر 
لێرەدا زمان  بگات.  واتا  بە  تردا دەستمان  ناو زمانێکی  لە  بۆئەوەی  وەرگێڕان هەوڵێکە 
بۆ  بێت  ئامڕازێک  تەنیا  ڕێگەنادات  و  دەگێڕێت  خۆی  ڕۆڵی  زیندوو  بونەوەرێکی  وەک 

گواستنەوەی واتا، بەڵکو خودی زمان بوارێکە واتای لە خۆیدا هەڵگرتووە.

سەرەتا

ڕێی  لە  مەبەست.  زمانی  بۆ  یەکەمەوە  زمانی  لە  واتایە  گواستنەوەی  وەرگێڕان 
وەرگێڕانەوە، پەیوەندییەکی واتایی لە نێوان دوو زماندا دێتەگۆڕێ و ئامانج لێی بریتییە لە 
تێگەیشتن. یەکێک لەو فەیلەسوفە هەرە کاریگەرانەی وەرگێڕانی وەک پر�سی فەلسەفە 
لە  گەورەی  وەرچەرخانی  هەروەها  پەیوەستیکرد،  هێرمینۆتیکەوە  بە  و  لێکدایەوە 
-2002( گادامێرە  گیۆرگ  هانس  هێنایەئاراوە،  وەرگێڕان  لەمەڕ  تیۆرییەکان  ڕەهەندە 

00٩1(. گادامێر لە کتێبی )هەقیقەت و میتۆد( وەرگێڕانی بە شرۆڤە و ڕاڤەی دەقەوە 
گرێدا و جەختی لەوە دەکردەوە، وەرگێڕان هەوڵێکی فەلسەفییە بۆ گواستنەوەی واتای 
تایبەت  میتۆدێکی  و  ڕێسا  ڕاڤەییە،  پڕۆسەیەکی  لەبەرئەوەی  دەقیش  وەرگێڕانی  دەق. 
کاتی  لە  هەم  و  خۆی  بۆ  هەم  زمان  هەروەها  بگیرێتەبەر.  بۆئەوەی  نییە  دیاریکراو  و 
وەرگێڕاندا، ئامڕازێک نییە بۆ گواستنەوەی واتا، بەڵکو خودی زمان بوارێکی واتاییە و 

ڕووبەرێکە واتای لە خۆیدا هەڵگرتووە )پالمر، 812(.

لە فەلسەفەی گادامێردا پڕۆسەی دەستڕاگەیشتن بە واتا، پڕۆسەیەکی ڕاڤەییە. 
پڕۆسەی ڕاڤە یان شرۆڤە یان لێکدانەوە )تفسیر ( پەیوەستە بەو پەیوەندیی و وتووێژەی 
لە نێوان دەق و ڕاڤەگەردا دێتەئاراوە. بۆ تێگەیشتن لە دەق، هەم پاشخان و ڕوانینی 
ڕاڤەگەر گرنگە و هەم ئەو پاشخان و نەریتەی دەقەکەی لێوە هاتووەتەبەر.  لێرەدا 
ڕاڤەگەر  ڕوانینی  و  پاشخان  واتا  دادەهێنێت.  ئاسۆکان  ئاوێزانبوونی  چەمکی  گادامێر 
لەگەڵ پاشخان و ڕوانینی دەق، ئاوێزان و ئاوێتەدەبن. پاشخان وەک ئاگاییەکی ڕابردوو 
و ڕوانین وەک ئاگاییەکی ئێستایی و داهاتوو لێکدەدرێتەوە، بۆیە پێیدەگوترێت ئاسۆ. 
ئاوێزانبوونی ئاسۆکان کە لە پڕۆسەی تێگەیشتندا دێتەئاراوە، دەستکەوتێکی زمانییە. 
نوسەر یان بەرهەمهێن لە ڕێی زمانەوە بۆچوون و ڕوانینەکانی خۆی دەخاتەڕوو، هەروەها 
ڕاڤەگەریش بە هۆی ئەو پاشخان و ڕوانینەی هەیەتی و خۆی لە زماندا دەردەخات، 
لێکەوتەی  ئاسۆکان  ئاوێزانبوونی  کەواتە  بکات.  دەقەوە  بە  پەیوەندیی  دەتوانێت 
وتووێژێکە لە نێوان ڕاڤەگەر و دەقدا دێتەئاراوە. لەو پەیوەندیی و وتووێژەدا، زمانێکی 
ئاوێزانبوونی  ئاسۆکان  ئاوێزانبوونی  بە جۆرێک  )واعظی، ٥62(.  هاوبەش دادەهێنرێت 
زمانی ڕاڤەگەر و دەقە. هەروەها زمانی ڕاڤەگەر و زمانی دەق ئاوێزاندەبن و بەو جۆرە 
وەرگر لە بەرهەم تێدەگات. لەم ڕووەوە ئاوێزانبوونی ئاسۆکان و ئاوێزانبوونی زمان، بە 
واتای ئاوێزانبوونی دنیاکانیش دێت، چونکە زمان تۆماری دنیایە، واتە ئەوەی لە دنیادا 
هەیە و لە ڕێی ناونان و دەلالەتەوە لە ناو زماندا تۆمارکراوە، بۆیە زمان بەبێ دنیا نابێت 
و دنیایش تەنیا لە ڕێی زمانەوە دەردەبڕدرێت. دنیای مرۆڤ، پرسێکی تەواو هزرییە و 

لێکەوتەی چالاکییە هزرییەکانە هەروەها وێنای دنیای ڕاستەقینەیە.

چیتر  ئۆبجێکت،  و  سەبجێکت  یان  بابەت  و  خود  نێوان  پەیوەندیی  پێیە  بەم 
پەیوەندییەکی کۆنباو نییە، بەڵکو ڕاڤەگەر پرسیار لە دەق دەکات و واتا و وەڵامەکانی 
دەق کتومت وەک خۆی وەرناگرێت، بەڵکو لێکیاندەداتەوە. لە هێرمینۆتیکی مۆدێرن یان 
هێرمینۆتیکی دیالێکتیکییدا، کە گادامێر شۆڕەسوارەکەیەتی، پەیوەندیی نێوان خود و 
ناکات و  بە وەرگر  بابەت، پەیوەندییەکی هاوتەریب و هاوسەنگە. چیتر دەق فەرمان 
ڕایەڵەکانی پرسیاری لێداناخات، بەڵکو خوێنەر یان ڕاڤەگەر، دەقەکە لێکدەداتەوە 
و پرسیار لە سەر هەندەک و هەمەکیی دەقەکە دروستدەکات )ژان گروندن، 0٩1(. 
واتە ڕاڤەگەر/ خود بەرانبەر بە دەق/ بابەت، پاسیڤ و ناکارا نییە، بەڵکو چالاکانە 

وردەکاریی و نهێنیی و هێمای دەقەکە لێکدەداتەوە.

" پڕۆسەی پەیوەندی و وتووێژ لەنێوان 

دوو زمانی جیاوازدا، ناویلێنراوە )وەرگێڕان(  ``

بە ناچاریی لە وتووێژەوە دەگلێین

دەکەوێتەوە  لەگەڵیدا  دەستەبەربکات،  بابەتێک  واتای  بۆئەوەی  مرۆڤ 
بابەتەکاندا  و  پرس  لای  بە  ئاسانیی  بە  بونەوەرێکە  مرۆڤ  پێیەی  بەو  پەیوەندییەوە. 
تێناپەڕێت، بەڵکو لێکیاندەداتەوە، پەیوەندیی لە نێوان خود و بابەت دەبێتە پرسێکی 
ناچاریی. هەر لەو چوارچێوەیەدا، مرۆڤ بۆ دەستەبەرکردنی واتا، ناچارە لەگەڵ دەق 
و بابەتەکاندا بکەوێتە وتووێژەوە )دیالۆگ(. لە ڕاستییدا نەک تەنیا خوێندنەوە، بەڵکو 
لە  جۆرێکە  دەوروبەری  بابەتەکانی  و  شمەک  لەگەڵ  مرۆڤ  پەیوەندییەکانی  تێکڕای 
وتووێژ. بۆ تێگەیشتن لە ڕوداوەکانی جیهان و هەڵوێست و هەڵسوکەوتەکانی ڕۆژانە، 
مرۆڤ شەیدای لێکدانەوەی واتاکانە. هۆکاری ئەمەیش بۆ ئەوە دەگەڕێتەوە، شتەکانی 
دەوروبەر و ڕوداو و هەڵوێستەکان، لە جیهانی دەرەوەی خودن و مرۆڤ پێیان نامۆیە. 
بیانناسێت هەوڵدەدات واتاکانیان لێکبداتەوە. هەر ئەوەیش  بیانزانێت یان  بۆئەوەی 
وادەکات بۆ دەستڕاگەیشتن بە واتاکان، مرۆڤ خۆبەخۆ پرس و کێشەکان لێکبەداتەوە. 
)گادامر،  دەگلێین  وتووێژەوە  لە  ئێمە  و  دەکات  پەلکێ�سی خۆی  وتووێژ مرۆڤ  کەواتە 
361(. هەروەها وتووێژ لەگەڵ دەق و ئەوانی تریشدا، لە مرۆڤ دەقەومێت و دەبێتە 
ڕوداو. هۆکاری ئەم قەومان و ڕوداوە، بۆ ئەو خواستەی خودی مرۆڤ دەگەڕێتەوە، کە 
پرس و بابەتەکان لێکدەداتەوە. دەستەبەرکردنی واتا ڕوداوێکە لەپڕ دەقەومێت، بەڵام 

ڕوداوێکی هەمیشەییە، چونکە لێکدانەوە و ڕاڤەکردن، بەشێکی دانەبڕاون لە بوونی 
مرۆڤ، هەروەها بابەتەکانی دەوروبەری ئێمە لە کۆمەڵێک پر�سی جیاوازەوە ئاڵاوە. بۆ 
پزیشکییدا، مرۆڤ  یان ڕەچەتەیەکی  ئەنجامی پشکنین  کاتی خوێندنەوەی  لە  نموونە 
بەبێ خواستی خۆی دەکەوێتە لێکدانەوەی دەقەکە و هەڵوەدای واتاکەی دەبێت تاکو 

لێیتێبگات.

لەگەڵیدا  و  هەڵببژێرین  دەقێک  سەربەستانە  -ڕەنگە  ئاساییدا  وتووێژی  لە 
بکەوینە وتووێژەوە-، ئێمە ڕەوتی وتووێژەکە ئاڕاستەناکەین، بەڵکو ئەوە وتووێژەکەیە 
بە ڕەوتی خۆیدا دەڕوات و ئێمە لەگەڵ خۆیدا دەبات )گادامر، 361(. ئەمەیش وادەکات 
وشەکان یەک لە دوای یەک ڕیزببن و واتای نوێ فڕێبدەن. ئێمەیش لێکدانەوەی نوێ بۆ 
وشە و ڕستەکان دەکەین. واتە ڕەوتی وتووێژەکان لەگەڵ دەق یان ئەوانی تر، لە خۆیدا 
واتای نهێنیی و نوێی هەڵگرتووە. کاتێک مرۆڤ ڕەچەتەیەکی تەندروستی بۆ بەکارهێنانی 
ڕەچەتەکە  ئەنجامی  لێرەدا  وتووێژەوە.  دەکەوێتە  لەگەڵیدا  دەخوێنێتەوە،  دەرمان 
کتومت وەرناگرێت، بەڵکو پرسیاری لە بارەوە دروستدەکات. هەروەها لە وتووێژێکەوە 

دەگلێت و تێگەیشتن و لێکدانەوەی واتاکەی دەبێتە ڕەوشێکی ناچاریی بۆی.

شتێک  تایبەتەوە.  ڕەوشێکی  دەکەوێتە  زمان  چەشنەدا،  لەو  دۆخێکی  لە 
ئەویش  دەستەبەریبکەین،  و  تێیبگەین  داهاتوودا  لە  بڕیارە  کە  ئاشکرادەکات، 
خودی واتایە. هەروەها لە پڕۆسەی تێگەیشتن لە دەق، پەی بەوە دەبرێت پڕۆسەکە 
پڕۆسەیەکی زمانییە، چونکە واتاکان خۆیان لە ناو زماندا هەڵگرتووە و ئاوێتەی یەکتر 
بوون. زمان ئەو ڕووبەر و ژینگەیە دەڕەخسێنێت بۆئەوەی دوو لایەن یان دوو کەس 
یان دەق و ڕاڤەگەر بگەنە خاڵی لێکتێگەیشتنی هاوسەنگ و لەو ڕێیەوە لەمەڕ شتێک 

ڕێکدەکەون )گادامر، ٥61(.

وتووێژ لە نێوان دوو زمانی جیاوازدا

پڕۆسەی پەیوەندیی و وتووێژ لە نێوان دوو زمانی جیاوازدا، ناویلێنراوە )وەرگێڕان(، 
بەڵام وەرگێڕان لە خۆیدا، پڕۆسەیەکە بۆ گواستنەوەی واتا لە زمانێکەوە بۆ زمانێکی 
دەگوازێتەوە  دەقە  ئەو  واتای  وەرگێڕ  و  بەرهەمهێنراوە  دەقێک  زمانێکدا  لە  واتە  تر. 
زمانێکەوە  لە  وشە  گۆڕینی  نەبێت،  واتا  گواستنەوەی  وەرگێڕان  ئەگەر  تر.  زمانێکی  بۆ 
بیانییدا گرنگییەکی  ناو زمانێکی  بۆ زمانێکی تر و دۆزینەوەی هاوواتای ئەو وشەیە لە 
ئەوتۆی نابێت، چونکە گواستنەوەی واتا لەگەڵ خۆیدا ڕەوش دەهێنێتەئاراوە، بەڵام 

ئاڵوگۆڕی وشە لە نێوان دوو زماندا، ئەو ڕەوشە بزردەکات.

بۆ دەستڕاگەیشتن بە واتای ئەو دەق و ئاخاوتنانەی بە زمانێکی جیاواز نوسراون، 
دەقەکان وەردەگێڕدرێن بۆ ئەو زمانەی وا لێیتێدەگەین. کەواتە لە هەموو پڕۆسەیەکی 
وەرگێڕاندا، وتووێژێک لە نێوان دوو زمانی جیاوازدا سازدەدرێت بۆئەوەی واتا لە زمانی 
یەکەمەوە بۆ زمانی مەبەست بگوازرێتەوە. هەروەها لەو جێگەیەی دەق یان ئاخاوتن 
بەڵکو  نوسرابێت،  بیانیی  زمانێکی  بە  هەرچەندە  وەرناگێڕدرێن  چیتر  دەبەخشن،  واتا 
لێرەوە  شرۆڤەیدەکات.  و  لێکدەداتەوە  ئاخاوتنەکە  یان  دەقەکە  خوێنەر،  یان  وەرگر 
دەگەینە ئەو ئەنجامە، کە زمان پێشمەرجی سەرەکیی و یەکەمی تێگەیشتنە لە دەق 
لێکدانەوە  پڕۆسەی  ئامادەنەبێت،  و  لەبار  زمانەکە  ئەگەر  چونکە   ،)761 )گادامر، 
ئەو  زمان  هەروەها  ناگات.  واتا  بە  دەستیان  وتووێژ  لایەنەکانی  و  دەستەبەرنابێت 
خودی  هاوکات  لێکدەدرێتەوە.  تێدا  بابەتەکانی  و  پرس  واتای  وا  مەودایەیە  و  ڕووبەر 

زمان بابەتێکی هێرمینۆتیکییە و واتاکانی ڕاڤە و شرۆڤەدەکرێت.

" وەرگێڕان لە خۆیدا، پڕۆسەیەکە بۆ گواستنەوەی
 واتا لە زمانێکەوە بۆ زمانێکی تر. واتە لە زمانێکدا دەقێک

 بەرهەمهێنراوە و وەرگێڕ واتای ئەو دەقە 
دەگوازێتەوە بۆ زمانێکی تر ``

ناو  بۆ  بگوازێتەوە  بیانییەوە  زمانێکی  لە  واتا  دەتوانێت  وەرگێڕان  لەبەرئەوەی 
زمانێکی تر. لە ناو زمانی خانەخوێدا واتا دەبخشرێتە کۆمەڵێک وشە و چەمک و ڕستە، 
کە پێشتر خاوەنی ئەو واتایە نەبوون. لێرەدا وەرگێڕ دەق بە جۆرێک دەگوازێتەوە بۆ ناو 
زمانەکەی خۆی، کە ئاخێوەران بتوانن لە چوارچێوەی ژیان و ئەزموون و ئاستی هزریی 
لە  وەرگێڕ  جۆرە  بەو   .)461 )گادامر،  شرۆڤەیبکەن  و  تێبگەن  واتاکەی  لە  خۆیاندا، 
چوارچێوەیەکی سنوورداردا و بۆ پاراستنی واتای دەق، هەوڵدەدات لە واتای دەقەکە 
ئەوەیش  دەق.  واتای  خودی  نەک  بگۆڕێت  دەقەکە  دەربڕینی  زمانی  تەنیا  و  لانەدات 
جارێک  دەکەوێتەئەستۆ،  ئەرکی  دوو  وەرگێڕ  چونکە  قورسە،  و  ئاڵۆز  پڕۆسەیەکی 
دەقەکە شرۆڤە و ڕاڤەدەکات، جارێکیش هەوڵدەدات جێی دەقەکە لە ناو زمانێکی تردا 
بکاتەوە بە جۆرێک ببێتە خاوەنی هەمان واتا. لە ڕاستییدا ئەرکی وەرگێڕ هەمان ئەرکی 
ڕاڤەگەرە، نامۆیی و بێگانەیی زمانی دەقەکە، تەنیا لەمپەر و ئاڵۆزییەکی هێرمینۆتیکییە 

)گادامر، 661(.

داخۆ دەق بە ڕەهایی وەردەگێڕدرێت؟

هەمیشە لە نێوان دەقی ڕەسەن و دەقی وەرگیڕدراودا، درزێک هەیە. ئەو درزە لە 
نێوان واتای دەقێک بە دوو زمانی جیاواز دێتەئاراوە، پەیوەندیی بە نەریت و پاشخانی 
لە  ژیان  و  ئەزموون  ڕێی  لە  زمان  چۆن  وەک  هەیە.  یەکەمەوە  زمانی  زمانیی،  و  هزریی 
ناو نەریتێکی تایبەتدا فێردەبین و پەی بە وردەکاریی و پێکهاتەی زمانەکە دەبەین، بە 
ناو زمان  هەمان شێوەیش پڕۆسەی ڕاڤە و شرۆڤە پەیوەستە بە ژیان و ئەزموون لە 
تر،  زمانێکی  بۆ  زمانێکەوە  لە  وەرگێڕان  پێیە  بەو  تایبەتەوە.  و  دیاریکراو  نەریتێکی  و 
داهێنانی واتای دەقێکە لە ناو نەریتێکەوە بۆ ناو نەریتێکی تر. بە ڕێژەیی نەبێت، هیچ 
کاتێک بە شێوەیەکی ڕەها، واتا لە ناو نەریت و زمانێکەوە ناگوازرێتەوە بۆ ناو نەریت و 
زمانێکی تر. وەرگێڕ یان ڕاڤەگەر هەرچەندە بیەوێت لە ژیان و ئەزموون و هەستەکانی 
هەوڵەکەی�سی  ناکامدەبێت.  بگات،  دەقەکە  لە  ڕێیەوە  لەو  بۆئەوەی  تێبگات  نوسەر 
تەنیا وەک داهێنان یان دامەزراندنەوەی دەقێکی نوێیە و دەقە نوێیەکە لە ڕێی هزر و 
چەشەی وەرگێڕەکەوە ئاڕاستەدەکرێت )گادامر، 761(. واتە دەقی وەرگێڕدراو، چیتر ئەو 
دەقە نییە کە پێشتر نووسەرەکەی ئاڕاستەی کردووە بەڵکو واتاکەی بەپێی مەبەست و 

خواست و تێگەیشتن و دنیابینی وەرگێڕەکە ئاڕاستەدەکرێت.

بیرنەچێت، لە خوێندنەوەی هەموو دەقێکدا پاشان لە ڕاڤەکردن و  ئەوەمان 
وەرگێڕانیشدا، تەنیا کۆمەڵێک بیرۆکە تێدەگەین و لە هزر و بیرماندا خەتوخاڵ دەدات. 
هەروەتر تەنیا چەند بیرۆکەیەک زەقدەبنەوە و ئەوانی تر پشتگوێدەخرێن، هەر بۆیە 
پێویستە ڕاڤەگەر و وەرگێڕ، دان بەوەدا بنێن دەقە نوێیەکەیان بریتییە لە زەقکردنەوەی 
کۆمەڵێک ئایدیا و بیرۆکە، کە لە دەقێکی ترەوە وەریانگرتووە )گادامر، ٥61(. ئەوەیش 
تەواوەتیی  بە  دەقێک  جارێک  هیچ  جۆرە  بەو  تەواوە.  و  ڕەها  وەرگێڕانی  پێچەوانەی 
وەرناگێڕدرێت و ڕەوش و بەستێنی وەرگێڕانی دەقێک بە ڕەهایی دەستەبەرنابێت. لێرەوە 
دەروازەی پرسێکی تر ئاوەڵادەبێت. داخۆ وەرگێڕان جێکردنەوەی هەمان واتایە لە ناو 

زمانێکی تر یان داهێنانی واتای نوێیە؟

ئەگەر وەرگێڕان بریتیی بێت لە جێکردنەوەی هەمان واتا لە ناو زمانێکی نوێدا، 
ئەوا واتای ئەوەیە سوود لە هەمان کەرەستەی زمانی یەکەم وەردەگیرێت بۆ گەیاندنی 
لە ڕێزمان و وشە و دەستەواژە. بەو جۆرە  تایبەت. کەرەستەکانیش بریتیین  واتایەکی 
هەوڵدەدرێت ڕێسای تایبەت بۆ وەرگێڕانی ڕووکەشانە دابنرێت، کە لە ئاکامدا وەرگێڕان 
بەو  هەر  واتا.  داهێنانی  و  وەرگێڕان  نەک  وشە،  بە  وشە  وەرگێڕانی  لە  دەبێت  بریتیی 
ئەگەر  بەڵام  بەکاریدەهێنێت،  وەرگێڕان  مەکینەی  و  تەکنەلۆژیا  ئێستا  شێوەیەی 

ئەوا  ناو زمانی مەبەست،  بۆ  واتا  و کرۆکی  واتا  لە گواستنەوەی  بێت  بریتیی  وەرگێڕان 
پێی پێویستیی واتاکە دەگۆڕێن و وەرگێڕان دەبێتە  بە  ڕێزمان و وشە و دەستەواژەکان 
پڕۆسەیەکی داهێنەرانە )گادامر، ٥61(. هەروەها وەرگێڕ لە بریی ئەوەی ڕۆڵی ئامێرێکی 
ڕاستییدا  لە  داهێنەر.  ڕاڤەگەرێکی  و  شرۆڤەکار  دەبێتە  بگێڕێت  هاوواتا  دۆزینەوەی 
داهێنانی واتا، مەرج و ڕێوشوێنی خۆی هەیە و بە پیشەی کەسانی شارەزا و لێوەشاوە 
نییە، بەڵکو پێویستە  بە زانینی زمانێک  بە تەنیا پێویستی  دادەنرێت. هەروەها وەرگێڕ 
لە خودی بابەتەکە و بوارەکە قاڵبووبێتەوە و بزانێت چی وەردەگێڕێت. بوارەکانی وەک 
بە  تایبەت  ڕێوشوێنی  و  پاشخان  و  نەریت  زانستە مرۆییەکان،  و  ئەدەب  و  فەلسەفە 
و ڕیشەدارن. هەروەها ڕەوش  ئاڵۆز  واتای وشە و چەمکەکان،  خۆیان هەیە، چونکە 

سیاق:txetnoc  دەق بە پێی دۆخ و بواری هزری واتا دەداتە چەمک و وشەکان.

" ئەگەر وەرگێڕان گواستنەوەی واتا نەبێت، گۆڕینی
 وشە لە زمانێکەوە بۆ زمانێکی تر و دۆزینەوەی
 هاوواتای ئەو وشەیە لە ناو زمانێکی بیانییدا 

گرنگییەکی ئەوتۆی نابێت  ``

زمانەکە  بەستێنی  و  ڕەوش  ڕەچاوکردنی  پێی  بە  دەق  واتادا،  داهێنانەوەی  لە 
وەردەگێڕدرێت. دوور نییە پەیوەندیی لە نێوان هەندەک و هەمەکیی دەقەکە و ڕیزبەندیی 
دەقەکە پێشوپاشبکەوێت. هەر لەو سۆنگەیەوە، ڕامان لە خودی وشەی )وەرگێڕان( لە 
ناو زمانی کوردییدا، سەرنجمان بۆ ئەوە ڕادەکێشێت تاکو بیر لە وەرگێڕانی داهێنەرانە 
لە  وەک  کوردییدا  زمانی  لە  "وەرگێڕان"  وشەی  ڕووکە�سی  واتای  چونکە  بکەینەوە، 
ئەویش  هەیە.  جیاوازی  ڕەهەندێکی  هاتووە،  هەنبانەبۆرینەدا  و  خاڵ  فەرهەنگەکانی 
بریتییە لە ئاوەژووکردنەوە و هەڵگێڕانەوەی شتەکان. بۆ نموونە هەڵگێڕانەوەی خاک 
بۆ بەپیتبوونی لە کشتوکاڵدا پێیدەگوترێت وەرگێڕانی خاک. هەندێک جاریش لە کاتی 
گێرە و کۆکردنەوەی دانەوێڵە یان کوتانی دانەوێڵە لە ئاشەکاندا، بۆ باش_بەڕێوەچوونی 
پڕۆسەکە، دانەوێڵەکەیان وەردەگێڕا. لە لایەکی ترەوە واتایەکی کرۆکی وشەی وەرگێڕان 
تر.  دیوێکی  بۆ  دیوێکەوە  لە  یان  تر،  بارێکی  بۆ  بارێکەوە  لە  شتێک  گۆڕینی  لە  بریتییە 
ئەم واتایە بۆ پڕۆسەی ) ترجمة ( کراوەتە بنچینە و وەرگیراوە. واتە بابەتێک دوو دیوی 
چوونیەکی هەیە و هەردوو دیوەکە، هەمان مەبەست و واتایان هەیە. دەقێک هەیە 

لە دیوێکدا بە زمانێکە و لە دیوەکەی تریش بە زمانێکی تر، بۆئەوەی کەسانی تر لە 
بەڵام  تر.  دیوێکی  بۆ  دەگۆڕێت  دیوێکەوە  لە  دەقەکە  وەرگێڕ  تێبگەن،  دەقەکە  واتای 
پڕۆسەی  لەگەڵ  نییە  هاوسەنگ  و  تەریب  وەرگێڕان،  وشەی  بۆ  لێکدانەوەیە  ئەم 
داهێنانەوەی مانا لەناو زمانێکی نوێدا، چونکە هیچ دەقێک نییە هاوکات بە دوو زمانی 

جیاواز نووسرابێت و وەرگێڕ، دەقە ئاوەژوو بکاتەوە.

هەروەها لەمەڕ پر�سی وەرگێڕان بەشێوەیەکی ڕەها، پێویستە ئاماژە بەوە بدرێت، 
کە سەدان وشە و چەمک لە ناو زمانی کوردییدا هەیە، ئەگەر وەرگێڕ ئاگاداری پاشخان 
هەڵە  ئەو  وەک  هەر  کوشندەوە.  و  زەق  هەڵەی  دەکەوێتە  نەبێت،  وشەکە  کرۆکی  و 
باوانەی ئێستا وەرگێڕەکەی گۆگڵ دەیکات. بۆ نموونە وشەی /لێبوونەوە/ جارێک واتای 
تەواوبوون و کۆتایی دێت، جارێکیش لێبوونەوە بە واتای پچڕان دێت. هەروەها ڕستەی 
دەتوانێت  جارێک  لەخۆدەگرێت.  واتایەک  چەند  لێبوونەوە.<  گوڵەکان  وەرگێڕانی  >لە 
واتای تەواوبوونی وەرگێڕانی دەقی گوڵەکان بدات و جارێک دەتوانێت باس لە پارچەی 
وەرگێڕ  لێبوونەتەوە.  گوڵەکاندا  وەرگێڕانی خەرمانی  کاتی  لە  کە  بکات،  ئامێرێک  چەند 
یان ڕاڤەگەر ئەگەر ئەو ڕستەیەی سەرەوە، لە چوارچێوەی ڕەو�سی دەقەکە و نەریتی 

کوردییدا لێکنەداتەوە، لە هەڵەی زەقەوە دەگلێت.

ئەنجام

لە  کەسەکە  ئەزموونیی  و  مێژوویی  پاشخانی  و  کەسەکانە  هزریی  لێکەوتەی  دەق   •
و  وشە  شێوە  هەمان  بە  پێدەدەن،  واتای  بوارەکە  زمانیی  نەریتی  و  پاشخان  و  لایەک 
پێویستە  وەربگێڕدرێت،  دەقێک  بۆئەوەی  تایبەتن.  ڕەوشێکی  لێکەوتەی  چەمکەکان 
ناو  بۆ  تەنیا گواستەوەی واتایە  هاوکات واتاکەی دەستەبەربکرێت، چونکە وەرگێڕان 
وەرگێڕان  هەروەها  ئاسایی.  ڕستەسازیی  و  وشەکاریی  پڕۆسەیەکی  نەک  تر،  زمانێکی 
ڕەهەندێکی تری پڕۆسەی لێکدانەوە و ڕاڤەیە. وێڕای ڕاڤە، مرۆڤ دەستی بە واتای دەق 

ناگات و ناتوانرێت کۆد و هێما و ئاماژە تایبەتەکانی دەقێک لێکبدرێتەوە.

• وەرگێڕان ئەو پڕۆسەیەیە بە ئاڵوگۆڕی وشە بە وشە دەستەبەرنابێت، بەڵکو پێویستی 
بە گواستنەوەی واتا و ڕەهەند و ڕەو�سی دەقەکە هەیە. ئەمەیش بە ئامێری وەرگێڕان 
ناڕەخسێت، چونکە ئامێری وەرگێڕ، جگە لەوەی بۆ گەنجینەی وشە تۆمارکراوەکانی 
خۆی و واتای ڕووکەشانەی وشە دەگەڕێتەوە، هاوکات توانای لێکدانەوە و ڕاڤەی نییە، 
هەروەتر نازانێت وشە و ڕستەکە لە چی ڕەوشێکدا دەربڕاون. هەروەها تەنیا ڕەهەندێک 

یان چەند ڕەهەندێکی سنوورداری وشە و زمان و دەق وەردەگێڕێت.

ئا. گۆڤاری زمانەوانی

شاکر فەتاح

یەکێک لــە چــرا درەوشـــاوەکـــانـــی نیــشــتــمــان، کــە خــزمــەتــێکــی گــــەورەی بــە دنیای   
زمان و ڕۆژنامەنوسیی کوردی کــردووە، مامۆستا شاکر فەتاحە، کە هەتا کورد مابێت 
ناوی لە لاپەڕەکانی مێژوودا بە درەوشاوەیی دەمێنێتەوە. مامۆستا ناوی تەواوی "شاکر 
فەتاح ئەحمەد"ە و ساڵی 1٩14 لە شاری سلێمانی لەدایکبووە. سەرەتای خوێندنی لە 
حوجرە بــووە، دواتــر چووەتە قوتابخانە و قۆناغەکانی خوێندنی لە سلێمانی و بەغدا 
تـــەواوکـــردووە. شاکر فەتاح ســاڵی 1٩36 بــڕوانــامــەی بــەکــالــۆریــۆ�سی حــقــووقی لە زانکــۆی 
بــەغــدا بــەدەستهــێــنــاوە، لــە نــاوچــە جیا جیاکانی کــوردســتــان و عێراق وەک بــەڕێــوەبــەری 
شارەدێ و قائیمقام خزمەتیکردووە. ساڵی 1٩33 کارگێڕی قوتابخانەی زانستی بووە لە 
سلێمانی. ساڵی 1٩34 سکرتێر و جێگری سەرۆکی نوسینی گۆڤاری "دیاریی لاوان" بووە. 
ســاڵی 1٩70 بــووە بــە جێگری ســەرۆکــی یــەکــێــتیی نــوســەرانــی کـــورد. ســاڵی 1٩71 بــووە بە 
ئەندامی کۆڕی زانیاری کورد. کۆتایی ساڵی 1٩77 بووە بە جێگری سەرۆکی ئەنجوومەنی 

یاسادانانی ناوچەی ئۆتۆنۆمی. لە 1٩80/11/1٥ خانەنشینبووە.

مامۆستا شاکر فەتاح سەرباری خزمەتە ئیدارییەکانی بەشێکی زۆری ژیانی بۆ خزمەتی 
ئـــــەدەب و کـــولـــتـــوور تــەرخــانــکــرد و هــــەر لـــە سیـــیـــەکـــانـــەوە بــەرهــەمــەکــانــی لـــە ڕۆژنــــامــــە و 
گۆڤارەکاندا بڵاوکـــردەوە. شاکر فەتاح یەکێکە لە نوسەرە ناسراو و ناودارەکانی گەلی 
کورد، بــەردەوام قەڵەمەکەی بۆ مەبەستی وشیارکردنەوەی میللەتەی خستووەتەکار. 
یەکێکە لەو نوسەرانەی کە بە ھۆی بەرھەمەکانیەوە وایکردووە بچێتە ڕیزی پێشەنگی 
ئــەو نــوســەرانــەوە، کــە بەرھەمیان زۆرە. محەمەد ئـــەمین زەکــی بــەگ و تۆفیق وەهبی و 
حوسێن حوزنی موکریانی جێپەنجەیان لە سەر کەسێتیی شاکر فەتاح دیارە. ھەروەھا 
ھۆنراوەکانی حاجی قادری کۆیی زۆر کاریانتێکردووە. لە ڕۆژنامەکانی "بانگی کوردستان، 
ڕۆژی کوردستان، ئومێدی ئیستقال و بانگی ھەق" کاری نوسەر بووە. لە لای پیرەمێرد 
فێری خوێندن و نــوســینی کـــوردی بـــووە. وەکـــو قائیمقام لــە شــارۆچــکــەکــانــی کوردستان 
خەریکی دەرکردنی ڕۆژنامە و شانۆگەری و کردنەوەی کتێبخانە بووە، کتێب نزیکترین 

ھاوڕێی بووە.

" شاکر فەتاح بە هەڵوێستێکی بوێرانە و بە گیان 
و خوێنی خۆی بەرگری لە گەلی کورد کرد و دژی

 جینۆسایدی کورد وەستایەوە  ``

شاکر فەتاح لە گەلێک بواردا بەرھەمی ئەدەبی ھەبووە، لەوانە:
ھۆنراوە: زۆربەی ھۆنراوەکانی مەبەست بووە لە کۆمەڵایەتی و وەسف/پەسن و نامەی 
شــیــعــری و وەســفــی ســـــروشتی کــوردســتــان و ژن بــە شــێــوەیــەکــی دیــــار لــە ھــۆنــراوەکــانــیــدا 

ڕەنگدەداتەوە.
وتــار: وتارەکانی بە زۆری کۆمەڵایەتی بــوون و گرنگی بە وتــاری ئەدەبی داوە و ھەندێک 

وتاری سیاسیی�سی نوسیوە.
چیرۆک: لە چیرۆکەکانیدا با�سی کێشەی کۆمەڵایەتی و دواکەتنی کۆمەڵگەی کردووە.

چیرۆک بۆ منداڵان: لەم بوارەیشدا جێدەستی دیارە و چیرۆکی بۆ منداڵان نوسیوە.
گەشتنامە: گەلێک گەشتنامەی نوسیوە، وەک: "گەشتی پێنجوێن و گەشتی شارباژێر 

و گەشتی سرۆچک و گەشتی ھەڵەبجە و ھەورامان".
لێکۆڵینەوەی ئەدەبی: لە بەرھەمی شاعیرانی کۆڵیوەتەوە.

وەڕگێران: گەلێک کتێبی نوسەرە ناودارەکانی جیھانی وەرگێراوەتەسەر زمانی کوردی.

لە بەرهەمە چاپکراوەکانی:
•ئاوێنەی ژینم: سەرجەمی بەرهەمی شاکر فەتاح، بەرگی یەکەم.

•سەرجەمی بەرهەمی شاکر فەتاح، بەرگی دووەم.
•سەرجەمی بەرهەمی شاکر فەتاح، بەرگی سێیەم.

•سەرجەمی بەرهەمە وەرگێڕدراوەکانی شاکر فەتاح، بەرگی چوارەم.

•سەرجەمی بەرهەمە وەرگێڕدراوەکانی شاکر فەتاح، بەرگی پێنجەم.
•سەرجەمی بەرهەمە وەرگێڕدراوەکانی شاکر فەتاح، بەرگی شەشەم.
•سەرجەمی بەرهەمە وەرگێڕدراوەکانی شاکر فەتاح، بەرگی حەوتەم.

•سەرجەمی بەرهەمە وەرگێڕدراوەکانی شاکر فەتاح، بەرگی هەشتەم.

شاکر فەتاح وەک نوسەر و ڕۆژنامەنوسێک لە ڕێی قەڵەمەکەیەوە خزمەتی   
زۆری کرد و خاوەنی سەدان وتارە بە زمانەکانی کوردی و عەرەبی. وەک نوسەرێکیش 64 
پەرتووک و نامیلکەی چاپکراوی�سی هەیە، کە نوسینی خۆیەتی یان وەریگێڕدراون. شاکر 
بە هەڵوێستێکی بوێرانە و بە گیان و خوێنی خۆی بەرگری لە گەلی کورد و جینۆسایدی 
کـــورد کـــرد، ئــەویــش بــــەوەی کــە لــە ســەروبــەنــدی ئــەنــفــال و لــە 11-13ی ئــــازاری 1٩88 
ئەمیندارێتیی گشتیی ڕۆشنبیری و لاوان لە هەولێر چەند سیمنارێکی بە ناونیشانی "گەلی 
کورد لە ویژدانی سەرۆک سەدام حسێندا" ڕێکخستبوو. بەشدارانی ئەو سیمینارە بە 
شــان و بــاڵای ســەدام و دەستکەوتەکانی ڕژێمی بەعسدا بۆ کــورد هەڵیاندابوو، بەڵام 
مامۆستا شاکر فەتاح بە پێچەوانەی ئــەوانــەوە قسەیکردبوو و بــەرگــری لە شــۆڕش و 
گەل و نیشتمان و زمانەکەی کردبوو، وتبووی دەبێت حکومەتی عێراق گفتۆگۆ لەگەڵ 
هێزە کــوردســتــانیــیــەکــان بکـــات و گــەمــارۆی ســەربــازی لــە ســەر شــار و گــونــدەکــان لاببات 
بەیاننامەیە  ئــەو  پێی  بــە  کـــوردی  ئـــازار جێبەجێبکات و زمــانــی  بەیاننامەی  و بەندەکانی 
کارابکات. ئەو هەڵوێستە نیشتمانییەی ئامادەبوانی سەرسام و نیگەرانکردبوو، هەر 
لە تۆڵەی ئــەوەدا دەستگا ئەمنییەکانی ڕژێمی بەعس شــەوی 18 لە ســەر 1٩ی ئــازاری 
1٩88 لــە مــاڵــەکــەی خـــۆی لــە شـــاری سلێمانی دەســتــگیریــدەکــەن و دەیــبــەن بــۆ ئـــەمنی 
لــە 1٩88/6/27 شــەهــیــدیــدەکــەن و بە  ئــــازار و ئەشکەنجەیەکی زۆر  پـــاش  هــــەولێر و 
هــەولێر  کــۆمــاری  نەخۆشخانەی  لە  داوای  و  پێناسەیدەکەن  تێکدەر  نوسراوێک وەک 
دەکــــەن، کــە بــڕوانــامــەی وەفــاتــی بــۆ دەربـــکـــەن، ئـــەمنی هــــەولێر تــەرمــەکــەی ڕادەســــت بە 

کەسوکاری ناکەنەوە و تا ئێستا گۆڕونە.



فەرهەنگی زمانەوانی

مافی زمانیی 
Language Right

م.ی.عەزیز رەووف

زمــــــان لایـــەنـــێکـــی بــنــچــیــنــەیــی شــــونــــاس و پـــەیـــوەنـــدیـــی مــــرۆڤــــە. زمــــــان بــــە جـــۆرێـــک 
کــاردەکــات کە تاکەکان لە ڕێگەیەوە بیرکــردنــەوە و هەست و میراتــی کولتووریی خۆیان 
دەرببڕن، بەڵام هەموو مرۆڤەکان ئەو ئیمتیازەیان نییە، کە زمانەکەیان بە ئــازادی لە 
کــایــە جــیــاوازەکــانــی ژیــانــدا بــەکــاربهــێنن. مـــافی زمـــان زۆر گرنگە بــۆ دڵــنــیــابــوون لـــەوەی، کە 
هــەر تاکێک دەتــوانێــت بە زمانی دڵخـــوازی خــۆی پەیوەندییەکی کاریگەرانە بکــات بەبێ 
ئەوەی ڕووبــەڕووی جیاکاری یان دوورخستنەوە ببێتەوە. ئەم مافانە تەنیا تاکەکە�سی 
بناغەی گشتگیریی کۆمەڵایەتی و دەرفــەتــی یەکسان و  نین، بەڵکو دەستەجەمعین و 

دادپەروەریی زمانی پێکدەهێنن.

یەکێک لــە نیگەرانییە سەرەکییەکان ســەبــارەت بــە مــافی زمــان ئــەوەیــە، کــە ئایا 
منداڵان دەتوانن زمانەکەیان بۆ فێربــوون بەکاربهێنن؟ پــەروەردە ڕۆڵێکی چارەنوسساز 
دەگێڕێـــــت لــە گــەشــەکــردنــی مــەعــریــفــی و کــۆمــەڵایــەتــیــدا، لــەگــەڵ ئــەوەیــشــدا زۆرێــــک لە 
مــنــداڵان لــە دەرفــەتــی خوێندن بــە زمــانــی دایکـــی بێبەشدەبن. لــە زۆرێـــک لــە ناوچەکاندا 
بــەردەم  پێویستە منداڵان بە زمانی دووەم یان سێیەم فێرببن، ئەمەیش بەربەست لە 
ــتـــدەکـــات. تـــوانـــای بــەکــارهــێــنــانــی زمـــانـــی زگـــمـــاکیی مـــرۆڤ  ســــەرکــــەوتنی خــوێــنــدنــیــان دروسـ
لــە قوتابخانە، پــەیــوەنــدیــکــردن لــەگــەڵ مامۆستا و هــاوپــۆلــەکــان و دەستڕاگـــەیـــشتن بە 

کەرەستەی پەروەردەیی بەو زمانە مافێکی بنەڕەتییە، کە پێویستە ڕێزیلێبگیرێت.

مــافی زمــان لە چاودێریی تەندروستیدا بە هەمان شێوە گرنگە. کاتێک تاکەکان 
پەرستاران  و  پزیشک  لەگەڵ  پەیوەندی  زمانی خۆیان  بە  بتوانن  پێویستە  نەخۆشن، 
بــکــەن بـــۆ دڵــنــیــابــوون لـــە دەستــنیــشــانــکــردن و چــــارەســــەری ورد. تـــوانـــای خــوێــنــدنــەوەی 
ڕەچـــەتـــەی پــزیــشکــی، تــێــگــەیــشتن لــە ڕێنماییە تــەنــدروســتیــیــەکــان و دەستڕاگــــەیــــشتن بە 
چاودێریی فریاگوزاری بە زمانی مرۆڤ دەتوانێت پرسێکی ژیان و مردن بێت. ڕەتکردنەوەی 
ئەم مافە دەتوانێت ببێتە هۆی پەیوەندیی هەڵە و دەستنیشانکردنی هەڵە و چاودێریی 

پزیشکیی ناتەواو، لە کۆتاییدا ژیانی خەڵک دەخاتە مەترسییەوە.

جگە لەوەیش، مافی زمان لە بارودۆخە نائاساییەکاندا ڕۆڵێکی گرنگ دەگێڕێت. 
بــوومــەلــەرزە و لافـــاودا، مرۆڤەکان  لە کاتی کارەساتی ســـروشتی، وەک ئاگرکەوتنەوە و 
ــێـــک کــە  ــانـ ــانـــــی ژیــــــان بــــە زمـ پـــێـــویـــستـــیـــان بــــە دەســـتـــگـــەیـــشتـــنـــە بــــە زانـــیـــاریـــیـــە ڕزگـــــارکـــــەرەکـــ
پۆلیس،  ئەفسەرانی  لەگەڵ  پەیوەندیکردن  توانای  ئــەوەیــش،  لێیتێدەگەن. ســـەرەڕای 
پارێزەران و دەسەڵاتدارانی دیکە بە زمانی مرۆڤ دڵنیاییدەدات لەوەی کە دادپەروەری 
بــە شێوەیەکی دادپـــەروەرانـــە خزمەتدەکرێت. بەبێ دەستڕاگـــەیـــشتن بــە زمــانــەوانــی لەم 
بـــوارە چــارەنــوســســازانــەدا، ڕەنــگــە مــرۆڤــەکــان لــە ســاتــەوەخــتــە گــرنــگــەکــانــدا بــە لاوازی و 

بێئاگا بمێننەوە.

لایەنێکی دیکەی جەوهەریی مافی زمان، بەشداریی سیاسییە. هاوڵاتیان بە زمانی 
خۆیان دەستیان بە کەرەستەی دەنگدان و زانیاریی حیزبە سیاسییەکان و سیاسەتەکانی 
ــا بـــە زمـــانـــێکـــی بـــاڵادەســـت  ــــات. کــاتــێــک حکـــومـــەتـــە هـــــەڵبژێـــــردراوەکـــــان تـــەنهـ حکــــومــــەت بگــ
پەیوەندیدەکەن، قسەکەرانی زمانە کەمینەکان لە بەشداریکردن لە گوتاری سیاسیدا 
بــەدەردەکــەن. ئەمەیش دەتــوانێــت ببێتە هــۆی نەبوونی نوێنەرایەتی و بەشداریکردن، 
لــە کــۆتــایــیــدا پــڕۆســەی دیـــمـــوکـــرا�سی تــێــکــدەدات. هـــەروەهـــا مـــافی دامــــەزرانــــدن و شـــوێنی 
کــار لــەگــەڵ مـــافی زمــانــدا یــەکــدەگــرێــتــەوە. زۆرێـــک لــە هـــەلی کــار پێویستیان بــە شــارەزایــی 
لە زمانێکی باڵادەستدا هەیە، ئەمەیش وایــکــردووە کە قسەکەرانی زمانە کەمینەکان 
زەحمەت بێت بۆ دەستەبەرکردنی دامــەزرانــدن. ســەرەڕای ئەوەیش، کرێکاران دەبێت 
ــافی ئــــەوەیــــان هـــەبێـــت کـــە بـــە زمـــانـــی زگــــمــــاکیی خـــۆیـــان لـــەگـــەڵ خــــاوەنکــــار و هـــاوکـــار و  ــ مـ
ببــنــەوە. ڕەتکردنەوەی  ئــەوەی ڕووبـــەڕووی جیاکاری  بەبێ  پەیوەندیبکەن  کڕیارەکانیان 
ــابــــووری بـــۆ کــەمــیــنــە زمـــانـــەوانیـــیـــەکـــان  ــکـــەوتنی پیــشــەیــی و گــشــتــگیریــی ئــ ئــــەم مـــافـــە پێـــشـ

سنوورداردەکات.



.........................................................................................................................................................................................................................................................

113

ژمارە 7ـی زستانی 2025

گۆڤاری زمانەوانی

دەستڕاگـــەیـــشتن بــە زانــیــاری لــە ڕێــگــەی مــیــدیــاوە پێکهاتەیەکی گــرنگــی مافەکانی 
ــــە و ئـــینـــتـــەرنێـــتـــدا  ــامــ ــ ـــە. بــــوونــــی زمــــانــــی جــــــۆراوجــــــۆر لــــە تــــەلــــەفــــزیــــۆن، ڕادیـــــــــۆ، ڕۆژنــ ـــانــ زمــ
ئێستا و سیاسەتە گشتییەکان  ئــاگــاداری ڕوداوەکـــانـــی  تــاکــەکــان  لـــەوەی  دڵنیاییدەدات 
و پــرســە کــۆمــەڵایــەتیــیــەکــان بـــن. ڕۆژنـــامـــەنـــوســـان و دەســتگــاکــانــی ڕاگـــەیـــانـــدن پێویستە 
هەمەجۆریی زمانەوانی لەباوەشبگرن بۆ پەرەپێدانی گشتگیری و بڵاوکردنەوەی زانیاری 
لــە نــێــوان هــەمــوو کۆمەڵگە زمــانــەوانیــیــەکــان. هــەروەهــا ڕێزگرتن لــە مــافی زمــان بــە واتــای 
ــــەڵاواردن و پێــشــوەخــتــەی زمـــانـــەوانـــی. بــە داخـــــەوە، زۆرێـــک  پـــاراســـتنی قــســەکــەران لــە هــ
نازانرێت  بە شانازی  زمانەکەیان  لــەبــەرئــەوەی  تەنها  زمانە کەمینەکان  لە قسەکەرانی 
ڕووبــەڕووی سووکایەتی و بێبەها و دوورخستنەوە دەبنەوە. هــەرگیز نابێت زمان ببێتە 
بــەربــەســت لــە بـــەردەم مــامــەڵــەی یەکسان و هــەمــوو تــاکــەکــان بتوانن بــە ســەلامــەتــی لە 

فەزای گشتیدا بە زمانی خۆیان قسەبکەن بەبێ ترس لە حوکمدان و جیاکاری.

" هەموو مرۆڤەکان ئەو ئیمتیازەیان نییە،
 کە زمانەکەیان بە ئازادی لە کایە جیاوازەکانی

 ژیاندا بەکاربهێنن  ``

ـــت ئـــازادیـــیـــان هـــەبێـــت زمـــانـــەکـــەیـــان بگــــوازنــــەوە  ــ جــگــە لــــەوەیــــش، تـــاکـــەکـــان دەبێـ
بــۆ نــەوەکــانــی داهــاتــوو بــەبــێ ئـــەوەی خــەمــی دەرفــەتــەکــانــی مــنــداڵــەکــانــیــان بــن. زۆرێـــک لە 
دایــک و باوکان ترسیان لــەوە هەیە کە فێرکــردنــی زمانی زگماکیی خۆیان منداڵەکانیان 
و  سەرمایەیە  زمانی  بــەڵام فرەچەشنیی  زیانیانپێبگەیەنێت،  فــــراوانتردا  لە کۆمەڵگەی 
پێویستە منداڵان هانبدرێن، کە زمانە میراتییەکانی خۆیان لەباوەشبگرن و لە هەمان 

کاتدا زمانی دیکەیش بە پێی پێویست بەدەستبهێنن.

ئەگەر کەسێک وەڵامی "بــەڵێ" بداتەوە بۆ کۆی پرسیارەکان لە مەڕ مافی زمان، 
ئـــەوا مــافــەکــانــی زمــانــەکــەی دەپـــارێـــزرێـــت. بــە داخـــــەوە، مــلــیــۆنــان کـــەس لــە ســەرانــســەری 
جیهــــانــــدا لــــەم مــافــانــە بـــەهـــرەمـــەنـــد نین. دادپـــــەروەریـــــی زمـــانـــی تــەنــیــا کــاتــێــک بــەدیــدێــت، 
کـــە مـــافـــەکـــانـــی زمـــــان لـــە ڕێـــگـــەی چـــوارچـــێـــوە یـــاســـایـــیـــەکـــانـــەوە بــنــاســرێــن و بـــپـــارێـــزرێـــن و 
جێبەجێبکرێن. تــەنــانــەت لـــەو حــاڵــەتــانــەی کــە مــافــەکــانــی زمــــان بــە ئــاشــکــرا لــە یــاســادا 
مــرۆڤ  بنەڕەتییەکانی  مافە  لــە  چارەنوسساز  بەشێکی  وەک  پێــنــەدراوە،  دانپێدانانیان 

دەمێننەوە، تاکەکان بەهێزدەکەن بۆ داکۆکیکردن لە ئازادییە زمانییەکانیان.

زۆر جار دامەزراوەکان لە بەرزڕاگرتنی مافەکانی زماندا شکستدەهێنن، ئەمەیش 
پێویستی بە دەستتێوەردان هەیە. ڕێکخراوەکانی وەک دامـــەزراوەی دادپــەروەریــی زمان 
)LJF( ڕۆڵێکی گرنگ دەگێڕن لە داکۆکیکردن لە مافە زمانەوانییەکان، پشتیوانیکردن 
لە پــەروەردەی فرەزمانی، ئەنجامدانی توێژینەوە و پێشکەشکردنی هاوکاریی پسپۆڕان. 
ئـــەم جــــۆرە دەستــپێشخــەریــیــانــە یــارمــەتــیــدەرن بــۆ چـــارەســـەرکـــردنـــی پێــشــێــلکــاریــیــەکــان و 
پێشخستنی کۆمەڵگەیەکی دادپەروەر، کە هەموو زمانەکان بەهایانپێبدرێت و پارێزراو 

بن.

" توانای بەکارهێنانی زمانی زگماکی مرۆڤ لە قوتابخانە،
 پەیوەندییکردن لەگەڵ مامۆستا و هاوپۆلەکان 
و دەستڕاگەیشتن بە کەرەستەی پەروەردەیی 

بەو زمانەوە مافێکی بنەڕەتییە، کە پێویستە
 ڕێزیلێبگیرێت  ``

لــــە کـــۆتـــایـــیـــدا، مــــــافی زمــــــان بــــۆ دەســــتــــەبــــەرکــــردنــــی یـــەکـــســـانـــی و دادپــــــەروەریــــــی   
ــــواری پــــــــەروەردە، چ لـــە بـــواری  کــۆمــەڵایــەتــی و کـــەرامـــەتـــی مــــرۆڤ زۆر پــێــویــســتــە. چ لـــە بـ
تــــەنــــدروستی، چ لــە خــزمــەتگــوزاریــیــە فــریــاگــوزاریــیــەکــان، چ لــە ســیــاســەت، چ لــە شـــوێنی 
کـــار، یـــان لــە مــیــدیــادا، دەبێــــت دەستڕاگــــەیــــشتن بــە زمـــان بــۆ هـــەمـــوان گــەرەنــتیــبــکــرێــت. 
بـــەرزڕاگـــرتنی مافەکانی زمــان پــەرە بــە گشتگیری و بــەهێزکــردن دەدات، کۆمەڵگەیەک 
دروستدەکات، کە تاکەکان بتوانن بە تــەواوی بەشداری تێدا بکەن بەبێ ئەوەی زمان 
ببێتە بەربەست. حکومەتەکان، دامەزراوەکان و کۆمەڵگەکان دەبێت پێکەوە کاربکەن 
بــۆ دڵــنــیــابــوون لـــەوەی کــە مــافــەکــانــی زمـــان ڕێــزیــانــلــێــدەگیرێــت، فــرەچــەشــنیی زمــانــی وەک 

پێکهاتەیەکی گرنگی مافەکانی مرۆڤ و پێشکەوتنی کۆمەڵایەتی بەرەوپێشببەن.
_________________________________

سەرچاوە: 
Hinton, L. )2023(. Language Revitalization and Technology. Routledge.



گـــۆڤـــاری زمــانــەوانــی لــە ژمـــــارەی داهــــاتــــوودا، تـــەوەرێکـــی گــرنــگ و پــێــویــســت دەکـــاتـــەوە، 
لــــەم  دادوەری«  و  ــــان  ــ ــادانـ ــ ــ ــاسـ ــ ــ یـ زمــــــانــــــی  وەک  کـــــــــــــوردی؛  »زمـــــــانـــــــی  لــــــە  ــیــــە  ــتیــ بــــریــ کــــــە 
ــــان و تـــوێـــژەرانـــى  ســـۆنـــگـــەیـــەشـــەوە پێــــشــــوازی لـــە تـــوێـــژیـــنـــەوە و نــــوســــینی پــســپــۆڕانــی زمـ
ــايـــى دەکــــــــات، ئــێــمــە بــــە جـــەخـــتـــکـــردنـــەوەمـــان لــــەســــەر پــــابــــەنــــدبــــوون بــــە بــنــەمــای  يـــاسـ
ــنــــەوە: ــیــــارێکــــی گــــرنــــگ بــــدەیــ  کـــــــاری ئـــــــەکـــــــادیمی، هـــــــەوڵ دەدەیــــــــــن وەڵامــــــــی چــــەنــــد پــــرســ

 تەوەری ژمارەی داهاتوو
زمانی کوردی؛ وەک زمانی یاسادانان و دادوەری

• ژماره ى داهاتووی گۆڤاری زمانه وانى به هەماهەنگی لەگەڵ به شى ياساى 

زانكۆی جیهان سلێمانی بڵاودەبێتەوە.

داواکارین لە توێژەران و لێکۆڵەرانی بەڕێز کە توێژینەوە و نوسینەکانیان لەسەر 
ئــەو تــەوەرانــەی ئــامــاژەیــان پێکراوە تــا رێکەوتی 1ی حــوزەیــرانــی 202٥  بـــنێرن بۆ 

گۆڤاری زمانەوانی.

•  بەکارهێنانی زمانی کوردی وەک زمانی فەرمی لە داڕشتنی یاسا و دادبينيى و بڕیارە 

دادوەرییەکاندا چەندە دەتوانێت گەیشتن بە دادپەروەری بۆ هاونیشتیمانییان ئاسان بکات و 

 متمانەی کۆمەڵگە بە سیستەمی یاسایی زیاد بکات؟ 

• چۆن بتوانرێت زمانى كوردى وه ك زمانى فه رمى له سه ر ئاستى عێراقى فيدراڵی بكه ينه  

 زمانى ياسادانان و زمانى دادبينيى؟  

• ئاڵنگارییە تەکنیکی و کلتوری و زمانەوانییەکان لە بەکارهێنانی زمانی کوردی لە 

 بەڵگەنامە یاساییەکاندا چین، و چۆن دەتوانرێت چارەسەر بکرێن؟  

•   ئایا بەکارهێنانی زمانی کوردی لە بڕیارە یاساییەکاندا دەتوانێت لە پاراستنی ناسنامەی 

 کوردی و بەهێزهێشتنەوەی زمانی کوردی وەک زمانێکی فەرمی یارمەتیدەر بێت؟  

• چۆن دەتوانرێت زمانێکی یەکگرتووی کوردی بۆ نووسینه وه ى یاساكان و بڕیارە 

دادوه رييه كان پەرەپێبدرێت، به جۆرێك هەموو شێوەزارەکانی زمانی کوردی تێيدا 

 به شدارى پێبكرێت له  دۆزينه وه ى چه مك و زاراوه  ياساييه كاندا؟  

• بۆ ئەوەی زمانی کوردی ببێتە زمانی فەرمی یاسادانان و دادوەريی، پێداویستییە 

یاسایی و ئەکادیمییەکان کامانەن، و کاریگەری ئەم پرۆسەیە لەسەر پەیوەندی نێوان 

دەسەڵاتە یاساییەکان و کۆمەڵگەی کوردی چۆن دەبێت؟

سیاسەت و ڕێنمایی نووسین 

       گۆڤارێكی وەرزی، ئەکادیمی و زمانەوانییە، کە )دەزگای زمانەوانیی کوردی - زانکۆی 
جیهان( دەریدەکات و لە کاتی پێویستدا پاشکۆی دەبێت. پەیامی سەرەکی کارکردنە لە 

پێناو دارشتنی سیاسەتی زمانیی بۆ هەرێمی کوردستان.

ڕێنمایی نووسین و وەرگێران

١. ڕێنمایی نووسین
1.نووسین بە تایپكراوی و بە فایلی Word وەردەگیرێت.

2.پەیکەری نووسین و توێژینەوەكان لەم بەشانە پێكدێت: پێشەكی، ناوەڕۆك، ئەنجام، 
پێشنیار و ڕاسپاردە)ئەگەر هەبوو(، لیستی پەراوێز و سەرچاوەكان.

3. پێشەكی توێژینەوە لە نێوان 100 بۆ 1٥0 وشەدا بێت.
4.كۆی توێژینەوەكە لە نێوان 3000  بۆ ٥000 وشەدا بێت.

٥.جێهێشتنی )2.سم( بۆشایی بۆ هەر چوارلای لاپەڕە.
6.بۆشایی نێوان دێڕەكان )1.1٥سم( بێت.

ــنـــەوە 16-ی بـــۆڵـــد بـــێـــت و نــاونــیــشــانــە  7.قــــــەبــــــارەی فـــۆنـــتـــی نـــاونـــیـــشـــانـــی ســــەرەكــــی تـــوێـــژیـ
لاوەكییەكان 14-ی بۆڵد بێت.

8.قەباڕەی فۆنتی ناوەڕۆكی توێژینەوە 14 بێت.  
ــنـــەكـــان بــــە زمــــانــــی كـــــوردی  ــێـــكـــەوتـ ــــڕان، ڕانــــــــان و چـــاوپـ ــ ــێـ ــ ــ ــنــــەوە، وەرگـ ٩.ســــــەرجــــــەم تــــوێــــژیــ

بڵاودەكرێنەوە.
10.پێویستە توێژەر فۆنتی یۆنیكۆد )Calibri( بەكار بهێنێت.

11.وێنە و چارتەكان بەشێوەی )JPG( و هاوپێچی فایلی نووسراو بە جیا بنێردرێن.
12.تــوێــژیــنــەكــەوە لــە هــیــچ شوێنێكی بــڵاونــەكــرابــێــتــەوە و پـــاش بـــڵاوکـــردنـــەوەش مــافــی بۆ 

گۆڤاری زمانەوانی پارێزراوە. 
13.لە ئەگەری ڕەچاونەكردنی ڕێنماییەکان یان پێویستیی چاککردن، توێژینەكەوە بۆ 

توێژەر دەنیردرێتەوە.
14.پادداشتی توێژینەوە لە بە�سی كارگێڕی گۆڤارەكە وەردەگیرێت و پێویستە توێژەر یان 

ڕاسپێردراوێكی بە نووسراو ئامادەی وەرگرتنی بێت.

٢. شێوازی نووسینی پەراوێز و سەرچاوە:
 Insert( پــەراوێــز و ســەرچــاوە پێکەوە لــە کۆتایی تــوێــژیــنــەوەکــەدا دەبــێــت و بــە شــێــوازی-

footnote( لە پرۆگرامی )Word(دا دەبێت.
-ژمارەی هەر پەراوێزێك لە كۆتایی ڕستە یان پەرەگراف لە ناو كەوانە)...(دا دابنرێت و 

لە لیستی سەرچاوەكاندا بە هەمانشێوەی ڕیزبەندی ناو توێژینەوەكە دابنرێتەوە.
-پەراوێزی خوارەوەی لاپەڕە پەسەند نییە و بەكارناهێنرێت.

-لـــە لــیــســتــی ســـەرچـــاوەكـــان، بـــۆ هـــەر جــــۆرە ســـەرچـــاوەیـــەك بــەمــشــێــوە بــنــووســرێــت و بە 
هەمان زمانی سەرچاوەكەش ئاماژەكانی وەك )هەمان سەرچاوە و سەرچاوەی پێشوو 
 Ibid ،بۆ كوردی، همان و همانجا بۆ فار�سی، مصدرالسابق و المصدر نفسە بۆ عەرەبی

بۆ ئینگلیزی( دابنرێت:

كتێب
ــــڕ و  ــێــ ــ ـــی چـــــــــاپ(، نـــاونـــیـــشـــانـــی كـــتـــێـــب، وەڕگــ ـــاڵــ ـــەر )ســ ــ ــــووسـ ــێــــزانــــی نــــــووســــــەر، نــ -نـــــــــاوی خــ
پێداچوونەوە)ئەگەر هەبوو(، شوێنی چاپ: دەزگای بڵاوکردنەوە گەر نەبوو چاپخانە، 

ل )لاپەڕە(.
نمونە: م.س.لازیف و ئەوانیتر )2010(، مێژووی كوردستان، وەرگێڕان هۆشیار عبدالله 

سەنگاوی، هەولێر: ڕۆژهەڵات، ل)لاپەڕە(.
تێبینی: بەوپێیەی كە لە عێڕاق و هەرێمی كوردستان بە گشتی ناوی خێزانی بوونی نییە، 

لەم كاتەدا ناوی سیانیی نووسەر دەنووسرێت.
نـــێـــوان ســـاڵانـــی 1٩٥8-1٩4٥،  لـــە  كـــەریـــم )2012(، ســلــێــمــانــی  تـــوانـــا ڕەشـــیـــد  نـــمـــونـــە: 

لێکۆڵینەوەیەک لە بارودۆخی سیا�سی و رۆشنبیری، سلێمانی: ئەندێشە، ل)لاپەڕە(.
گۆڤار و توێژینەوە

-ناویی خێزانی نووسەر، نووسەر )ساڵی چاپ(، "ناونیشانی توێژینەوەكە"، ناوی گۆڤار، 
ژمارەی خول)بەرگ(، ژمارەی گۆڤار، ل )لاپەڕە(.

نمونە: حضرتی، حسن و دیگران )13٩٥(، "جنگ ایــران و عــراق در گفتمان سیا�سی 

نهضت آزاد اسامی"، فصلنامه ژرفا پژوه، سال چهارم، شماره 10، ل )لاپەڕە(.
ڕۆژنامە

-نــــــاوی خــێــزانــیــی نــــووســــەر، نــــووســــەر )ڕۆژ و مـــانـــگ و ســـاڵـــی دەرچــــــــــوون(، "نــاونــیــشــانــی 
بابەتەكە"، ناوی رۆژنامە، ژمارەی ڕۆژنامە، لاپەڕە.

تێبینی: ئــەگــەر بابەتەكە نــووســەری نــەبــوو، بەمشێوەیە: نــاوی ڕۆژنـــامـــە)ڕۆژ و مانگ و 
ساڵی دەرچوون(، "ناونیشانی بابەتەكە"، ژمارەی ڕۆژنامە، ل )لاپەڕە(.

نمونە: كەنعان مەكیە )6-2020/3/7(، "هاوڵاتیبوون و بیرۆكەی عیراق"، وەرگێڕانی: 
كوردەوان محەمەد سەعید،  ڕۆژنامەی كوردستانی نوێ، ساڵی بیست و نۆیەم، ژمارە 

8103، ل8.
ماڵپەڕ

ـــاوی خـــێـــزانـــیـــی نـــــووســـــەر، نــــــووســــــەر)ڕۆژ و مـــانـــگ و ســـاڵـــی دەرچـــــــــــوون(، "نــاونــیــشــانــی  ــ -نــ
بابەتەكە"، لینكی ماڵپەڕەكە.

 Brexit: What to expect from UK-EU trade" ,)2020/3/2(Adler, Katya :نمونە
 :accessed(  ,٥16٥7084-talks ", https://www.bbc.com/news/world-europe

 .)2020/3/11
رێکەوتنەکەی  لــە  رۆژئـــاوا  "مەترسییەکانی   ،)2020/3/6( فتاح  رەفــیــق  ئومێد  نمونە:  
https://www.centerfs.org/matrsekani-rozhawa-la- ــــەردۆگـــــان"،  ئـ  – پــۆتــیــن 

rekawtnakay-potin-ardoghan/، )بەردەستە: 2020/3/14(.
https:// ،"نمونە: الساقل، فراس )2020/3/3(، "حقيقة الاجئین أمام أبواب أوروبا

blogs.aljazeera.net/blogs/3/3/2020، )متاح علی: 2020/3/6(.
ابــعــاد  نــمــونــە: محمد قــراســويــى، محمد )13٩6/11/28(، "مــحــور مــقــاومــت اســامــی، 
دســـتـــر�ســـی:  )قـــابـــل   ،/12438٩/http://alwaght.com/fa/News مـــؤلـــفـــه¬هـــا"،  و 

.)13٩6/11/30
تێبینی1: بەوپێیەی كە لینكی ماڵپەر لەوانەیە دوای ماوەیەك لەبەردەست نەمێنێت و 
بسردرێتەوە، پێویستە لە كۆتایی لینكی سەرچاوەكە، ڕێككەوتی تەواوەتی سەردانیكردنی 

توێژەر بۆ ماڵپەڕەكە بنووسرێت.
تێبینی2: ئەگەر بابەتەكە نووسەری نەبوو، بەمشێوەیە: نــاوی ماڵپەڕ )ڕۆژ و مانگ و 

ساڵی بڵاوبوونەوە(، "ناونیشانی بابەتەكە"، لینكی ماڵپەڕ.
ڕێككەوتی  تەنیا  كــاتــەدا  لــەم  پێوەنەبوو،  ڕێككەوتی  ماڵپەرێك،  بابەتی  ئەگەڕ  تێبینی3: 

سەردانكردنە دەنووسرێت.

گۆڤاری زمانەوانی

چاوپێكەوتن
-چاوپێکەوتنی )ناوی ئامادەکاری دیدار( لەگەڵ ئەو کەسەی دیدارەکەی لەگەڵ کراوە، 

ڕێككەوتی دیدار، شوێنی دیدار.
نمونە: چاوپێکەوتنی یاسین تەها لەگەڵ هشام الهاشمی )2020/2/2٥(، سلێمانی. 

ڤیدیۆ
-ناونیشانی ماڵپەڕ )رۆژ و مــانــگ و ســاڵــی دانــانــی ڤــیــدیــۆ(، "ناونیشانی ڤــیــدیــۆ"، لینكی 

ماڵپەڕ.
نمونە: یوتیوب )2020/2/26(، "الاتجاه المعاكس - هل ينفجر الوضع بین تركيا وروسيا 
 ،https://www.youtube.com/watch?v=MxGY4GLu4nw ســوريــا؟"،  شمال  فــي 

)متاح علی: 2020/3/3(.

٣.ڕێنمایی وەرگێڕان:
-وەڕگێڕان تەنیا بە زمانی كوردی وەردەگیرێت.

-پێویستە لە پەرەگرافێكدا پرۆفایلی )٥0( وشەیی نووسەری بابەتەكە یان ئەو سەنتەر 
و گۆڤارەی كە توێژینەوەی لێوەرگیراوە ئامادە بكرێت.

-وەڕگێڕانی بابەت، پێویستە بە هەمان شێوازی بابەتە وەرگێڕدراوەكە بێت لە شێوازی 
پەراوێز و سەرچاوەدا.




